
Ágrip	

Fjármálalæsi	 er	 fremur	 nýtt	 hugtak	 og	 felur	 í	 sér	 getu	 til	 að	 lesa,	 greina,	
stjórna	og	fjalla	um	fjárhagslega	þætti	sem	hafa	áhrif	á	efnahagslega	velferð	
einstaklinga.	 Aukin	 áhersla	 á	 fjármálalæsi	 í	 námi	 og	 kennslu	 ætti	 að	 geta	
leitt	 til	betri	 lífsgæða	allra	 samfélagsþegna.	Markmið	þessa	meistaraprófs-
verkefnis	 var	að	 finna	 leiðir	 til	 að	vinna	með	 fjármál	og	efla	 fjármálalæsi	 í	
grunnskólum	og	þróa	námsefni	fyrir	unglinga.	Gerð	voru	fjögur	verkefni	sem	
reyna	 á	 ýmsa	 þætti	 tengda	 fjármálum	 og	 var	 rannsakað	 hvernig	 þau	
reyndust	í	kennslu.		

Rannsóknin,	 sem	 var	 eigindleg	 vettvangsathugun,	 var	 framkvæmd	 í	
febrúar	 2016	 og	 tóku	 alls	 44	 nemendur	 í	 10.	 bekk	 í	 grunnskóla	 á	
höfuðborgarsvæðinu	 þátt.	 Um	 var	 að	 ræða	 tvo	 bekki	 og	 voru	
fjármálaverkefnin	 fjögur	 lögð	 fyrir	 báða	 bekkina	 þar	 sem	 samræður	
nemenda	 við	 úrlausn	 verkefna	 voru	 teknar	 upp.	 Við	 úrvinnslu	 gagna	 var	
þemagreiningu	beitt	og	sjónum	beint	að	umræðum,	samvinnu	og	viðhorfi.	
Greind	voru	fjögur	þemu	út	frá	rannsókn	námsefnisins	og	eru	þau:	þátttaka	
nemenda,	viðhorf	nemenda,	áhugi	nemenda	og	skilningur	nemenda.	Einnig	
var	 sjónarhorn	 kennara	 skoðað,	 viðhorf	 hans	 til	 kennslu	 um	 fjármál	 og	
túlkun	hans	á	námsefni	rannsóknarinnar.		

Þátttaka	nemenda	 í	 verkefnunum	var	mjög	góð	og	 voru	 fáir	nemendur	
óvirkir.	 Viðhorf	 og	 þekking	 nemenda	 á	 fjármálum	 var	 mjög	 mismunandi.	
Sem	dæmi	má	nefna	verðskyn	nemenda,	en	það	var	oft	á	tíðum	óraunhæft.	
Áhugi	nemenda	á	verkefnunum	var	mjög	mikill	þar	sem	þeim	þótti	þau	m.a.	
skapandi	 og	 skemmtileg.	 Skilningur	 nemenda	 á	 ýmsum	 fjármálahugtökum	
jókst	 til	 muna	 í	 gegnum	 ferlið	 sem	 og	 meðvitund	 þeirra	 jókst	 á	
efnahagsumhverfi	þeirra.	Niðurstöður	 rannsóknarinnar	 sýndu	að	verkefnin	
fjögur	og	kennsluskipulag	þeirra	reyndust	bæði	kennara	og	nemendum	vel.		

Niðurstöðurnar	 sýna	 hversu	 mikil	 þörf	 er	 á	 kennslu	 um	 fjármál	 í	
grunnskólum.	Skilningur	nemenda	á	fjármálum	virðist	eflast	við	að	ræða	um	
efnið,	hlusta	á	aðra	og	vinna	saman.		

Abstract	

I´m	ONLY	worth	200.000	ISK..	
Different	ways	of	working	with	financial	literacy	in	elementary	schools	

Financial	 literacy	 is	 a	 rather	 new	 concept	 and	 incorporates	 the	 ability	 to	
read,	 analyze,	 control	 and	 discuss	 financial	 aspects	 that	 influence	 the	
economic	 well-being	 of	 individuals.	 Increased	 focus	 on	 financial	 literacy,	
both	in	teaching	and	throughout	the	school	system,	could	lead	to	a	better	
quality	 of	 life	 for	 all	 members	 of	 society.	 The	 objective	 of	 this	 master’s	
thesis	was	 to	 find	ways	 to	work	with	 finance	related	subjects	and	to	 raise	
financial	 literacy	 in	 the	 elementary	 school	 system,	 as	 well	 as	 to	 develop	
curriculum	for	teenagers.	Four	projects,	which	test	various	elements	related	
to	 finance,	 were	 prepared	 and	 a	 study	 was	 done	 on	 how	 they	 work	 in	
teaching.	

The	 study,	 which	 was	 a	 qualitative	 field	 study,	 was	 conducted	 in	
February	2016.	A	total	of	44	students	in	two	classes	in	the	10th	grade	of	an	
elementary	 school	 in	 the	 capital	 region	 of	 Iceland	 took	 part	 in	 the	 study.	
The	four	projects	were	presented	to	both	classes	and	the	discussions	of	the	
students	 during	 the	 resolution	 of	 the	 projects	 were	 recorded.	 Thematic	
analysis	 was	 used	 in	 the	 data	 processing,	 with	 focus	 on	 discussions,	
cooperation	and	attitudes.	The	following	four	themes	were	identified	based	
on	 the	 analysis	 of	 the	 curriculum;	 (a)	 participation	 of	 the	 students,	 (b)	
attitudes	 of	 the	 students,	 (c)	 the	 students’	 interest	 in	 the	 subject	 and	 (d)	
the	 students’	 understanding	 of	 the	 subject.	 The	 teacher’s	 view	 was	 also	
observed,	with	focus	on	the	teacher’s	attitude	towards	teaching	of	finance	
and	his	interpretation	of	the	study’s	curriculum.	

The	students’	participation	was	good	and	 few	were	 inactive	during	 the	
study.	 The	 students’	 attitudes	 and	 knowledge	 of	 the	 subject	 varied	
significantly.	 For	 example,	 the	 students’	 perception	 of	 pricing	 was	 often	
quite	unrealistic.	The	students	took	great	interest	in	the	projects	and	found	
them	both	creative	and	interesting.	The	students’	understanding	of	various	
financial	concepts	increased	significantly	during	the	process,	as	well	as	their	
awareness	of	their	economic	environment.	The	results	of	the	study	showed	
that	the	four	projects	and	their	teaching	structure	were	beneficial	 to	both	
teachers	and	students.		

The	 results	 show	 the	 great	 need	 for	 teaching	 of	 finance	 in	 the	
elementary	school	system.	The	students’	understanding	of	finance	seemed	
to	increase	while	discussing	the	curriculum,	listening	to	others	and	working	
together.	



	

8	

	
	
	

	



	

9	

Efnisyfirlit	

Formáli	...........................................................................................................	3	
Ágrip	...............................................................................................................	5	
Abstract	..........................................................................................................	7	
Myndaskrá	...................................................................................................	11	
1	 Inngangur	................................................................................................	13	

1.1	 Uppbygging	ritgerðar	......................................................................	15	
2	 Fræðilegur	bakgrunnur	...........................................................................	17	

2.1	 Fjölbreyttar	kennsluaðferðir	...........................................................	17	
2.2	 Upplýsinganotkun	í	grunnskólum	....................................................	20	
2.3	 Læsi…..	.............................................................................................	22	
2.4	 Stærðfræðilæsi	og	talnaskilningur	..................................................	23	
2.5	 Fjármálalæsi	....................................................................................	24	
2.6	 Samantekt	.......................................................................................	29	

3	 Námsefni	-	Fjármálalæsi	..........................................................................	31	
3.1	 Hvað	kosta	ég?	................................................................................	32	
3.2	 Að	setja	sér	markmið	.......................................................................	34	
3.3	 Á	vinnumarkaði	...............................................................................	36	
3.4	 Traust	fjármál	..................................................................................	37	

4	 Aðferðafræði	og	framkvæmd	rannsóknar	..............................................	41	
4.1	 Rannsóknaraðferð	...........................................................................	41	
4.2	 Gagnaöflun	og	framkvæmd	rannsóknar	..........................................	41	
4.3	 Þátttakendur	...................................................................................	44	
4.4	 Gagnaúrvinnsla	................................................................................	45	

5	 Niðurstöður	.............................................................................................	47	
5.1	 Þátttaka	nemenda	...........................................................................	47	
5.2	 Viðhorf	nemenda	............................................................................	50	
5.3	 Áhugi	nemenda	...............................................................................	57	
5.4	 Skilningur	.........................................................................................	60	
5.5	 Kennarinn	........................................................................................	72	



	

10	

5.6	 Samantekt	.......................................................................................	77	
6	 Umræða	..................................................................................................	83	

6.1	 Þátttaka	nemenda	...........................................................................	83	
6.2	 Viðhorf	nemenda	.............................................................................	84	
6.3	 Áhugi	nemenda	...............................................................................	86	
6.4	 Skilningur	nemenda	.........................................................................	86	
6.5	 Kennarinn	........................................................................................	87	
6.6	 Takmarkanir	rannsóknarinnar	.........................................................	89	
6.7	 Samantekt	.......................................................................................	90	

7	 Lokaorð	...................................................................................................	91	
Heimildaskrá	.................................................................................................	93	
Viðauki	1:	Bréf	til	foreldra	............................................................................	97	
Viðauki	2:	Spurningar	til	nemenda	...............................................................	98	
Viðauki	3:	Spurningar	til	kennara	...............................................................	100	
Viðauki	4:	Myndir	af	verkefnum	nemenda	.................................................	102	
Viðauki	5:	Hvað	kosta	ég?	..........................................................................	110	
Viðauki	6:	Að	setja	sér	markmið	.................................................................	124	
Viðauki	7:	Á	vinnumarkaði	.........................................................................	138	
Viðauki	8:	Traust	fjármál	............................................................................	160	

	



	

11	

Myndaskrá	

Mynd	1.	Sýnimynd	af	hópskiptingu	þegar	Púslaðferð	er	notuð.	..................	38	
Mynd	2.	Hugarkort,	Á	vinnumarkaði	............................................................	68	
Mynd	3.	Hópverkefni,	Hvað	kosta	ég?	.........................................................	79	
Mynd	4.	Hópverkefni,	Hvað	kosta	ég?	.........................................................	79	
Mynd	5.	Hópverkefni,	Að	setja	sér	markmið	................................................	80	
Mynd	6.	Hópverkefni,	Traust	fjármál	...........................................................	80	
Mynd	7.	Hópverkefni,	Traust	fjármál	...........................................................	81	
Mynd	8.	Hópverkefni,	Hvað	kosta	ég?	.......................................................	102	
Mynd	9.	Hópverkefni,	Hvað	kosta	ég?	.......................................................	102	
Mynd	10.	Hópverkefni,	Hvað	kosta	ég?	.....................................................	103	
Mynd	11.	Einstaklingsverkefni,	Hvað	kosta	ég?	.........................................	103	
Mynd	12.	Hópverkefni,	Að	setja	sér	markmið	............................................	104	
Mynd	13.	Hópverkefni,	Að	setja	sér	markmið	............................................	105	
Mynd	14.	Hópverkefni,	Að	setja	sér	markmið	............................................	105	
Mynd	15.	Hópverkefni,	Að	setja	sér	markmið	............................................	106	
Mynd	16.	Hópverkefni,	Að	setja	sér	markmið	............................................	106	
Mynd	17.	Hópverkefni,	Að	setja	sér	markmið	............................................	107	
Mynd	18.	Hópverkefni,	Að	setja	sér	markmið	............................................	107	
Mynd	19.	Hópverkefni,	Traust	fjármál	.......................................................	108	
Mynd	20.	Hópverkefni,	Traust	fjármál	.......................................................	108	
Mynd	21.	Hópverkefni,	Traust	fjármál	.......................................................	109	
Mynd	22.	Hópverkefni,	Traust	fjármál	.......................................................	109	

	
	





	

13	

1 Inngangur	

Meginviðfangsefni	 þessa	 verkefnis	 er	 námsefni	 sem	 höfundur	 hannaði	 og	
gerði	 jafnframt	 rannsókn	 á	 notkun	 þess.	 Námsefnið	 var	 samið	með	 það	 í	
huga	að	finna	leiðir	til	að	vinna	með	fjármálalæsi	í	grunnskólum.	Námsefnið	
var	 rannsakað	 með	 því	 að	 leggja	 það	 fyrir	 nemendur	 í	 tíunda	 bekk	 í	
grunnskóla.	 Hugmyndin	 með	 rannsókninni	 var	 að	 skoða	 hvernig	
utanaðkomandi	 kennari	 meðtekur	 námsefnið	 og	 kennsluskipulag	 þess.	
Einnig	var	áhugavert	að	velta	fyrir	sér	hverskonar	umræður	mynduðust	hjá	
nemendum	 og	 viðhorf	 þeirra	 til	 kennslu	 um	 fjármál.	 Verkefnið	 ber	 heitið	
„ég	kosta	BARA	200.000	krónur…“	en	það	er	tilvísun	í	ummæli	þátttakanda	
þegar	hann	var	að	skoða	hversu	mikið	föt	hans	og	hlutir	sem	hann	bar	með	
sér	kostuðu.		 	 	

Fjármálalæsi er	 nýlegt	 hugtak	 hér	 á	 landi	 og	 erlendis.	 Það	 felur	meðal	
annars	í	sér	getuna	til	að	lesa	og	greina	fjárhagslega	þætti	sem	hafa	áhrif	á	
efnahagslega	 velferð	 einstaklinga	 (Margrét	 Sæmundsdóttir,	 2008).	
Menntun	í	fjármálalæsi	stuðlar	jafnframt	að	því	að	bæta	lífskjör	einstaklinga	
og	 stuðlar	 að	 fjárhagsstöðuleika	 í	 landinu	 (OECD.	 2012).	 Með	 góðu	
fjármálalæsi	 á	 einstaklingurinn	 að	 geta	 brugðist	 við	 breytingum	 sem	 hafa	
áhrif	 á	 fjármál	 hans	 (Hafdís	 Finnbogadóttir	 og	 fleiri,	 2014).	 Hver	 kannast	
ekki	við	það	að	 fá	 launaseðil	og	geta	ekki	 lesið	úr	honum	eða	að	 langa	að	
fara	 til	útlanda	en	eiga	engan	pening?	Á	að	 taka	 lán	eða	á	að	spara?	Með	
fjármálafræðslu	 í	 grunnskólum	 er	 hægt	 að	 fræða	 nemendur	 um	 þætti	
tengda	 fjármálum	 og	 hvernig	 eigi	 að	 taka	 skynsamlegar	 ákvarðanir	 þegar	
kemur	að	fjármálum.	Fjármálafræðsla	er	fremur	fátíð	 í	grunnskólum	en	þó	
hafa	einhverjir	skólar	tekið	hana	upp.	Hægt	er	að	tvinna	slíka	fræðslu	inn	í	
flestar	 námsgreinar	 en	 helst	 má	 finna	 hana	 í	 stærðfræði,	 lífsleikni	 og	
samfélagsfræði.		 	 	 	 	

Árið	 2011	 hóf	 ég	 nám	 í	 grunnskólakennarafræði	 á	 Menntavísindasviði	
Háskóla	 Íslands.	 Í	 grunnnáminu	 sérhæfði	 ég	 mig	 í	 myndmenntar-	 og	
stærðfræðikennslu,	 en	 eingöngu	 stærðfræðikennslu	 í	 meistaranáminu.	 Á	
fyrsta	 árinu	 mínu	 í	 meistaranáminu	 fór	 ég	 ásamt	 fjórum	 öðrum	
kennaranemum	 af	 stærðfræðikjörsviði	 til	 Danmerkur	 í	 vettvangsnám.	 Í	
Danmörku	fengum	við	að	kynnast	tveimur	dönskum	skólum	og	tókum	þátt	í	
almennu	skólastarfi	í	þrjár	vikur.	Það	er	margt	líkt	með	íslenskum	skólum	og	
dönskum,	en	það	sem	kom	mér	á	óvart	var	hvað	umræða	var	ríkjandi	þáttur	
í	 skólastarfinu.	 Nemendum	 gáfust	 mörg	 tækifæri	 til	 að	 tjá	 sig,	 ræða	 og	

rökræða	 um	 ýmis	 efni.	 Einnig	 þótti	 mér	 áhugavert	 hve	 margir	 kennarar	
notuðu	 fjölbreyttar	 nálganir	 í	 kennslu.	 Mikið	 var	 um	 leiki	 og	 verklega	
kennslu	sem	vakti	mikinn	áhuga	nemenda	á	náminu.	Skólarnir	höfðu	einnig	
tekið	 upp	 stefnuna	 Bring	 your	 own	 devices	 (2013),	 þar	 sem	 nemendur	
máttu	taka	með	sér	síma,	spjaldtölvur	eða	tölvur	í	skólann,	sem	hjálpartæki	
í	 námi	 þeirra	 (Bruce	 Stevart,	 2013).	 Þessi	 reynsla	 varð	 til	 þess	 að	 ég	 vildi	
hanna	námsefni	þar	sem	ég	byggði	á	sambærilegri	nálgun.	

Fyrir	Danmerkurferðina	bauðst	okkur	að	 taka	þátt	 í	 verkefni	 í	 samstarfi	
við	Samtök	fjármálafyrirtækja	sem	veitti	okkur	styrk	til	ferðarinnar.	Samtök	
fjármálafyrirtækja	 (SFF)	eru	heildarsamtök	 fjármálafyrirtækja	á	 Íslandi.	Um	
árabil	hefur	SFF	lagt	áherslu	á	eflingu	fjármálafræðslu	í	skólum	hérlendis.	Á	
undanförnum	 árum	 hafa	 samtökin	 tekið	 virkan	 þátt	 í	 vinnuhópum	
stjórnvalda	 og	 fjármagnað	 tilraunakennslu	 í	 fjármálafræðslu	 í	 grunn-	 og	
framhaldsskólum.	Með	 eflingu	 fjármálalæsis	 ungmenna	 að	 leiðarljósi	 hafa	
SFF	 þróað	 Fjármálavit,	 nýtt	 kennsluefni	 um	 grunnþætti	 fjármála	 fyrir	
nemendur	 í	 efstu	bekkjum	grunnskóla.	 Kennsluefnið	 var	 unnið	 í	 samvinnu	
við	 kennara	 og	 kennaranema	 og	 lögð	 áhersla	 á	 þætti	 í	 fjármálum	 sem	
mikilvægt	 er	 að	 hver	 og	 einn	 tileinki	 sér.	 Kennaranemarnir	 sem	 hér	 um	
ræðir	eru	ég	og	ferðafélagar	mínir.	 		

Við	 fengum	 það	 hlutverk	 að	 búa	 til	 nokkur	 verkefni	 ætluð	 efsta	 stigi	
grunnskóla,	sem	hefðu	það	að	markmiði	að	auka	fjármálalæsi	nemenda.	Við	
gerð	 þessara	 verkefna	 kviknaði	 áhugi	 minn	 á	 kennslu	 tengdri	 fjármálum.	
Verkefnin	 sem	 við	 stærðfræðikennaranemarnir	 gerðum,	 voru	 mislangt	
komin	 í	 vinnslu	 þar	 sem	 við	 fengum	 lítinn	 tíma	 við	 gerð	 þeirra.	 Fyrsta	
verkefnið	 sem	við	gerðum	 fékk	nafnið	 ,,Að	setja	 sér	markmið”	og	höfðum	
við	unnið	það	mest	af	öllum	verkefnunum.	Við	fórum	með	það	í	grunnskóla	
á	 höfuðborgarsvæðinu	 og	 lögðum	 það	 fyrir	 tíunda	 bekk.	 Við	 lögðum	
verkefnið	fyrir	með	það	í	huga	að	sjá	hvernig	mætti	betrumbæta	verkefnið	
og	 skipulag	 kennslustundarinnar.	 Við	 breyttum	 verkefninu	 í	 kjölfarið	 og	
lögðum	það	svo	aftur	 fyrir	annan	 tíunda	bekk	 í	 sama	skóla	 til	 að	 sjá	hvort	
þessar	breytingar	hefðu	verið	til	góðs.		 	 	 	 	 	

Ég	 ákvað	 að	 halda	 áfram	með	 verkefnin	 í	 meistararitgerð	minni	 og	 er	
meistaraverkefnið	 mitt	 samstarfsverkefni	 milli	 mín	 og	 SFF.	 Ég	 endurgerði	
verkefnin	 og	 bjó	 til	 ný.	 Ég	 breytti	 verkefnunum	 síðan	 og	 kennslu-
leiðbeiningum	 á	 grundvelli	 prófunar	 á	 þeim	 og	 gagna	 sem	 ég	 aflaði	 á	
vettvangi.	Ég	 tel	þetta	efni	mjög	mikilvægt	námsefni	 í	grunnskólum	og	hef	
unnið	fjögur	verkefni	um	fjármál	og	rannsakað	hvernig	þau	nýtast	í	kennslu	
með	prófunum.	Þannig	var	kannað	hvernig	nemendur	hugsa	um	fjármál	en	
jafnframt	 var	 rætt	 við	 kennarann	 og	 hann	 lagði	 mat	 á	 námsefnið	 og	

kennsluskipulagið	 í	 kennsluleiðbeiningunum.	 Námsefnið	 á	 að	 veita	
kennurum	 innblástur	 í	 kennslu	 um	 fjármál,	 en	 markmið	 þess	 er	 að	 auka	
þekkingu	 og	 skilning	 nemenda	 á	 unglingastigi	 um	 fjármál.	 Ég	 rannsakaði	
kennslu	 á	 hverju	 verkefni	 tvisvar	 sinnum	 í	 sitt	 hvorum	 tíunda	 bekknum.	
Verkefnin	 voru	 endurmetin	 eftir	 kennslu	 í	 fyrra	 sinnið	 og	 breytt	 út	 frá	
vettvangsnótum,	áhorfi,	viðtölum	og	upptökum,	ef	þörf	var	á.		
Rannsóknarspurningarnar	voru	eftirfarandi:	

• Hvert	er	viðhorf	nemenda	til	námsefnisins	og	til	fjármála?	

• Hvaða	þekking	kemur	fram	í	samræðum	nemenda	á	unglingastigi	um	
verkefni	um	fjármál?		

• Hvert	er	viðhorf	kennara	til	námsefnisins	og	kennsluskipulags	þess	og	
hvaða	hugmyndir	hefur	hann	til	að	bæta	verkefnin?	

1.1 Uppbygging	ritgerðar	

Ritgerðinni	 er	 skipt	 í	 sjö	 kafla	 auk	 formála	og	 ágrips.	 Í	 þessum	kafla	 hefur	
verkefnið	verið	kynnt,	markmið	þess	og	rannsóknarspurningar.	Bakgrunnur	
og	hugmyndir	rannsakanda	hafa	einnig	verið	kynntar	í	innganginum.	Annar	
kafli	 ritgerðarinnar	 er	 fræðilegur	 bakgrunnur	 og	 skiptist	 hann	 í	 fimm	
undirkafla.	Fyrstu	tveir	hlutarnir	fjalla	um	aðferðir	og	nálganir	í	kennslu	sem	
höfundur	 byggði	 á	 við	 samningu	 námsefnisins.	 Þar	 á	 eftir	 verða	 hugtökin	
fjármálalæsi,	 læsi,	 talnaskilningur,	 og	 stærðfræðilæsi,	 skoðuð.	 Í	 lok	 þess	
kafla	er	stutt	samantekt.		 	 	 	 	

Í	 þriðja	 kafla	 er	 námsefni	 rannsakanda	 kynnt,	markmið	 þess,	 tilgangur,	
uppbygging	og	kennsluskipulag.	Námsefnið	hefur	að	geyma	fjögur	verkefni,	
Hvað	kosta	ég,	Að	 setja	 sér	markmið,	Á	 vinnumarkaði	 og	Traust	 fjármál.	 Í	
fjórða	 kafla	 er	 fjallað	 um	 aðferðafræði	 rannsóknarinnar,	 eigindlegar	
rannsóknir,	 rannsóknarsnið,	 og	 framkvæmd	 rannsóknarinnar.	 Í	 kjölfarið	
koma	niðurstöður	rannsóknarinnar	 í	 fimmta	kafla.	Þemagreiningu	var	beitt	
og	voru	greind	fjögur	þemu.	Kaflanum	er	skipt	niður	í	sex	undirkafla	og	bera	
þeir	 fjórir	 fyrstu	 heiti	 þemanna.	 Þemun	 eru:	 Þátttaka	 nemenda,	 viðhorf	
nemenda,	 áhugi	 nemenda	 og	 skilningur	 nemenda.	 Þar	 á	 eftir	 er	 kafli	 um	
viðhorf	og	mat	kennarans	sem	tók	þátt	 í	 rannsókninni.	Kaflanum	lýkur	svo	
með	samantekt.		 	 	

Í	 sjötta	 kafla	 eru	 umræður	 þar	 sem	 niðurstöður	 eru	 túlkaðar.	 Þær	 eru	
skoðaðar	 í	 fræðilegu	 samhengi	 og	 leitast	 er	 við	 að	 svara	 rannsóknar-
spurningunum.	 Einnig	 verður	 fjallað	 um	 þær	 takmarkanir	 sem	 rannsóknin	
hefur.	Verkefninu	lýkur	svo	með	lokaorðum	í	sjöunda	kafla.		

2 Fræðilegur	bakgrunnur	

Í	 þessum	 kafla	 verður	 fjallað	 um	mismunandi	 nálgun	 í	 kennslu	 og	 hvernig	
námsaðstæður	 geta	 haft	 áhrif	 á	 nám.	 Fjármálalæsi	 er	mikilvægur	 þáttur	 í	
almennri	menntun.	Ýmsir	þættir	sem	tengjast	því	verða	skoðaðir	út	frá	námi	
sem	stuðlað	gæti	að	auknu	fjármálalæsi	nemenda.		

Fyrst	verður	fjallað	um	þann	fræðilega	bakgrunn	sem	höfundur	byggði	á	
við	 val	 á	 aðferðum	 og	 nálgunum	 við	 námsefnisgerðina.	 Þar	 á	 eftir	 verða	
hugtökin	 læsi,	 stærðfræðilæsi	 og	 talnaskilningur	 skilgreind	 en	 þau	 eru	
meginhugtök	í	kennslu	um	fjármál.	Einnig	mun	höfundur	gera	grein	fyrir	því	
hvað	 er	 átt	 við	 með	 hugtakinu	 fjármálalæsi	 og	 hvernig	 tengja	 má	
fjármálafræðslu	 við	 Aðalnámskrá	 grunnskóla	 eða	 önnur	 stefnumótunar-
skjöl.		

2.1 Fjölbreyttar	kennsluaðferðir	

Þegar	 skipuleggja	 á	 kennslu	 eru	 möguleikarnir	 margir.	 Við	 val	 á	
kennsluaðferðum	 þarf	 kennari	 að	 hafa	 í	 huga	 að	 nota	 fjölbreyttar	
kennsluaðferðir	 til	 að	 leita	 leiða	 til	 að	 koma	 til	 móts	 við	margbreytilegan	
hóp	 nemenda.	 Ingvar	 Sigurgeirsson	 skilgreinir	 hugtakið	 kennsluaðferð	
þannig	 að	 hún	 sé	 það	 skipulag	 sem	 kennari	 hefur	 í	 kennslu	 og	 samskipti	
hans	við	nemendur.	Hann	 lítur	svo	á	að	þau	viðfangsefni	og	það	námsefni	
sem	sé	valið,	felist	í	hugtakinu	(Ingvar	Sigurgeirsson,	2013).	Kennarar	þurfa	
því	 að	 skapa	 fjölbreyttar	 og	 óhefðbundnar	 aðstæður	 til	 náms.	 Ef	
viðfangsefnin	eru	tengd	daglegu	lífi	og	starfsvettvangi	getur	það	aukið	læsi	
nemenda	 á	 umhverfi	 sitt.	 Menntun	 á	 að	 stuðla	 að	 aukinni	 hæfni	
einstaklinga	 til	 að	 verða	 virkir	 þátttakendur	 í	 samfélaginu	 sem	 þeir	 búa	 í	
(Aðalnámskrá	grunnskóla,	2011).	 	

Það	 er	 einstaklingum	 eðlislægt	 að	 eiga	 í	 samskiptum	 við	 annað	 fólk.	
Samvinna	 eða	 samstarf	 er	 eðlilegur	 hluti	 lífsins.	 Við	 erum	 í	 daglegum	
samskiptum	við	annað	fólk,	hvort	sem	það	er	innan	fjölskyldu,	í	vinnu	eða	í	
samfélaginu	 (Johnson	 og	 Johnson,	 1994).	 Muijs	 og	 Reynolds	 fjalla	 um	
kenningar	 og	 hugmyndir	 Vygotsky.	 Þar	 kemur	 fram	 að	 einstaklingar	 læra	
hverjir	 af	 öðrum	 og	 að	 samskipti	milli	 barna	 geti	 haft	 góð	 áhrif	 á	 skilning	
þeirra	á	ýmsum	viðfangsefnum.	Að	 sögn	Vygotsky	er	 samvinna	undirstaða	
alls	náms.	 Í	 kenningum	sínum	veltir	hann	því	 annars	vegar	 fyrir	 sér	hverju	
einstaklingurinn	getur	áorkað	sjálfur	og	hins	vegar	hverju	hann	getur	áorkað	

með	 hjálp	 annars	 einstaklings	 með	 meiri	 kunnáttu	 og	 reynslu	 (Muijs	 og	
Reynolds,	2011).	

Í	 bók	 sinni	 Learning	 together	 and	 alone:	 Cooperative,	 competitive	 and	
individualistic	 learning,	 fjalla	 Johnson	 og	 Johnson	 (1994)	 um	 notkun	
samvinnu	í	námi	og	kennslu,	óháð	því	hvort	allur	bekkurinn,	litlir	hópar	eða	
tveir	 og	 tveir,	 vinni	 saman.	 Þeir	 halda	 því	 fram	 að	 samvinna	 veki	 áhuga	
nemenda	 á	 efninu	 sem	 verið	 er	 að	 læra.	 Einnig	 kemur	 fram	 að	 samvinna	
leiði	af	sér	fjölbreyttar	aðferðir	við	að	vinna	verkefni	og	að	nemendur	öðlist	
hæfni	 í	 að	 segja	 frá,	 tjá	 sig,	 rökræða	 og	 læra	 hver	 af	 öðrum.	 Í	 bókinni	
Effective	 teaching	 fjalla	 Muijs	 og	 Reynolds	 (2011)	 einnig	 um	 mikilvægi	
samvinnu	og	 samstarfs	 í	 skólastarfi.	Þar	er	nefnt	að	 samvinna	geti	hjálpað	
nemendum	að	 þróa	með	 sér	 ýmsa	 hæfni	 og	 að	 helsti	 kostur	 hópvinnu	 sé	
þjálfun	 nemenda	 í	 að	 vinna	 saman.	 Nemendur	 þurfi	 að	 fá	 tækifæri	 til	 að	
velta	fyrir	sér	skoðunum	annarra	því	það	hjálpi	þeim	að	átta	sig	á	því	að	allir	
hafa	sína	styrkleika	og	veikleika.	Hópvinna	í	kennslu	geti	aukið	samvinnu	og	
félagsfærni	 nemenda	 og	 sé	 þar	 af	 leiðandi	 mikilvægur	 þáttur	 í	 menntun	
þeirra.	Í	góðri	hópvinnu	er	þekking	og	reynsla	allra	nýtt	á	sem	bestan	hátt,	
sem	 gerir	 hópstarfið	 öflugra	 heldur	 en	 einstaklingsvinnu.	 Einnig	 geti	
nemendur,	í	hópvinnu,	öðlast	hæfni	til	að	setja	sig	í	spor	annarra	(Muijs	og	
Reynolds,	2011;	Gillies,	2009).		

Joys,	Weil	 og	 CalHoun	 (2009)	 nefna	 í	 bók	 sinni	Models	 of	 teaching,	 að	
samvinnunám	 geti	 skilað	 árangri	 á	 öllum	 námssviðum	 og	 á	 öllum	 aldri.	
Samvinnunám	 geti	 aukið	 sjálfsöryggi	 nemenda,	 félagsfærni	 þeirra	 og	 geti	
komið	 í	 veg	 fyrir	 einangrun.	 Þau	 telja	 að	 samvinnunám	 auki	 skilning	
nemenda	og	sé	mjög	góð	námsleið,	en	það	er	ekki	þar	með	sagt	að	alltaf	sé	
við	hæfi	að	nota	það.	Johnson	&	Johnson	hafa	beint	sjónum	að	samanburði	
milli	samvinnu-	og	einstaklingsvinnu.	Nánast	allar	samanburðarrannsóknir	á	
þessu	 sviði	 hafa	 gefið	 til	 kynna	 að	 samvinnunámið	 skili	 auknum	 árangri	
bæði	 félags-	og	námslega	séð.	Þeir	nefna	 líka	að	það	sé	engin	ein	rétt	 leið	
eða	 aðferð	 í	 samvinnunámi	 heldur	margar	 ólíkar	 (Joyce,	Weil	 og	 Calhoun,	
2009).	

Nokkrar	 rannsóknir	 hafa	 verið	 gerðar	 á	 kennsluháttum	 í	 íslenskum	
grunnskólum	og	gefa	niðurstöður	mynd	af	hvaða	kennsluaðferðir	eru	mest	
notaðar.	 Rannsókn	 á	 kennsluháttum	var	 gerð	 í	 15	 íslenskum	grunnskólum	
(2007-2008)	í	fyrsta	og	tíunda	bekk.	Niðurstöður	sýndu	að	meiri	fjölbreytni,	
í	námi	og	kennslu,	sé	í	kennslu	yngri	barna	heldur	en	hjá	þeim	eldri.	Í	fyrsta	
bekk	 var	 lögð	 mikil	 áhersla	 á	 hópvinnu	 og	 kennsluaðferðirnar	 voru	
fjölbreyttar	 og	 sveigjanlegar.	 Í	 tíunda	 bekk	 fór	 hins	 vegar	 mikill	 tími	
nemenda,	eða	2/3	hlutar	hans,	í	hlustun	og	einstaklingsverkefni	undir	stjórn	
kennara.	Hópvinna	 var	 einungis	 notuð	 í	 fimmtungi	 kennslutímans	 (Gerður	
G.	 Óskarsdóttir,	 2012).	 Álíka	 rannsókn	 var	 gerð	 árið	 1987-1988	 í	 12	

grunnskólum	 á	 Íslandi.	 Niðurstöður	 úr	 þeirri	 rannsókn	 sýndu	 að	
kennsluhættir	 væru	 oft	 námsbókamiðaðir,	 einstaklingsverkefni	 væru	 í	
fyrirrúmi	 og	 hluti	 samvinnu	 lítill	 eða	 einungis	 10%	 af	 kennslutímanum	
(Ingvar	Sigurgeirsson,	1994).	Rannsóknir	víða	um	heim	staðfesta	að	kennsla	
í	 skyldunámsskólum	sé	oft	kennaramiðuð	og	að	það	nám	sem	nemendum	
býðst	 að	 stunda,	 sé	 ekki	 í	 samræmi	 við	 hugmyndir	 í	 námskrám	
fræðsluyfirvalda	 (Ingvar	 Sigurgeirsson,	 Amalía	 Björnsdóttir,	 Gunnhildur	
Óskarsdóttir	og	Kristín	Jónsdóttir,	2014).		 	 	

Bókin	 Starfshættir	 í	 grunnskólum	 (2014)	 við	 upphaf	 21.	 aldar	 segir	 frá	
viðamikilli	 rannsókn	 sem	 gerð	 var	 í	 20	 íslenskum	 grunnskólum	 í	 fjórum	
sveitarfélögum	 landsins.	 Rannsóknin	 skiptist	 í	 sex	 stoðir	 sem	 skarast	
innbyrðis;	 viðhorfa-,	 umhverfis-,	 skipulags-	 kennara-,	 nemenda-,	 og	
foreldra-	 og	 samfélagsstoð	 (Gerður	 G.	 Óskarsdóttir	 og	 fleiri,	 2014).	 í	
rannsókninni	skoðuðu	Ingvar,	Amalía,	Gunnhildur	og	Kristín	kennsluhætti	og	
kennsluaðferðir.	Spurningar	um	starfshætti	 voru	meðal	 annars	 lagðar	 fyrir	
kennara.	Í	ljós	kom	að	um	27%	kennara	sögðust	nota	hópvinnu	og	samvinnu	
daglega.	Nemendur	í	sjöunda	til	tíunda	bekk	fengu	sambærilegar	spurningar	
og	kennararnir.	 Í	 ljós	 kom	að	einungis	10%	nemenda	 sögðust	 vinna	 í	hóp-	
eða	 samvinnu	 daglega,	 50%	 þeirra	 sögðust	 vera	 í	 hópvinnu	 einu	 sinni	 til	
fjórum	 sinnum	 í	 viku	 og	 40%	 sjaldnar.	 Einnig	 kom	 fram	 í	 rannsókninni	 að	
hóp-	og	samvinna	voru	meira	notaðar	í	kennslu	yngri	barna	heldur	en	eldri.	
Út	 frá	 svörum	nemenda	 kemur	 í	 ljós	 að	 hópvinna	 verður	 fátíðari	 eftir	 því	
sem	 ofar	 dregur	 á	 unglingastigi.	 Niðurstöður	 rannsóknarinnar	 sýna	 að	
algengustu	kennsluaðferðirnar	eru	bein	kennsla	og	kennsla	þar	sem	stuðst	
er	 við	 vinnubækur.	 Kennsluaðferðir	 þar	 sem	 gert	 er	 ráð	 fyrir	 þátttöku	 og	
ábyrgð	 nemenda	 voru	 fátíðari	 en	 aðferðir	 þar	 sem	 kennarinn	 er	 í	
aðalhlutverki	 (Ingvar	 Sigurgeirsson,	 Amalía	 Björnsdóttir,	 Gunnhildur	
Óskarsdóttir	og	Kristín	Jónsdóttir,	2014).		 		 	 	 		

	Í	 sömu	 rannsókn	 var	 nám,	 þátttaka	 og	 samskipti	 nemenda	 skoðuð.	
Nemendur	voru	meðal	annars	spurðir	að	því	hvernig	þeim	fyndist	kennslan	
almennt	séð	vera.	22%	nemenda	 í	 sjöunda	til	 tíunda	bekk	 fannst	kennslan	
mjög	 góð	 og	 um	 fjórðungi	 fannst	 hún	 í	 meðallagi.	 Þegar	 skólastigið	 var	
greint	 eftir	 bekkjum	 kom	 fram	 að	 einungis	 17%	 nemenda	 í	 níunda	 bekk	
þótti	 kennslan	 mjög	 góð	 og	 19%	 í	 tíunda	 bekk.	 Nemendur	 voru	 einnig	
spurðir	 hvort	 þeir	 hefðu	 áhuga	 á	 náminu	 og	 voru	 15%	 nemenda	 mjög	
sammála	því	og	21%	 frekar	eða	mjög	ósammála.	 Í	 viðtölum	við	nemendur	
kom	fram	að	það	sem	þeir	væru	að	leita	eftir	var	að	í	kennslu	væri	skapaður	
möguleiki	fyrir	fjölbreytni	í	námsaðferðum.	Þeir	vildu	vinna	meira	saman	og	
í	hópum	þar	sem	hægt	væri	að	spyrja	spurninga,	rökræða,	tjá	sig	og	komast	
að	 sameiginlegri	 niðurstöðu.	 Einnig	 nefndu	 nemendur	 að	 þeim	 fyndist	
gaman	 að	 læra	 í	 gegnum	 leiki	 og	 þeir	 töluðu	 um	 að	 lærdómurinn	 og	

skilningurinn	 yrði	meiri	 ef	 kennslan	 væri	 skemmtileg.	 Það	 sem	 nemendur	
gátu	 sett	 út	 á,	 um	 kennsluna	 í	 dag,	 var	 að	 kennarar	 færu	 oft	 of	 hratt	 yfir	
námsefnið	 og	 gæfu	 svör	 of	 fljótt.	 Einnig	 vildu	 þeir	 fá	 meiri	 tíma	 til	
umhugsunar.	 Nemendum	 fannst	 vanta	 verkefni	 sem	 reyndu	 á	 þá.	 Í	
spurningakönnun	 til	 nemenda	 um	 notkun	 kennsluaðferða	 kom	 fram	 að	
algengasta	kennsluaðferðin	væri	að	þeir	ættu	að	læra	með	notkun	á	vinnu-	
eða	 verkefnabókum	 (í	 88%	 tilvika).	 Þegar	 horft	 var	 til	 hópvinnu	 eða	
samvinnu	 sem	 kennsluaðferð	 voru	 10%	 nemenda	 sem	 sögðust	 nota	 þær	
aðferðir	daglega	eða	oft	á	dag	(Rúnar	Sigþórsson,	Anna-Lind	Pétursdóttir	og	
Þóra	Björk	Jónsdóttir,	2014).		

2.2 Upplýsinganotkun	í	grunnskólum		

Stöðugar	framfarir	urðu	á	tækniþróun	á	20.	öldinni	og	hafði	sú	þróun	mikil	
áhrif	 á	 samfélagið,	 meðal	 annars	 á	 líf	 fólks	 og	 atvinnu.	 Því	 voru	 miklar	
væntingar	 um	 að	 þessi	 þróun	 hefði	 áhrif	 til	 að	 breyta	 kennsluháttum	 í	
skólum	en	breytingarnar	urðu	ekki	eins	miklar	og	vonir	stóðu	til.	Árið	2005	
var	 gerð	 rannsókn	 á	 vegum	 Reykjavíkurborgar	 á	 tölvunotkun	 í	 skólum	
(Sólveig	 Jakobsdóttir,	 Torfi	 Hjartarson	 og	 Bergþóra	 Þórhallsdóttir,	 2014).	 Í	
ljós	kom	að	tölvunotkun	var	fátíð	í	almennum	kennslustundum	og	að	í	90%	
tilvika	voru	tölvur	ekki	notaðar	af	nemendum	heldur	kennurum.	Fyrir	utan	
kennslu	 í	 upplýsingamennt	 voru	 tölvur	 helst	 nýttar	 í	 list-	 og	 verkgreinum.	
Notkun	 tölva	 í	 grunnskólum	 á	 Íslandi	 hófst	 um	 miðjan	 níunda	 áratuginn	
samkvæmt	rannsóknum	frá	1987	til	2008.	Til	að	byrja	með	voru	fáar	tölvur	í	
skólum	eða	um	2,4	tölvur	á	hvern	skóla	samkvæmt	rannsókn	frá	árinu	1989	
sem	gerð	var	í	217	skólum.	Frá	1989	til	ársins	2005	hefur	fjöldi	tölva	aukist	
frá	 því	 að	 vera	 2,4	 tölvur	 á	 hvern	 skóla	 í	 2-3	 tölvur	 í	 hverri	 kennslustofu.	
Þessi	 þróun	ætti	 að	 gera	 kennurum	 og	 öðru	 starfsfólki	 skólanna	 kleift	 að	
koma	 betur	 til	 móts	 við	 þarfir	 nemenda	 sinna	 (Sólveig	 Jakobsdóttir,	 Torfi	
Hjartarson	 og	 Bergþóra	 Þórhallsdóttir,	 2014).	 Mikilvægt	 er	 líka	 að	
nemendur	 læri	 að	 nýta	 upplýsingatækni	 í	 náminu	 og	 er	 í	 Aðalnámskrá	
grunnskóla	 (2013)	 gert	 ráð	 fyrir	 að	 nemendur	 hafi	 öðlast	 hæfni	 á	 sviði	
upplýsinga-	 og	 miðlalæsis.	 Nemendur	 þurfa	 að	 fá	 tækifæri	 til	 að	 læra	 að	
nýta	 sér	 tæknina	 og	 auka	 skilning	 sinn	 á	 henni.	 Upplýsingatækni	 stuðlar	
m.a.	 að	 sveigjanleika,	 jafnrétti	 í	 námi	 og	 sköpun	 og	 er	 hún	mikilvæg	 fyrir	
virkan	þjóðfélagsþegn	í	lýðræðisþjóðfélagi	(Aðalnámskrá	grunnskóla,	2013).		

Upplýsingamennt	 er	 mikilvæg	 fyrir	 virkan	 þjóðfélagsþegn	 í	
lýðræðisþjóðfélagi	 og	 aðstoðar	 hann	 við	 að	 standa	 vörð	 um	
hvers	konar	mannréttindi	og	að	koma	sjónarmiðum	sínum	þar	

að	 lútandi	 á	 framfæri	 á	 fjölbreyttan	 hátt	 (Aðalnámskrá	
grunnskóla,	2013,	bls.	225).	

Í	rannsókninni	Starfshættir	 í	grunnskólum	skoðuðu	Sólveig	Jakobsdóttir,	
Torfi	 Hjartarson	 og	 Bergþóra	 Þórhallsdóttir	 (2014),	 upplýsingatækni	 í	
skólastarfi.	 Í	 niðurstöðum	 kemur	 fram	 að	 tölvur	 voru	 aðgengilegar	 í	
grunnskólum	í	78%	tilvika	en	einungis	nýttar	í	30%	tilvika.	Einnig	var	skoðað	
hversu	 oft	 kennarar	 létu	 nemendur	 fást	 við	 heimildaleit	 og	 heimildavinnu	
með	 hjálp	 upplýsingatækninnar.	 Rúmur	 helmingur	 nemenda	 (57%)	 í	
sjöunda	 til	 tíunda	 bekk	 sögðust	 leita	 stundum,	 oft	 eða	mjög	 oft	 að	 efni	 á	
netinu	 vegna	 námsins.	 Aðeins	 þriðjungur	 kennara	 sagðist	 láta	 nemendur	
leita	heimilda	á	netinu	í	kennslustundum.	Í	sömu	rannsókn	skoðuðu,	Rúnar	
Sigþórsson,	 Anna-Lind	 Pétursdóttir	 og	 Þóra	 Björk	 Jónsdóttir	 (2014),	 nám,	
þátttöku	og	 samskipti	 nemenda.	 Þegar	notkun	kennsluaðferða	 var	 skoðuð	
kom	fram	að	7	nemendur	af	hverjum	100	sögðust	nota	tölvur	daglega	eða	
oft	á	dag	í	kennslustund.	27%	nemenda	sögðust	nota	tölvur	sjaldnar	en	einu	
sinni	í	mánuði	eða	aldrei	í	kennslustund.		

Tækniþróun	 í	 skólum	 hefur	 aukist	 mikið	 á	 allra	 síðustu	 árum.	 Sum	
bæjarfélög	hafa	kosið	að	spjaldtölvuvæða	grunnskólana.	Kópavogur	er	eitt	
þeirra	bæjarfélaga	og	haustið	2015	var	900	 tölvum	úthlutað	 til	nemenda	 í	
áttunda	og	níunda	bekk.	Einnig	fengu	allir	kennarar	 í	Kópavogi	spjaldtölvu.	
Tilgangur	 innleiðingarinnar	 er	 að	 bæta	 skólastarf	 í	 Kópavogi	 í	 takt	 við	
nýjustu	 strauma	 samfélagsins	 (Kópavogur,	 2015).	Markmiðum	 spjaldtölvu-
væðingarinnar	er	 skipt	 í	 fjóra	þætti	 samkvæmt	heimasíðu	Kópavogsbæjar,	
(http://spjaldtolvur.kopavogur.is/markmid).	Þeir	eru:	

Markmið	tengd	námi:	

1. Námið	sniðið	betur	að	hverjum	og	einum.	

2. Nemendur	hafi	meira	um	nám	sitt	að	segja.	

3. Meiri	ánægja	og	áhugi	á	námi,	aukin	ábyrgð	og	bættur	árangur.	

4. Aukin	fjölbreytni	í	námsumhverfinu	-	nám	á	ferð	og	flugi.	

5. Nám	færist	nær	daglegum	veruleika	nemenda.	

Markmið	tengd	kennslu	og	skólastarfi:	

1. Meiri	fjölbreytni	í	kennsluháttum.	

2. Nýtum	tæknina	til	að	þróa	skólana.	

3. Stuðningur	 við	markmið	 skóla	 án	 aðgreiningar.	Nemendur	með	 sérþarfir	 í	
minna	mæli	aðgreindir	frá	bekk.	Sérkennsla	færð	inn	í	hópinn.	

4. Stuðningur	við	sjálfstæði	skóla	þar	sem	hver	skóli	hefur	sín	leiðarljós.	

Markmið	tengd	bæði	námi	og	kennslu,	inntaki	náms:	

1. Vægi	sköpunar	og	nýsköpunar	í	námi	aukið.	

2. Aukin	tæknikunnátta	nemenda	og	kennara.	

3. Bætt	 upplýsinga-	 og	 miðlalæsi	 nemenda.	 Efling	 stafrænnar	 borgara-
vitundar.	

4. Breyttir	 starfshættir	 skóla	m.t.t.	nýrrar	Aðalnámskrár	og	krafna	atvinnulífs	
21.	aldar	um	færni.	

5. Breytt	 hlutverk	 í	 skólastarfi	 -	 nemandinn	 skapar	 þekkingu,	 kennarinn	
leiðbeinir	og	aðstoðar	í	stað	þess	að	miðla	þekkingu.	

Markmið	tengd	samfélaginu:	

1. Aukin	samvinna	milli	skóla,	milli	nemenda,	milli	kennara	og	út	fyrir	Kópavog	
og	Ísland.	

2. Betri	 tengsl	 foreldra	 við	nám	nemenda	og	 skólastarfið	 í	 heild	 (Kópavogur,	
e.d.).	

Spjaldtölvurnar	bjóða	upp	á	ýmsa	möguleika	en	vissulega	tekur	tíma	að	
aðlaga	 slík	 tæki	 skólastarfinu.	 Spjaldtölvurnar	 bjóða	 meðal	 annars	 upp	 á	
meiri	 einstaklingsmiðun	 í	 námi	 nemenda	og	 að	nemendur	 verði	 ábyrgari	 í	
eigin	námi.	Vonast	er	til	að	áhugi	nemenda	aukist	á	náminu	og	að	það	færist	
nær	daglegu	 lífi	nemenda.	Notkun	spjaldtölva	skapar	kennurum	möguleika	
til	að	beita	fjölbreyttari	kennsluháttum	og	styður	þá	til	að	vinna	að	ýmsum	
markmiðum	 stefnunnar,	Skóli	 án	 aðgreiningar	 svo	 sem	einstaklingsmiðun.	
Einnig	getur	spjaldtölvuvæðingin	stuðlað	að	aukinni	samvinnu	milli	heimilis	
og	skóla	og	aukinni	tæknikunnáttu	nemenda	og	kennara	(Kópavogur,	2015).	
Með	auknu	aðgengi	nemenda	og	kennara	að	upplýsingatækni	geta	þeir	nýtt	
sér	margvísilega	möguleika	og	eflt	miðlalæsi	sitt.		

2.3 Læsi	

Læsi	hefur	víðtæka	merkingu	og	eru	til	margar	skilgreiningar	á	því	sem	fela	í	
sér	ólíkar	hugmyndir	um	hvað	hugtakið	stendur	fyrir.	Það	hefur	verið	notað	
með	 ýmsum	 forskeytum	eins	 og	 tilfinningalæsi	 og	 umhverfislæsi,	 þar	 sem	
áherslan	er	 lögð	á	að	geta	 lesið	úr	viðbrögðum	og	túlkað.	Hugtakið	kemur	
upprunalega	úr	latínu	og	merkir	táknsetning	með	bókstöfum.	Það	að	teljast	
læs	 felur	 í	 sér	 að	 geta	 nýtt	 sér	 lestur,	 lesskilning	 og	 ritun	 í	 daglegum	
athöfnum	(Freyja	Birgisdóttir	og	Steinunn	Torfadóttir,	e.d.).		

Læsi	snýst	um	samkomulag	manna	um	málnotkun	og	merkingu	
orða	 í	 málsamfélagi	 og	 er	 því	 félagslegt	 í	 eðli	 sínu“	
(Aðalnámskrá	grunnskóla,	2011,	bls.	18).	

Læsi	er	hæfni	til	að	lesa,	skoða,	skrifa,	hanna,	tala	og	hlusta,	á	þann	hátt	
sem	 leyfir	 okkur	 að	 eiga	 samskipti	 og	 einnig	 til	 að	 skilja	 heiminn	
(Department	of	education	and	training,	e.d.).	Með	læsi	tengir	einstaklingur	
þá	kunnáttu	sína	og	færni	sem	hann	þarf	til	þess	að	geta	fært	hugsanir	sínar	
í	letur	og	skilið	texta	(Aðalnámskrá	grunnskóla,	2011).	Læsi	felur	í	sér	marga	
þætti	 svo	 sem	 ritun	 og	 lestur	 og	 eru	 þeir	 samofnir	 og	 verka	 saman.	 Læsi	
snýst	um	samband	orðanna	við	lífið	sjálft	og	það	sem	við	tökum	okkur	fyrir	
hendur.	 Samfélagið	 er	 síbreytilegt	 og	 gerðar	 eru	 kröfur	 til	 skólans	 um	 að	
fylgja	þeim	straumum.	Það	að	vera	 læs	eykur	möguleika	til	að	ná	árangri	 í	
skólagöngu	 og	 daglegu	 lífi.	 Læsi	 í	 víðum	 skilningi	 á	 að	 vísa	 til	 þess	 að	
nemendur	nái	tökum	á	ýmsum	táknkerfum	og	miðlum.	Við	þurfum	að	geta	
tengt	 efni	 læsis	 við	 það	 sem	 við	 höfum	 reynt	 og	 upplifað.	 Læsi	 snýst	 um	
samband	orðanna	við	lífið	sjálft	(Stefán	Jökulsson,	2012).		

2.4 Stærðfræðilæsi	og	talnaskilningur	

Hugtakið	stærðfræðilæsi	er	náskylt	læsi.	Á	meðan	læsi	er	grunnur	alls	náms	
er	stærðfræðilæsi	nauðsynlegt	ef	við	viljum	skilja	allar	þær	upplýsingar	sem	
eru	 í	 kringum	 okkur,	 bæði	 í	 náttúrulega	 umhverfinu	 og	 samfélaginu.	
Stærðfræðilæsi	 snýst	 um	 meira	 en	 framkvæmd	 aðgerða.	 Það	 felur	 í	 sér	
þekkingu,	hæfni	og	sjálfstraust	til	að	beita	stærðfræði	í	daglegu	lífi.	Það	að	
vera	 stærðfræðilega	 læs	 snýst	 um	 að	 geta	 metið	 og	 túlkað	 gögn,	 leyst	
verkefni	sem	tengjast	hversdaglegum	athöfnum	og	að	geta	rökrætt	og	talað	
um	stærðfræði	(Gouthro	og	Griffore,	2004).	

Samkvæmt	gögnum	Efnahags-	og	framfarastofnunar	Evrópu	(OECD)	hafa	
rannsóknir	 á	 vegum	 PISA	 (Programme	 for	 International	 Student	
Assessment)	verið	gerðar	og	hefur	Ísland	tekið	þátt	í	mörgum	þeirra.	Þessar	
rannóknir	 PISA	 eru	 gerðar	 á	 þriggja	 ára	 fresti	 og	 eru	 því	 gagnlegar	 til	 að	
leggja	 mat	 á	 stærðfræðilæsi	 íslenskra	 nemenda	 í	 samanburði	 við	 önnur	
OECD	lönd.	Síðastliðin	12	ár	hefur	lesskilningi	í	stærðfræði	hrakað	með	einni	
undantekningu	þó,	en	það	var	árið	2009	þegar	hann	stóð	í	stað.	Árið	2003	
og	2012	var	 lögð	sérstök	áhersla	á	stærðfræðilæsi.	Meðaltal	stiga	á	 Íslandi	
frá	árunum	2003	til	2012	hefur	lækkað	um	22	stig.	Ísland	er	á	svipuðum	stað	
og	Danmörk	og	Noregur,	ofar	en	Svíþjóð,	en	mun	neðar	en	Finnland.	Fjórtán	
OECD	 lönd	 eru	 ofar	 en	 Ísland	 og	 ellefu	 lönd	 eru	 fyrir	 neðan.	 Í	 PISA	
rannsókninni	 2012	 var	 einnig	 könnuð	 þekking	 á	 ýmsum	 undirþáttum	

stærðfræðinnar	 og	 staða	 Íslands	 borin	 saman	 við	 önnur	 lönd.	 (Almar	 M.	
Halldórsson,	Ragnar	F.	Ólafsson	og	Júlíus	K.	Björnsson,	2012).		

Einungis	í	sjö	öðrum	Evrópulöndum	er	lesskilningur	í	stærðfræði	lægri	en	
á	 Íslandi.	 Þar	 kemur	 í	 ljós	 að	 íslenskir	 nemendur	 standa	 sig	 ágætlega	 í	 að	
setja	fram	aðstæður	á	stærðfræðilegan	hátt	en	eru	almennt	lakari	í	beitingu	
á	 stærðfræðilegum	 hugtökum,	 aðferðum,	 staðreyndum,	 rökfærslum	 og	 í	
túlkun	 og	 mati	 á	 stærðfræðilegum	 niðurstöðum.	 Niðurstöður	 sýna	 að	
síðastliðinn	 áratug	 virðist	 læsi	 íslenskra	 nemenda	 í	 víðasta	 skilningi	 hafa	
farið	 aftur	 um	 sem	 nemur	 hálfu	 skólaári.	 Því	má	 segja	 að	 unglingar	 í	 dag	
ljúki	 grunnskólagöngu	 sinni	með	 samskonar	 læsi	 og	 ungmenni	 gerðu	 áður	
fyrr	um	mitt	lokaár	í	tíunda	bekk	(Almar	M.	Halldórsson	og	fleiri,	2012).	

Frá	árunum	2009	til	2012	hefur	 fjölgað	 í	hópi	allra	slökustu	nemenda	á	
Íslandi	 eða	 um	 4%	 á	 öllum	 þremur	 sviðum	 læsis.	 Í	 hópi	 allra	 bestu	
nemendanna	hefur	fækkað	um	2-2.5%.	Af	þessum	þremur	sviðum	læsis	þá	
eru	 íslenskir	 nemendur	 þó	 sterkastir	 í	 stærðfræðilæsi	 (frá	 2003).	 Þetta	
bendir	til	þess	að	breytingin	hafi	verið	til	hins	verra.	Breytingin	er	almennt	
neikvæð,	óháð	getustigi.	Á	Íslandi,	Svíþjóð	og	Finnlandi	fjölgar	hlutfallslega	
mjög	 í	 hópi	 afar	 slöku	 nemendanna	 og	 fækkar	 að	 sama	 skapi	mjög	 í	 hópi	
afburðanemenda.	Fjögur	Norðurlönd	eru	í	þeim	hópi	landa	þar	sem	afturför	
er	 mest	 á	 tímabilinu,	 2003	 til	 2012,	 þar	 með	 talið	 Ísland	 (Almar	 M.	
Halldórsson	og	fleiri,	2012).	Kennarar	eru	hér	með	mikilvæg	gögn	sem	þeir	
geta	nýtt	til	að	skipuleggja	kennslu	sína	og	ákveða	hvað	þarf	að	leggja	meiri	
áherslu	á.		

Hugtökin	 talnaskilningur	 og	 stærðfræðilæsi	 eru	 oft	 notuð	 jöfnum	
höndum.	 Talnaskilningur	 er	 hluti	 af	 stærðfræðilæsi	 og	 styður	 hann	
einstaklinga	 í	að	taka	 ígrundaðar	ákvarðanir	 í	daglegu	 lífi	þeirra	og	að	taka	
virkan	þátt	í	lýðræðissamfélagi	(Aðalnámskrá,	2013).	Talnaskilningur	er	ekki	
frábrugðinn	 stærðfræðilæsi	 og	 víða	 eru	 þessi	 tvö	 hugtök	 samtvinnuð.	
Talnaskilningur	 felur	 í	 sér	að	hafa	 sjálfstraust	og	 færni	 til	 að	nota	 tölur	og	
geta	 rökrætt	 um	 þær	 og	 önnur	 stærðfræðileg	 hugtök.	 Einnig	 felur	
talnaskilningur	 í	 sér	að	geta	beitt	 tölum	og	hugtökum	við	ýmsar	aðstæður	
og	 notað	 þær	 til	 að	 leysa	 vandamál	 í	 öllum	 þáttum	 lífsins.	 Bæði	
talnaskilningur	og	læsi	er	ákveðin	færni	sem	einstaklingur	þarf	að	öðlast	til	
þess	að	geta	tekið	virkan	þátt	í	nútímasamfélagi	(National	numeracy,	2012).	
Með	góðum	talnaskilningi	geta	einstaklingar	notað	stærðfræði	til	að	mæta	
daglegum	 kröfum	 lífsins	 á	 öruggan	 og	 árangursríkan	 hátt	 (Department	 of	
education	and	training,	e.d.).		

2.5 Fjármálalæsi	

Í	 samfélaginu	 er	 ákveðnum	 goðsögnum	 oft	 haldið	 á	 lofti	 eins	 og	 að	
stærðfræði	sé	ekki	fyrir	alla.	Stærðfræði	er	í	rauninni	stór	hluti	af	daglegu	lífi	

allra	 einstaklinga,	 á	 vinnustöðum,	 heimilum	 og	 annars	 staðar	 í	 umhverfi	
þeirra.	 Einstaklingar	notar	 stærðfræðiþekkingu	 sína	 við	 ýmsar	 ákvarðanir	 í	
lífinu.	 Með	 jákvæðu	 viðhorfi	 einstaklinga	 til	 kunnáttu	 sinnar	 í	 stærðfræði	
mun	sjálfstraust	þeirra	aukast.	 Sjálfstraust	er	 lykillinn	að	námi	og	árangri	 í	
stærðfræði	 (Gouthro	 og	 Griffore,	 2004).	 Mikilvægt	 er	 að	 kennarar	 séu	
duglegir	 að	 tengja	 stærðfræðikennslu	 sína	 við	 daglegt	 líf	 nemenda.	 Það	
hjálpar	 til	 við	 að	 vekja	 áhuga	 nemenda	 á	 stærðfræði	 og	 að	 þeir	 sjái	
tilganginn	með	 henni	 (Gouthro	 og	 Griffore,	 2004).	 Kennsla	 um	 fjármál	 og	
kennsla	 sem	 stuðlar	 að	 auknu	 fjármálalæsi	 er	 góð	 leið	 til	 þess	 að	 tengja	
stærðfræðina	við	daglegt	líf	einstaklinga.		

Til	 eru	margar	 skilgreiningar	 á	 fjármálalæsi	 og	 eru	 þær	margar	 hverjar	
mjög	 líkar.	 Í	 skýrslu	nefndar	á	vegum	viðskiptamálaráðherra	 (2008)	er	sett	
fram	 skilgreining	 Breka	 Karlssonar	 og	 Bryndísar	 Ásgeirsdóttur	 á	
fjármálalæsi:	

Fjármálalæsi	 er	 getan	 til	 að	 lesa,	 greina,	 stjórna	 og	 fjalla	 um	
fjármálalega	 þætti	 sem	 hafa	 áhrif	 á	 efnahagslega	 velferð	
einstaklingsins	(Margrét	Sæmundsdóttir	og	fleiri,	2008,	bls.	8).	

OECD	 skilgreinir	 menntun	 í	 fjármálalæsi	 sem	 ferli	 til	 að	 bæta	 lífskjör	
neytenda	og	stuðla	að	fjárhagsstöðugleika	í	landinu.	Fjármálalæsi	felur	líka	í	
sér	þekkingu	og	skilning	á	hugtökum	tengdum	fjármálum	(OECD,	2012).		

Fjármálalæsi	 er	 hvati	 og	 öryggi	 í	 að	 beita	 þeirri	 þekkingu	 og	
þeim	skilningi	 til	að	 taka	árangursríkar	ákvarðanir	 í	 fjölbreyttu	
umhverfi	fjármála	(OECD,	2012,	bls.	32).		

Stofnun	 um	 fjármálalæsi	 segir	 hugtakið	 fela	 í	 sér	 getuna	 til	 að	 greina	
fjármálavalmöguleika,	 fjalla	 um	 peninga	 án	 vandkvæða,	 gera	
framtíðaráætlanir	 og	 bregðast	 við	 breytingum	 sem	 hafa	 áhrif	 á	 fjármál	
einstaklingsins	(Hafdís	Finnbogadóttir	og	fleiri,	2014).	Hugmyndin	er	að	með	
auknu	fjármálalæsi	hafi	einstaklingar	betri	möguleika	til	að	tryggja	sér	betri	
lífsgæði	en	einnig	er	verið	að	stuðla	að	stöðugleika	á	 fjármálamarkaði	og	 í	
efnahagslífinu.	 Markmiðið	 með	 því	 að	 mennta	 börn	 og	 ungmenni	 um	
fjármál	 er	 að	 vekja	 þau	 til	 meðvitundar	 um	 mikilvægi	 þess	 að	 skilja	
sambandið	milli	eigin	neyslu	og	annara	útgjalda.	Þau	 læri	að	bera	virðingu	
fyrir	peningum	og	þrói	með	sér	hæfni	 til	 að	 stjórna	 fjármálum	á	 skilvirkan	
hátt	(Margrét	Sæmundsdóttir	og	fleiri,	2009).		

Helstu	 niðurstöður	 fyrstu	 PISA	 rannsóknarinnar	 á	 fjármálalæsi	 voru	
kynntar	af	OECD,	þann	9.	 júlí	2014.	OECD	mældi	 fjármálalæsi	 fimmtán	ára	



	

26	

ungmenna	 og	 tóku	 átján	 þjóðir	 þátt	 í	 rannsókninni.	 Ísland	 tók	 ekki	 þátt.	
Ungmennin	 voru	 prófuð	 í	 þekkingu	 og	 getu	 til	 að	 leysa	 fjármálatengd	
verkefni.	 Niðurstöður	 sýna	 að	 10%	 ungmenna	 geta	 greint	 flóknar	
fjármálaafurðir	 og	 leyst	 flókin	 fjárhagsleg	 dæmi.	 Einnig	 kom	 fram	 að	 15%	
ungmenna	geta	varla	tekið	einfaldar	fjárhagslegar	ákvarðanir	og	þekkja	ekki	
hversdagsleg	skjöl	eins	og	reikninga.	Í	rannsókninni	kemur	fram	að	félagsleg	
staða	 nemenda	 hefur	 mikið	 að	 segja	 varðandi	 fjármálalæsi	 þeirra	 en	
landsframleiðsla	eða	staða	þjóða	gerir	það	ekki	nema	að	litlu	leyti	eða	í	um	
16%	 tilvika.	 Finna	 mátti	 fylgni	 á	 milli	 frammistöðu	 nemenda	 í	 lestri	 og	
stærðfræði	annars	vegar	og	fjármálalæsi	hins	vegar	(Breki	Karlsson,	2014).	

Árið	 2009	 gaf	 viðskiptaráðherra	 út	 skýrslu	 um	 stöðu	 fjármálalæsis	 á	
Íslandi.	Í	skýrslunni	kemur	fram	að	OECD	og	Evrópusambandið	hafa	lýst	yfir	
áhyggjum	af	of	 slöku	 fjármálalæsi	neytenda	og	benda	á	mikilvægi	þess	að	
bæta	 það,	 sérstaklega	 hjá	 börnum	 og	 ungmennum.	 Fram	 kemur	 að	
Íslendingar	hafa	ekki	nógu	góða	þekkingu	þegar	kemur	að	fjármálum	og	er	
því	sérstaklega	ábótavant	meðal	þeirra	tekjulægstu	og	þeirra	sem	hafa	litla	
menntun.	Þekkingu	á	fjármálum	segjast	flestir	einstaklingar	fá	hjá	fjölskyldu	
sinni	og	þar	á	eftir	 í	gegnum	fjölmiðla.	Áhugaverðast	er	þó	að	aðeins	4,6%	
þátttakenda	í	rannsókninni	nefna	skóla	í	þessu	samhengi.	Það	sem	sjá	má	út	
frá	þessu	er	að	fræðsla	um	fjármál	er	takmörkuð	í	skólum	og	er	því	lagt	til	í	
skýrslunni	 að	 fjármálalæsi	 verði	 sett	 í	 námskrá	 bæði	 á	 grunn-	 og	
framhaldsskólastigi	(Margrét	Sæmundsdóttir	og	fleiri,	2009).		

Í	 kjölfar	 efnahagshrunsins	 árið	 2008	 komu	 margar	 ábendingar	 um	 að	
íslensk	 ungmenni	 þyrftu	 að	 fá	 meiri	 kennslu	 tengda	 fjármálum.	 Það	 væri	
mikilvægt	 til	 þess	 að	 gera	 þau	 hæfari	 til	 að	 takast	 á	 við	 eigin	 fjármál	 og	
öðlast	 betri	 skilning	 á	 efnahagskerfi	 heimsins.	 Árið	 2011	 kom	 út	 ný	
Aðalnámskrá	þar	 sem	áhersla	 var	 lögð	 á	 sex	 grunnþætti	menntunar,	 læsi,	
sjálfbærni,	 heilbrigði	 og	 velferð,	 lýðræði	 og	 mannréttindi,	 jafnrétti	 og	
sköpun.	Grunnþátturinn	læsi	 í	víðum	skilningi	átti	að	fela	 í	sér	fjármálalæsi	
(Mennta-	og	menningarmálaráðuneytið,	2012).		

Menntamálaráðherra	 skipaði	 stýrihóp	 árið	 2011	 vegna	 þriggja	 ára	
tilraunaverkefnis	 til	 að	 efla	 fjármálafræðslu	 í	 grunn-	 og	 framhaldsskólum.	
Hópurinn	lagði	fram	nokkrar	tillögur	og	meðal	þeirra	var	að	fjármálafræðslu	
yrði	 fundinn	 staður	 í	 nýrri	 Aðalnámskrá.	 Til	 þess	 að	 sú	 tillaga	 yrði	 að	
veruleika	þyrftu	að	vera	skýr	hæfniviðmið.	Hópurinn	útbjó	slík	viðmið	í	von	
um	 að	 ráðuneytið	 myndi	 samþykka	 þau	 (Hafdís	 Finnbogadóttir	 og	 fleiri,	
2014).	Þessi	hæfniviðmið	voru:	

Nemandi	sem	lýkur	grunnskóla	á	að:	

• Vita	 hvað	 felst	 í	 hugtökum	 eins	 og	 innlán,	 útlán,	 sparnaður,	 vextir,	
geta	 reiknað	 vexti	 af	 höfuðstól	 og	 kunna	 skil	 á	 mikilvægi	 tíma	 við	
ávöxtun.	

• Geta	 lesið	 launaseðil	og	áttað	sig	á	þeim	upplýsingum	sem	þar	koma	
fram,	 s.s.	 persónuafslætti,	 lífeyrisgreiðslum,	 aðild	 að	 stéttarfélagi	 og	
gjöldum	til	þess.	

• Vera	 fær	 um	 að	 rýna	 í	 auglýsingar	með	 gagnrýnum	 hætti	 og	 greina	
milli	 staðreynda	og	áróðurs.	Að	skilja	hvernig	neysluvarningur	verður	
til	og	hvað	felst	í	að	vera	meðvitaður	neytandi.	

• Vera	 fær	um	að	meta	sinn	eigin	 lífsstíl	og	neyslu	og	vera	meðvitaður	
um	hverju	það	breytir	fyrir	afkomu	og	líðan	(Hafdís	Finnbogadóttir	og	
fleiri,	2014,	bls.	5).	

Ekki	var	tekið	eins	vel	í	hæfniviðmið	stýrihópsins	eins	og	vonast	var	eftir.	
Nokkrar	breytingar	voru	gerðar	 í	kjölfar	ábendinganna	en	ekki	var	gert	ráð	
fyrir	 að	 fjármálalæsi	 væri	 kennt	 sem	 sérstakt	 fag,	 heldur	 hluti	 námsefnis	 í	
öðrum	námsgreinum.		

Aðrar	tillögur	hópsins	fólust	meðal	annars	í	því	að	efla	menntun	kennara	
til	að	þeir	geti	kennt	um	fjármál,	bjóða	upp	á	endurmenntun	á	því	sviði	og	
útbúa	námskeið	 í	grunnnámi	kennara.	Hópurinn	vildi	að	 Ísland	myndi	 taka	
þátt	 í	 fjármálahluta	 PISA	 prófanna.	 Einnig	 taldi	 hann	 mikla	 þörf	 á	
metnaðarfullu	námsefni	í	takt	við	raunverulegt	umhverfi	nemenda	og	þróun	
í	samfélaginu	(Hafdís	Finnbogadóttir	og	fleiri,	2014).		

Sex	 skólar	 tóku	 þátt	 í	 verkefninu	 árið	 2012	 og	 voru	 þeir	 kallaðir	
tilraunaskólar.	 Átta	 bættust	 við	 árið	 2013.	 Þessir	 skólar	 tóku	 að	 sér	 að	
kenna	 og	 skipuleggja	 fjármálafræðslu	 og	 fengu	 kennarar	 kynningu	 og	
námskeið	 í	 fjármálalæsi.	Hlutverk	tilraunakennaranna	var	meðal	annars	að	
gera	 nemendum	 ljóst	mikilvægi	 þess	 að	 vera	 læs	 á	 fjármál	 sín	 og	 að	 vera	
ábyrgur	 neytandi,	 velja	 námsefni	 við	 hæfi	 nemenda	 sem	 eflt	 gæti	 vitund	
þeirra	um	fjármál	og	skýra	fyrir	þeim	helstu	hugtök	um	fjármál.		

Fjármálafræðslan	 fór	 fram	 með	 mismunandi	 hætti	 í	 skólunum.	 Í	 yngri	
bekkjum	 var	 fræðslan	 aðallega	 tekin	 fyrir	 í	 lífsleikni,	 stærðfræði,	
samfélagsfræði,	 heimilisfræði	 og	 íslensku.	 Í	 efri	 bekkjum	 kom	 hún	 fram	 í	
lífsleikni	 og	 stærðfræði.	 Einnig	 buðu	 sumir	 skólar	 upp	 á	 fjármálafræðslu	 í	
sérstökum	 valgreinum	 (Hafdís	 Finnbogadóttir	 og	 fleiri,	 2014).	 Í	 þessu	
tilraunaverkefni	 kom	 í	 ljós	 að	 nemendur	 hafa	 almennt	 meiri	 áhuga	 fyrir	
fjármálafræðslu	 en	 kennararnir.	 Einnig	 kom	 fram	 að	 erfitt	 væri	 að	 koma	
fjármálafræðslunni	að	í	skólastarfinu	á	skilvirkan	og	markvissan	hátt	(Hafdís	

Finnbogadóttir	 og	 fleiri,	 2014).	 Í	 Aðalnámskrá	 grunnskóla	 (2011)	 kemur	
fram	að:	

Neytendafræðsla	 og	 fjármálalæsi	 eru	 því	 mikilvæg	 forsenda	
þess	að	geta	metið	þarfir	okkar	í	nútíð	og	framtíð	(Aðalnámskrá	
grunnskóla,	2011,	bls.	20).	

Til	 þess	 að	 koma	 fræðslunni	 inn	 í	 skólastarfið	 þyrfti	 fjármálalæsi	 og	
fjármálafræðsla	að	koma	skýrar	fram	í	námskránni.	Annars	væri	hætta	á	því	
að	 kennslan	 yrði	 takmörkuð	 og	 tilviljunarkennd	 í	 skólum	 (Hafdís	
Finnbogadóttir	 og	 fleiri,	 2014).	Niðurstöður	 stýrihópsins,	 sem	 skipaður	 var	
2011,	 benda	 einnig	 á	 að	 skortur	 sé	 á	 kennsluefni	 og	 mikil	 þörf	 sé	 á	
heildstæðu	námsefni,	sem	sé	þó	fléttað	inn	í	aðrar	námsgreinar.	Eitthvað	sé	
til	 af	 námsefni	 í	 fjármálafræðslu	 en	 stór	 hluti	 þess	 sé	 kominn	 frá	 einu	
fyrirtæki.	Námsefni	um	fjármál	þurfi	að	vera	óháð	einstökum	stofnunum	og	
fyrirtækjum.	 Út	 frá	 niðurstöðum	 tilraunaskólanna	 má	 greina	 að	 kennslu	 í	
fjármálalæsi	sé	ábótavant.	Það	þurfi	því	að	endurskoða	kennsluaðferðir	og	
nota	meðal	 annars	 gagnvirkar	 aðferðir	 í	 kennslu,	 styrkja	 gagnrýna	 hugsun	
nemenda	 og	 nota	 raundæmi	 úr	 daglegu	 lífi	 þeirra	 (Hafdís	 Finnbogadóttir,	
2014).	

Í	upphafi	ársins	2013	voru	settar	á	stofn	vinnustofur	í	Reykjavík	á	vegum	
Samtaka	 fjármálafyrirtækja	 og	 stýrihóps	 mennta-	 og	 menningarmála-
ráðuneytisins	 um	 fjármálalæsi.	 Markmið	 þeirra	 var	 að	 finna	 leiðir	 til	 að	
bæta	 fjármálalæsi	 á	 Íslandi.	 Nemendur	 og	 kennarar	 tóku	 líka	 þátt	 í	
vinnustofunum.	 Í	 niðurstöðum	 vinnustofanna	 var	meðal	 annars	 lagt	 til	 að	
fjármálalæsi	yrði	skyldunámsgrein,	nota	ætti	fjölbreyttar	kennsluaðferðir	og	
námsefnið	ætti	að	vera	skemmtilegt	og	raunverulegt.	Áhersla	var	lögð	á	að	
fjármálakennsla	væri	hluti	af	Aðalnámskrá	grunnskóla	og	framhaldsskóla	og	
að	 það	ætti	 að	 kenna	m.a.	 fjármálahugtök,	 sparnað	 og	 að	móta	 heilbrigt	
viðhorf	 nemenda	 til	 peninga	 (Hafdís	 Finnbogadóttir	 og	 fleiri,	 2014).	 Eldri	
úttekt	 hafði	 leitt	 í	 ljós	 að	 fræðsla	 um	 fjármál	 ætti	 að	 byrja	 á	 yngsta	 stigi	
grunnskóla	 með	 það	 að	 leiðarljósi	 að	 vekja	 börn	 til	 vitundar	 um	 góða	
meðferð	 fjármuna.	 Byggja	 þyrfti	 upp	 námsefni	 sem	 hefði	 samfellu	 og	
stíganda	 fyrir	bæði	 skólastigin.	Námsefnið	ætti	að	vera	breytilegt	og	 í	 takt	
við	það	sem	er	að	gerast	í	samfélaginu	og	á	fjármálamarkaði.	Mikilvægt	væri	
að	 þeir	 sem	 kenna	 um	 fjármál	 hafi	 hlotið	 einhverskonar	 menntun	 sem	
stuðlar	að	því	að	þeir	geti	stutt	nemendur	í	að	ná	tökum	á	að	verða	læsir	á	
upplýsingar	um	fjármál	og	geti	dregið	ályktanir	af	þeim.	Í	skýrslunni	kemur	
einnig	 fram	 að	 kennaranemar	 fái	 enga	 sérstaka	 fræðslu	 um	 fjármálalæsi	
(Margrét	Sæmundsdóttir	og	fleiri,	2009).	

2.6 Samantekt		

Hér	að	framan	hefur	verið	fjallað	um	ólíkar	leiðir	í	kennslu	sem	hafa	reynst	
vel	og	höfundur	nýtti	við	gerð	námsefnisins	um	fjármál.	Fram	hefur	komið	
að	 við	 val	 á	 kennsluaðferðum	 þarf	 fjölbreytni	 að	 vera	 í	 fyrirrúmi	 og	
námsefni	 þarf	 að	 tengjast	 daglegu	 lífi	 nemenda.	 Samvinnunám	er	 yfirheiti	
aðferða	sem	hafa	reynst	vel	í	kennslu.	Með	þeim	getur	skilningur	nemenda	
aukist	 á	 tilteknu	 efni	 sem	 nemendur	 vinna	 í	 saman	 að	 sameiginlegu	
markmiði.	 Þeir	 fá	 æfingu	 í	 að	 tjá	 sig,	 segja	 frá,	 rökræða	 og	 læra	 hver	 af	
öðrum.	 Johnson	og	 Johnson	 (1994)	 halda	 því	 fram	að	 samvinna	 nemenda	
vekji	 áhuga	 þeirra	 á	 efninu,	 sem	 er	 verið	 að	 læra,	 og	 auki	 samvinnu-	 og	
félagsfærni	þeirra.		

Mikil	þróun	hefur	verið	 í	upplýsingatækni	 í	skólastarfinu	og	hafa	margir	
skólar	spjaldtölvuvæðst	á	síðustu	árum.	Markmið	þess	er	m.a.	að	stuðla	að	
aukinni	 einstaklingsmiðun	 í	 námi	 nemenda	 en	 einnig	 býður	 þessi	 væðing	
upp	á	fjölbreyttari	nálganir	í	námi	og	kennslu.		

Í	þessari	ritgerð	er	áhersla	lögð	á	kennslu	um	fjármál	og	að	finna	leiðir	til	
að	vinna	með	fjármálalæsi	 í	grunnskólum.	Hér	að	ofan	hafa	hugtökin	 læsi,	
stærðfræðilæsi	 og	 talnaskilningur,	 verið	 skoðuð	 til	 að	 öðlast	 betri	 skilning	
og	 heildarsýn	 á	 hugtakinu	 fjármálalæsi.	 Niðurstöður	 tilraunaverkefnis	
stýrihóps	menntamálaráðherra,	gefa	til	kynna	að	þörf	sé	á	fjármálafræðslu	í	
grunnskólum,	 ekki	 síst	 vegna	 stöðugra	 breytinga	 í	 samfélaginu.	 Þar	 kom	 í	
ljós	 að	 margir	 kennarar	 eru	 ekki	 tilbúnir	 að	 kenna	 um	 fjármál	 og	 er	 því	
mikilvægt	 að	 þeir	 fái	 kennslu	 af	 þessu	 tagi	 í	 kennaranámi	 sínu	 og	 á	
símenntunarnámskeiðum	 (Hafdís	 Finnbogadóttir,	 2014).	 Með	 aukinni	
áherslu	 á	 fjármálalæsi	 í	 grunn-	 og	 framhaldsskólum	 eru	 meiri	 líkur	 á	 að	
skapa	einstaklingum	betri	grundvöll	til	að	tryggja	eigin	lífsgæði	en	einnig	að	
stuðla	að	stöðugleika	á	 fjármálamarkaði.	Með	slíkri	kennslu	verða	börn	og	
ungmenni	 meðvitaðari	 um	 fjármál.	 Þau	 læra	 að	 bera	 virðingu	 fyrir	
peningum	og	öðlast	skilning	á	sambandinu	milli	neyslu	og	útgjalda	(Margrét	
Sæmundsdóttir	og	fleiri,	2009).	Í	rannsókninni	er	einnig	skoðað	hvað	kemur	
fram	í	umræðum	nemenda	þegar	þeir	eru	að	læra	um	fjármál.		

3 Námsefni	-	Fjármálalæsi	

Verkefnin	 eru	 samin	með	 það	 í	 huga	 að	 taka	 á	 fjölbreyttum	 þáttum	 sem	
snúa	 að	 fjármálalæsi	 nemenda	 á	 unglingastigi	 í	 grunnskóla.	 Þekking	 á	
fjármálum	getur	verið	margvísileg	og	mikilvægt	að	nemendur	fái	tækifæri	til	
að	 efla	 fjármálalæsi	 sitt	 í	 víðum	 skilningi.	 Nokkuð	 hefur	 verið	 samið	 af	
námsefni	á	 íslensku	um	fjármál	þó	það	sé	enn	nokkuð	takmarkað.	Nokkrar	
bækur	 um	 fjármál	 hafa	 verið	 gefnar	 út.	 Þar	 má	 nefna	 bækur	 Breka	
Karlssonar	 (2010),	 Ferð	 til	 fjár,	 og	 Hvað	 kosta	 ég?	 eftir	 Daða	 Rafnsson	
(2011).	 Stofnun	 um	 fjármálalæsi	 (2012)	 hefur	 gefið	 út	 námsefnin	Aflatún,	
sem	eru	námshefti,	um	fjármál,	 fyrir	mismunandi	aldurshópa.	Einnig	hefur	
verið	 gefið	 út	 námsefni	 á	 netinu.	 Þar	 má	 nefna	 Auraráð	 (2011)	 og	
Fjármálalæsi:	Fjármál	einstaklinga	(2014),	sem	eru	verkefnahefti	um	fjármál	
sem	hægt	er	að	nálgast	á	vefsíðu	Menntamálastofnunnar	(Auður	Pálsdóttir,	
2011;	Aldís	Yngvadóttir,	2014).	Margt	námsefni	um	fjármál	sem	finna	má	á	
netinu	 er	 tengt	 einstökum	 fyrirtækjum	 og	 hefur	 þar	 að	 leiðandi	 ekki	 náð	
eins	 mikilli	 útbreiðslu	 í	 grunnskólum	 (Hafdís	 Finnbogadóttir,	 2014). 
Mikilvægt	 er	 að	 námsefni	 um	 fjármál	 sé	 uppfært	 reglulega	 þar	 sem	 örar	
breytingar	 eru	 í	 samfélaginu	 og	 því	 mikilvægt	 að	 nýjustu	 upplýsingar	 séu	
aðgengilegar	hverju	sinni.		

Við	hönnun	verkefnanna	hafði	höfundur	í	huga	að	nýta	kosti	hópvinnu	til	
að	fá	nemendur	til	að	ná	valdi	á	umræðu	um	fjármál	og	læra	hver	af	öðrum.	
Þegar	 hópvinnu	 er	 beitt	 er	 markmiðið	 að	 þjálfa	 nemendur	 í	 samvinnu.	
Lausnir	 í	 hópvinnu	 eru	 oft	 betri	 en	 í	 einstaklingsvinnu.	 Hópvinna	 eflir	
skilning	nemenda	og	verða	þeir	móttækilegri	fyrir	skoðunum	og	viðhorfum	
annarra	(Ingvar	Sigurgeirsson,	2013).	Guðný	Helga	Gunnarsdóttir	(2008)	tók	
viðtal	við	Dr.	 Jo	Boaler	um	störf	hennar	og	rannsóknir.	Dr.	 Jo	Boaler	hefur	
rannsakað	nemendur	bæði	í	Bandaríkjunum	og	í	Bretlandi.	Um	var	að	ræða	
langtímarannsóknir	 sem	 gerðar	 voru	 á	 fjórum	 árum	 í	 Bandaríkjunum	 og	
þremur	árum	í	Bretlandi.	Niðurstöður	rannsókna	Dr.	Jo	Boaler	gefa	til	kynna	
að	 í	 þeim	 skólum	 þar	 sem	 fjölbreyttum	 kennsluháttum	 er	 beitt,	 þar	með	
talin	hópvinna,	aukist	námsárangur	nemenda	frekar	en	 í	þeim	skólum	sem	
haga	 kennslu	 sinni	 eftir	 ákveðinni	 námsbók	 eða	 námsefni	 (Guðný	 Helga	
Gunnarsdóttir,	2008).		

Síðustu	 ár	 hefur	 verið	mikil	 þróun	 í	 upplýsingatækni	 sem	 leitt	 hefur	 til	
nýrra	 krafna	 til	 skólasamfélagsins.	 Margir	 skólar	 hafa	 nú	 þegar	 innleitt	
notkun	 spjaldtölva	 og	 má	 gera	 ráð	 fyrir	 að	 þeim	 fjölgi	 á	 næstu	 árum.	

Verkefnin	eru	hönnuð	með	þetta	í	huga	og	er	miðað	við	að	nemendur	nýti	
sér	upplýsingatækni	við	úrlausn	verkefnanna	svo	sem	snjallsíma,	spjaldtölvu	
eða	tölvu.		

Verkefnin	eru	fjögur	og	bera	heitin,	Hvað	kosta	ég,	Að	setja	sér	markmið,	
Á	vinnumarkaði	og	Traust	 fjármál.	Þau	 fela	 í	 sér	kennslu	margra	þátta	um	
fjármál.	Í	fyrsta	verkefninu	þurfa	nemendur	að	skoða	sjálfan	sig,	eigin	neyslu	
og	 meta	 lífsstíl	 sinn.	 Þar	 á	 eftir	 læra	 nemendur	 að	 setja	 sér	 markmið	 í	
fjármálum.	Síðustu	tvö	verkefnin	byggja	svo	á	ýmsum	hugtökum	um	fjármál	
bæði	út	frá	launaseðli	og	heimildaleit	um	fjármálahugtök.		

Með	 verkefnunum	 fylgir	 hugmynd	 að	 kennsluskipulagi	 eða	
kennsluáætlun	þar	 sem	hugmynd	 að	 kennsluferli	 er	 lýst	 skref	 fyrir	 skref.	 Í	
kennsluskipulaginu	 kemur	 meðal	 annars	 fram	 hvernig	 kennari	 getur	
undirbúið	 sig	 fyrir	 verkefnin	 og	 hverju	 hann	 þarf	 að	 hafa	 aðgang	 að	 t.d.	
tölvu	og	skjávarpa.	

Líkt	 og	 fram	 kom	 í	 inngangi	 ritgerðarinnar	 þá	 er	 höfundur	 hennar	 í	
samstarfi	við	Samtök	fjármálafyrirtækja	eða	SFF.	Samtökin	gefa	út	námsefni	
um	fjármál	sem	heitir	Fjármálavit.	Fjármálavit	er	rafrænt	námsefni	og	mun	
námsefni	höfundar	birtast	 á	 vefsíðunni	http://fjarmalavit.is/	Verkefnin	eru	
því	merkt	með	merki	Fjármálavits.		

Fjármál	 snerta	 ótal	 þætti	 í	 lífi	 einstaklinga.	 Fræðsla	 í	 fjármálum	 gæti	
flokkast	undir	og	verið	hluti	af	nánast	öllum	námsgreinum	í	grunnskólum	þó	
svo	að	hún	sjáist	oftast	 í	 lífsleikni-,	 samfélagsfræði-	og	stærðfræðikennslu.	
Þó	 svo	 að	 þessi	 verkefni	 séu	 sett	 upp	 sem	 sjálfstæð	 verkefni,	 eiga	 þau	 í	
rauninni	 að	 vera	 hvatning	 eða	 innblástur	 fyrir	 áframhaldandi	 kennslu	 um	
fjármál.	Nám	getur	stundum	einkennst	af	tilbúnum	viðfangsefnum	sem	eru	í	
litlum	 tengslum	 við	 raunverulegt	 líf.	 Hlutverk	 skólans	 er	 að	 undirbúa	
einstaklinga	 fyrir	 alvöru	 lífsins	 eftir	 skóla	 og	 hvernig	 eigi	 að	 haga	 sér	 í	 því	
samfélagi	 sem	 búið	 er	 í.	 Ingvar	 Sigurgeirsson	 nefnir	 í	 bók	 sinni,	 Litróf	
kennsluaðferða	(2013),	að	oft	vanti	viðfangsefni	í	skóla	sem	tengist	lífi	utan	
skóla	og	er	kennslu	í	fjármálum	oft	ábótavant	í	skólum.		

Hér	 á	 eftir	 fer	 kynning	 á	 hverju	 verkefni	 fyrir	 sig,	 einkum	 kennslu-
fræðilegum	áherslum,	en	verkefnin	sjálf	eru	í	viðauka.		

3.1 Hvað	kosta	ég?	

Mikilvægt	er	að	nemendur	vinni	þetta	verkefni	 fyrst,	því	tekið	er	á	ýmsum	
grunnþáttum	 sem	 unnið	 er	 með	 áfram	 í	 næstu	 verkefnum.	 Verkefnið	 er	
tvískipt,	 annars	 vegar	 er	 einstaklingsverkefni	 og	 hins	 vegar	 hópverkefni.	
Markmið	 verkefnanna	 er	 að	 efla	 verðskyn	 og	 kostnaðarvitund	 nemenda.	
Hópverkefnið	 er	 hugsað	 sem	 framhaldsverkefni	 af	 einstaklingsverkefninu.	

Hægt	 er	 að	 leggja	 þau	 fyrir	 í	 sömu	 kennslustund	 eða	 í	 tveimur	 aðskildum	
kennslustundum.		
Einstaklingsverkefni	
Verkefnið	snýst	um	að	hver	nemandi	á	að	skoða	sjálfan	sig	og	þau	föt	og	þá	
hluti	sem	hann	mætti	með	í	skólann	þann	daginn.	Nemendur	eiga	að	áætla	
hvað	 þeir	 kosta	 út	 frá	 þessum	 upplýsingum	 og	 fá	 einnig	 verkefnablað.	
Öðrum	 megin	 á	 verkefnablaðinu	 eru	 útlínur	 af	 einstaklingi.	 Þar	 eiga	
nemendurnir	 að	 telja	 upp	 þær	 flíkur	 og	 fylgihluti	 sem	 þeir	 eru	með	 á	 sér	
þann	dag	í	skólanum.	Aftan	á	blaðinu	eru	fjórar	spurningar.	Þær	eru:	

• Leggðu	nú	saman	allan	þann	kostnað	sem	þú	skráðir	við	myndina?	

• Hvað	heldur	þú	að	allt,	sem	þú	átt,	bæði	heima	og	það	sem	þú	ert	með	
núna,	kosti?	

• Miðað	 við	 áhugamál	 þín	 og	 lífsstíl,	 hvað	 heldur	 þú	 að	 allt	 sem	 þú	
gerðir	síðustu	tvær	vikur,	kosti?	

• Ef	þú	 værir	 að	 flytja	 til	 útlanda	og	mættir	 aðeins	 taka	með	þér	hluti	
sem	kosta	samtals	200.000	kr.	Hvað	myndir	þú	taka	með	þér?	

Ef	 hópverkefnið	 er	 tekið	 beint	 í	 kjölfar	 einstaklingsverkefnisins	 eru	
spurningarnar	óþarfar	þar	sem	þær	eru	notaðar	í	hópverkefninu.	Verkefnið	
á	 að	 vekja	 nemendur	 til	 umhugsunar	 um	 allan	 þann	 kostnað	 sem	 fylgir	
hverjum	einstaklingi	og	forgangsröðun	nauðsynja.		
	
Hópverkefni	
Í	 verkefninu	eiga	nemendur	að	búa	 til	einstakling	sem	er	á	svipuðum	aldri	
og	 þeir.	 Nemendur	 fá	 ákveðnar	 forsendur	 sem	 þeir	 nota	 til	 viðmiðunar	
þegar	 taldir	 eru	 upp	 helstu	 kostnaðarliðir	 tengdir	 honum.	 Nemendur	 fá	
nokkrar	 spurningar	 til	 viðmiðunar	 og	 skila	 þeir	 verkefninu	 á	 A3	 (A2)	
pappírsörk.	 Valfrjálst	 er	 hvernig	 verkefnið	 er	 sett	 upp.	 Nemendur	 vinna	 í	
litlum	hópum	3-4	saman	í	hóp.	Ekki	er	æskilegt	að	hafa	hópana	stærri	til	að	
tryggja	að	allir	 innan	hópsins	séu	virkir.	Ingvar	Sigurgeirsson	(2013)	nefnir	í	
bók	sinni,	Litróf	kennsluaðferðanna,	að	hópvinna	sé	í	raun	engin	ein	aðferð	
heldur	samheiti	yfir	margar	aðferðir.	Aðferðirnar	eiga	það	sameiginlegt	að	
nemendur	vinna	saman	að	sameiginlegu	markmiði.	Hópvinna	er	því	góð	leið	
til	að	þjálfa	nemendur	í	að	vinna	saman.	Í	lok	verkefnisins	kynnir	hver	hópur	
sitt	verkefnið.	Það	að	koma	fram	og	kynna,	getur	reynst	mörgum	erfitt	en	á	
sama	tíma	mikilvægt	að	æfa.		

Bæði	 verkefnin	 eru	 aftast	 í	 kennsluleiðbeiningunum	 tilbúin	 til	
útprentunar	fyrir	nemendur.	Ýmsar	upplýsingar	er	einnig	að	finna	í	því	eins	

og	 blað	 með	 verðupplýsingum	 á	 ýmsum	 kostnaðarliðum	 sem	 nemendur	
geta	nýtt	sér	við	lausn	verkefnanna.		

Í	 báðum	 verkefnum	 er	mikil	 áhersla	 lög	 á	 umræðu.	 Kennari	 á	 að	 vera	
duglegur	 að	 spyrja	 nemendur	 til	 að	 vekja	 áhuga	 þeirra	 á	 verkefnunum	og	
sem	 kveikju	 að	 umræðum.	Miðað	 er	 við	 að	 kennari	 leiði	 umræðurnar	 og	
bæti	við	spurningum	eftir	því	sem	við	á.	Dæmi	um	slíkar	spurningar:	

• Hvað	haldið	þið	að	það	,sem	þið	eruð	með	í	skólanum	í	dag,	kosti?	

• Teljið	þið	að	það	hafi	verið	gerðar	skynsamlegar	fjárfestingar	í	eigum	
ykkar?	

Hér	 er	 stuðst	 við	 hugmyndir	 sem	 fram	 koma	 hjá	 Ingvari	 Sigurgeirssyni	
(2013)	 í	 bókinni,	 Litróf	 kennsluaðferðanna,	 um	 umræðu-	 og	
spurnaraðferðir.	 Þær	 byggja	 á	 því	 að	 kennari	 spyrji	 spurninga	 til	 að	 skapa	
umræðu	um	ákveðið	efni.	Markmiðið	með	þessari	umræðu	er	að	reyna	að	
vekja	 áhuga	nemenda	 á	 fjármálum	og	 kanna	 viðhorf	 þeirra	 til	 fjármála	 og	
peninga.	 Einnig	 er	 áhugavert	 að	 sjá	 hvernig	 nemendur	 forgangsraða	 í	 lífi	
sínu,	hvað	það	er	sem	þeim	finnst	mikilvægt	og	hvað	þeir	telja	að	hægt	sé	
að	 lifa	 án.	 Svona	 umræður	 fá	 nemendur	 til	 að	 skiptast	 á	 skoðunum,	
rökræða	og	skoða	ólíkar	hliðar	umræðuefnisins.	

Nemendur	 nota	 upplýsingatækni	 við	 að	 leysa	 verkefnin.	 Þeir	 geta	m.a.	
flett	upp	verði	á	ýmsum	vörum	sem	þeir	vita	ekki	hvað	kosta.	Hægt	er	að	
nota	tölvur,	spjaldtölvur	eða	síma	nemenda.	Nemendur	nýta	sér	þessa	leið	
mögulega	meira	 í	hópverkefninu	þar	sem	þeir	eru	að	búa	til	einstakling	og	
þurfa	 því	 að	 afla	 sér	 heimilda	 um	 kostnað	 hans.	 Leitaraðferð	 þjálfar	
nemendur	 í	 að	 afla	 sér	 upplýsinga	 og	 vinna	 úr	 þeim	 (Aðalnámskrá	
grunnskóla,	2013).	Í	þessu	verkefni	nota	nemendur	netið	við	heimildaleit	til	
að	leysa	verkefnið.		

Í	 kennsluskipulaginu	 er	 gert	 ráð	 fyrir	 að	 beitt	 sé	 fjölbreyttum	
kennsluaðferðum	 s.s.	 umræðu	 og	 spurnaraðferðum,	 hópvinnubrögðum,	
einstaklingsvinnu,	 kynningum	 og	 leitaraðferðum.	 Kennsluskipulag	 og	
verkefni	nemenda	má	finna	í	viðauka	5.		

3.2 Að	setja	sér	markmið	

Hverjum	 einstaklingi	 er	 mikilvægt	 að	 setja	 sér	 markmið,	 ekki	 síst	 þegar	
kemur	að	fjármálum.	Markmiðið	með	þessu	verkefni	er	að	fá	nemendur	til	
að	hugsa	um	eigin	fjármál,	setja	sér	markmið	til	skemmri	og	lengri	tíma	og	
gera	áætlun	til	að	ná	þeim.		

Kennari	byrjar	kennsluferlið	á	því	að	vekja	nemendur	til	umhugsunar	um	
mikilvægi	 þess	 að	 setja	 sér	 markmið.	 Hann	 getur	 lagt	 fram	 eftirfarandi	
spurningar	eða	áþekkar	til	að	vekja	athygli	og	áhuga	nemenda	á	efninu.		

• Eruð	þið	byrjuð	að	setja	ykkur	markmið	tengd	fjármálum?	

• Er	eitthvað	sem	ykkur	langar	að	gera	eða	kaupa	síðar	sem	þið	eruð	að	
safna	fyrir?	

Verkefnið	 er	 hugsað	 sem	 hópverkefni	 þar	 sem	 3-4	 vinna	 saman	 í	 hóp.	
Markmiðið	 er	 að	 vekja	 nemendur	 til	 umhugsunar,	 kenna	 þeim	 að	 tjá	 sig,	
rökræða	 og	 virða	 skoðanir	 annarra,	 eins	 og	 fram	 kemur	 í	 Aðalnámskrá	
grunnskóla	 að	 sé	 mikilvægt	 (Aðalnámskrá	 grunnskóla,	 2013).	 Verkefnið	
snýst	 um	 að	 nemendur	 geri	 fjárhagsáætlun	 fyrir	 einn	 mánuð	 í	 lífi	
einstaklings	 sem	 er	 með	 ákveðnar	 þarfir	 og	 markmið.	 Fimm	mismunandi	
einstaklingar	eru	skoðaðir	og	þeim	skipt	niður	á	hópana.	

Í	kennsluskipulaginu	er	dæmi	um	hvernig	verkefni	nemenda	geta	verið.	
Kennari	 velur	hvort	hann	notar	alla	einstaklingana	eða	velur	 t.d.	 tvo	 til	 að	
nota	 í	 verkefnið.	Hann	 getur	 leyft	 nemendum	að	 velja	 sér	 einstakling	 eða	
úthlutað	þeim	á	hópana.		

Í	 verkefninu	 „Hvað	 kosta	 ég?“	 skoða	 nemendur	 kostnað	 í	 kringum	
einstaklinga	 á	 sama	 aldri	 og	 þeir	 eru.	 Í	 þessu	 verkefni	 eru	 einstaklingarnir	
aðeins	eldri	eða	frá	17-26	ára.	Nemendur	þurfa	því	að	afla	sér	heimilda	um	
ýmislegt	 t.d.	 leigukostnað	 og	 kostnað	 við	 að	 reka	 bíl.	 Ætlast	 er	 til	 að	
nemendur	nýti	sér	netið	til	heimildaöflunar.	

Til	 þess	 að	 vinna	 þessa	 fjárhagsáætlun	 þurfa	 hóparnir	 að	 skoða	 allar	
upplýsingar	 sem	 gefnar	 eru	 og	 forgangsraða,	 hvað	 er	 mikilvægt	 og	 hvað	
ekki.	Einstaklingarnir	hafa	sett	sér	ákveðin	markmið,	ýmist	til	skamms	tíma	
eða	 langs.	 Nemendurnir	 þurfa	 að	 hafa	 markmið	 þeirra	 í	 huga	 þegar	 þeir	
gera	áætlunina.	Þeir	þurfa	að	geta	svarað	spurningum	eins	og:	

• Hvenær	tekst	einstaklingnum	að	ná	markmiði	sínu?		

• Hvað	þarf	einstaklingurinn	að	gera	til	að	ná	markmið	sínu?	

• 	o.s.frv.		

Þegar	 hóparnir	 hafa	 lokið	 við	 fjárhagsáætlun	 sína	 eru	 settir	 fram	 tveir	
möguleikar	í	kennsluskipulaginu.	Kennari	getur	spurt	hópana	spurninga	um	
áætlunina	og	spyr	hann	þá	kannski	nokkra	hópa	sömu	spurningar	 til	 að	 fá	
mismunandi	sjónarhorn.	Annar	kostur	er	sá	að	hver	hópur	kynni	áætlun	sína	
fyrir	 framan	 bekkinn.	 Það	 er	 góð	 æfing	 í	 framkomu	 og	 þurfa	 allir	

hópmeðlimir	 að	 taka	 þátt.	 Kennari	 getur	 líka	 spurt	 hópana	 spurninga	 að	
kynningu	lokinni.		

Í	 kennsluskipulaginu	 er	 gert	 ráð	 fyrir	 að	 beitt	 sé	 fjölbreyttum	
kennsluaðferðum	 s.s.	 umræðu	 og	 spurnaraðferðum,	 hópvinnubrögðum,	
kynningum	 og	 leitaraðferðum.	 Kennsluskipulag	 og	 verkefni	 nemenda	 má	
finna	í	viðauka	6.		

3.3 Á	vinnumarkaði	

Í	 verkefninu	 er	 fjallað	 um	 launaseðla	 og	 algengustu	 liði	 sem	 koma	 fram	 á	
slíkum	seðlum.	Markmið	verkefnisins	er	að	nemendur	þekki	helstu	hugtök	
sem	koma	 fram	á	 launaseðlum	og	að	þeir	átti	 sig	á	 réttindum	og	 skyldum	
launþega.		

Verkefnið	 byrjar	 á	 því	 að	 kennari	 varpar	 fram	 nokkrum	 spurningum	 til	
nemenda	 til	 að	 vekja	 áhuga	 þeirra	 á	 viðfangsefninu.	 Í	 kennsluskipulaginu	
eru	gefin	dæmi	um	spurningar	sem	hægt	er	að	spyrja	eins	og:	

• Hafið	þig	fengið	launaseðil?	

• Skilduð	þið	allt	sem	stóð	á	honum?	

• Munið	þið	eftir	einhverju	sem	stendur	á	launaseðli?	Hverju?	

• Hvað	dettur	ykkur	í	hug	þegar	þið	hugsið	um	launaseðil?	

Eftir	 umræðu	 um	 launaseðilinn	 biður	 kennari	 nemendur	 um	 að	 skrifa	
niður	á	litla	miða	(post-it	miða)	það	sem	þeim	dettur	í	hug	þegar	þeir	heyra	
hugtakið	 Launaseðill.	 Á	meðan	 skrifar	 kennari	 hugtakið	 annaðhvort	 upp	 á	
töflu	 eða	 hefur	 útbúið	 það	 á	 blaði	 og	 límir	 upp	 á	 vegg.	 Hann	 tekur	 svo	
miðana	 hjá	 nemendum,	 lætur	 við	 hugtakið	 og	 fer	 yfir	 það	 sem	 kom	 frá	
þeim.	Með	þessu	er	verið	að	búa	til	hugarkort	út	frá	hugtakinu	sem	síðar	í	
kennsluferlinu	verður	unnið	með	ítarlegar.		

Hér	 er	 verið	 að	 nota	 hugarkort	 til	 að	 kalla	 fram	 margar	 hugmyndir	 á	
stuttum	 tíma.	 Hróbjartur	 Árnason	 (2010)	 dregur	 einmitt	 fram	 að	
hóphugarkort	sé	notað	þegar	leiðbeinandi	fær	hvern	og	einn	nemanda	til	að	
kalla	 fram	 allar	 sínar	 hugmyndir	 áður	 en	 þeim	 er	 blandað	 saman	 við	
hugmyndir	 bekksins	 í	 heild	 sinni.	 Hugarkort	 byggist	 á	 því	 að	 nýta	 fyrri	
reynslu	 um	 hugsun,	 nám	 og	 minni.	 Hugarkort	 henta	 mjög	 vel	 í	
hugmyndavinnu	bæði	einstaklinga	og	hópa.		

Næst	 er	 kennari	 með	 stutta	 fræðslu	 um	 launaseðilinn.	 Hann	 lætur	
nemendur	 fá	 afrit	 af	 launaseðli	 og	 varpar	 honum	 einnig	 upp	 á	 skjávarpa.	
Kennari	 fer	 yfir	 helstu	 hugtökin	 sem	 eru	 á	 launaseðlinum	 og	 útskýrir	 þau	
fyrir	 nemendum.	 Nemendum	 er	 velkomið	 að	 spyrja	 spurninga	 og	 kennari	

þarf	 að	 vera	 duglegur	 að	 spyrja	 nemendur	 spurninga.	 Útskýringar	 á	
hugtökum	sem	tengjast	launaseðlinum	má	finna	í	viðauka	verkefnisins.	Um	
er	 að	 ræða	 ítarlegar	 upplýsingar	 um	 hugtökin	 sem	 er	 ætlað	 að	 auðvelda	
undirbúningsvinnu	 kennarans.	 Gaman	 getur	 verið	 að	 bera	 saman	 þau	
hugtök	 sem	 komu	 fram	 á	 launaseðlinum	 við	 þau	 sem	 nemendur	 nefndu	
áður	 á	 hugarkortinu.	 Þegar	 þessari	 fræðslu	 er	 lokið	 eru	 hugarkortin	 aftur	
skoðuð.	Þá	biður	kennarinn	nemendurna	að	bæta	við	hugarkortið	út	frá	því	
sem	 þeir	 voru	 að	 læra.	 Æskilegt	 er	 að	 nota	 annan	 lit	 af	 miðum	 svo	
nemendur	sjái	allt	það	sem	þeir	hafa	lært.		

Kennsluferlið	 endar	 svo	 á	 spurningakeppni	 þar	 sem	 notað	 er	 forritið	
Kahoot.	Í	verkefninu	er	stuðst	við	launaseðilinn	sem	kennarinn	fór	yfir	áður	
með	nemendum.	Unnið	er	 í	 tveggja	 til	þriggja	manna	hópum	sem	kennari	
skipar	 eða	 leyfir	 nemendum	 að	 velja	 með	 hverjum	 þeir	 vilja	 vinna.	 Hver	
hópur	 þarf	 að	 hafa	 nettengda	 tölvu,	 spjaldtölvu	 eða	 síma.	 Einnig	 þarf	
kennari	 að	 hafa	 aðgang	 að	 skjávarpa	 og	 nettengdri	 tölvu.	 Í	
kennsluskipulaginu	 koma	 fram	 ítarlegar	 upplýsingar	 um	hvernig	 nota	 skuli	
forritið	Kahoot.	 Í	viðauka	verkefnisins	eru	einnig	spurningarnar	og	svör	við	
þeim.		

Í	 kennsluskipulaginu	 er	 gert	 ráð	 fyrir	 að	 beitt	 sé	 fjölbreyttum	
kennsluaðferðum	 s.s.	 umræðu	 og	 spurnaraðferðum,	 hópvinnubrögðum,	
hugarkorti,	 og	 spurningakeppni.	 Kennsluskipulag	 og	 verkefni	 nemenda	má	
finna	í	viðauka	7.		

3.4 Traust	fjármál	

Þetta	 verkefni	 er	 tvískipt	 líkt	 og	 verkefnið	 „Hvað	 kosta	 ég?“	 en	 í	 þessu	
verkefni	 er	 það	 seinna	 hugsað	 sem	 aukaverkefni	 við	 það	 fyrra.	 Markmið	
verkefnanna	 er	 að	 nemendur	 læri	 að	 afla	 sér	 þekkingar	 á	 ákveðnum	
fjármálahugtökum	 og	 geti	 útskýrt	 þau	 í	 stuttu	 máli	 t.d.	 hugtökin	 skattur,	
vextir	og	lífeyrissparnaður.	Með	því	er	 lagður	grunnur	að	því	að	nemendur	
þekki	og	geti	notað	hugtök	um	fjármál	 í	 framtíðinni.	Þessi	vinna	er	hugsuð	
sem	hópvinna.	 Í	Aðalnámskrá	grunnskóla	 (2013)	 kemur	 fram	að	hópvinna	
geti	leitt	til	samkenndar,	samræðna,	tjáningar	og	dýpri	skilnings	á	því	sem	er	
verið	 að	 vinna	 með.	 Hópvinna	 auki	 skilning	 á	 viðhorfum	 og	 skoðunum	
annarra,	ásamt	því	að	hún	styrki	sjálfsmynd	nemenda	og	auki	sjálfstraust	og	
samábyrgð	þeirra.		
	
Aðalverkefnið	
Áður	en	kennari	útskýrir	verkefnið	fyrir	nemendum	varpar	hann	fram	einni	
til	tveimur	spurningum	til	að	vekja	áhuga	þeirra	á	efninu	t.d.		

• Hvaða	hugtök	detta	ykkur	í	hug	þegar	þið	heyrið	orðið	fjármál?	

Um	leið	og	nemendur	nefna	hugtökin	getur	kennari	skrifað	þau	á	töfluna	
og	getur	 verið	 fróðlegt	að	bera	þau	 saman	við	þau	hugtök	 sem	þau	vinna	
síðar	með	í	verkefninu.		

Kennsluskipulagið	 er	 byggt	 á	 svokallaðri	 Púslaðferð.	 Hún	 felst	 í	 því	 að	
nemendum	 er	 skipt	 niður	 í	 hópa	 og	 námsefninu	 er	 skipt	 niður	 á	 hópana.	
Hver	 hópur	 á	 svo	 að	 kynna	 sér	 sitt	 efni	 vel	 og	 nota	 nemendur	 í	 þessu	
verkefni	 netið	 til	 þess.	 Mikilvægt	 er	 að	 allir	 hópmeðlimir	 séu	 virkir	
þátttakendur	í	hópstarfinu	og	skrifi	niður	hjá	sér	upplýsingar	um	efnið.	Síðar	
í	 verkefninu	 eru	myndaðir	 nýir	 hópar	 þar	 sem	 einn	meðlimur	 úr	 hverjum	
upprunalegum	hópi,	myndar	 nýjan	 hóp	 (sérfræðingahóp).	 Hver	 nemandi	 í	
nýju	 hópunum	ætti	 því	 að	 vera	 sérfræðingur	 um	 það	 það	 efni	 sem	 hann	
vann	með	 í	 upphafi.	 Hver	 nemandi	 fræðir	 hóp	 sinn	 um	það	 viðfangsefni	 í	
nokkrar	mínútur	(Ingvar	Sigurgeirsson,	2013).		

Hér	að	ofan	er	mynd	og	er	miðað	við	16	nemendur	á	henni.	Hver	hópur	
fær	 úthlutað	 hugtaki	 tengdu	 fjármálum,	 t.d.	 fær	 blái	 hópurinn	 hugtakið	
skattur,	rauði	fær	lífeyrissparnaður,	græni	fær	greiðslukort	og	appelsínuguli	
fær	 tryggingar.	Hóparnir	 eiga	 að	 afla	 sér	 heimilda	 um	efnið	 og	 fá	 nokkrar	
spurningar	 tengdar	 hugtakinu	 t.d.	 skattur.	 Þá	 gætu	 viðbótarspurningar	
verið,	Hvað	er	útsvar	og	tekjuskattur	og	hvaða	hlutverki	gegna	þau?		

Í	 kennsluskipulaginu	 eru	 gefnar	 hugmyndir	 að	 hugtökum	 til	 að	 nota	 í	
verkefnum	og	góðar	útskýringar	á	þeim	fyrir	kennarann	til	að	styðjast	við.	Í	

Mynd	1.	Sýnimynd	af	hópskiptingu	þegar	Púslaðferð	er	notuð.	

viðauka	eru	hugtökin	sem	höfundur	hefur	valið	í	verkefnið	og	spurningar	út	
frá	þeim,	sem	hægt	er	að	klippa	út	og	afhenda	hópunum.		

Eftir	 að	 hver	 nemandi	 hefur	 kynnt	 sitt	 hugtak	 fara	 þeir	 aftur	 í	
upprunalegu	hópana	sína,	þ.e.	allir	 sem	voru	með	sama	hugtakið	 í	byrjun.	
Hver	hópur	kynnir	stuttlega	hugtakið	fyrir	kennara	sínum	og	hann	bætir	við	
ef	hann	telur	eitthvað	vanta.	Nemendur	og	kennari	varpa	fram	spurningum	
og	vangaveltum	tengdum	efninu	og	skemmtilegar	umræður	geta	myndast.		
	
Aukaverkefni	
Kennari	 getur	 haldið	 áfram	 að	 vinna	 með	 hugtök	 tengd	 fjármálum	 og	 er	
þetta	 verkefni	 í	 formi	 hugtakaleiks.	 Hér	 þarf	 að	 útskýra	 hugtökin	 með	
öðrum	orðum	t.d.	laun,	það	sem	maður	fær	útborgað,	peningur	fyrir	vinnu	
o.s.frv.	 Kennari	 skiptir	 nemendahópnum	 í	 minni	 hópa,	 um	 sex	 í	 hóp,	 þar	
sem	hver	 hópur	myndar	 tvö	 þriggja	manna	 lið	 og	 keppa	þau	 lið	 hvort	 við	
annað.	Þau	hugtök	sem	nemendur	ná	ekki	að	útskýra	eru	sett	í	svokallaðan	
„ruslbunka“.	 Í	 lokin	biður	kennari	hvern	hóp	að	safna	saman	ruslmiðunum	
sínum.	 Hann	 biður	 hvern	 hóp	 að	 lesa	 upp	 hugtökin	 í	 bunkanum.	 Þegar	
hópurinn	 les	 upp	 hugtök	 spyr	 kennari	 hvort	 hin	 liðin	 geti	 útskýrt	 þau.	
Kennari	 hefur	 útskýringar	 við	 hvert	 hugtak	 í	 viðauka	 og	 getur	 útskýrt	 þau	
fyrir	nemendum.		

Í	 kennsluskipulaginu	 er	 gert	 ráð	 fyrir	 að	 beitt	 sé	 fjölbreyttum	
kennsluaðferðum	 s.s.	 umræðu	 og	 spurnaraðferðum,	 hópvinnubrögðum,	
leikjum	 og	 Púslaðferð.	 Kennsluskipulag	 og	 verkefni	 nemenda	 má	 finna	 í	
viðauka	8.		

4 Aðferðafræði	og	framkvæmd	rannsóknar	

Aðferðafræði	 rannsóknarinnar	 verður	 til	 umfjöllunar	 í	 þessum	 kafla.	
Rannsóknaraðferð	 hennar	 og	 rannsóknarsnið	 verður	 tekið	 fyrir.	 Einnig	
verður	 gerð	 grein	 fyrir	 hvernig	 staðið	 var	 að	 gagnaöflun	 og	 framkvæmd	
rannsóknarinnar.	 Þátttakendur	 hennar	 verða	 kynntir	 og	 úrvinnsla	 gagna	
skoðuð.		

4.1 	Rannsóknaraðferð		

Meistaraverkefni	þetta	fólst	í	að	hanna	verkefni	um	fjármál,	prófa	þau	með	
nemendum	í	tíunda	bekk	og	meta	þau	á	grundvelli	prófananna.	Til	að	leita	
svara	 við	 rannsóknarspurningum	 voru	 notaðar	 eigindlegar	 rannsókn-
araðferðir	 því	 að	 það	 rannsóknarsnið	 þótti	 henta	 vel	 til	 að	 svara	 þeim.	
Spurningarnar	eru:	

• Hvert	er	viðhorf	nemenda	til	námsefnisins	og	til	fjármála?	

• Hvaða	þekking	kemur	fram	í	samræðum	nemenda	á	unglingastigi	um	
verkefni	um	fjármál?		

• Hvert	er	viðhorf	kennara	til	námsefnisins	og	kennsluskipulags	þess	og	
hvaða	hugmyndir	hefur	hann	til	að	bæta	verkefnin?	

Markmið	 eigindlegrar	 rannsóknar	 er	 að	 skoða	 manneskjur	 í	 þeirra	
náttúrulegu	 aðstæðum	 til	 þess	 að	 skilja	 betur	 þætti	 hegðunar	 þeirra	
(Lichtman,	 2013).	 Meginþáttur	 þessara	 rannsókna	 er	 að	 skilja	 mannlega	
upplifun.	 Í	 eigindlegum	 rannsóknum	 er	 í	 raun	 engin	 ein	 rétt	 leið,	 heldur	
margar	 ólíkar	 aðferðir	 til	 að	 skoða	 manneskjuna.	 Rannsakendur	 taka	 oft	
viðtöl	 og	 vinna	 ýmislegt	 út	 frá	 þeim.	Hægt	 er	 að	 skilja	 aðstæðurnar	betur	
með	 því	 að	 fara	 á	 vettvang	 og	 fylgjast	 með	 ákveðnum	 aðstæðum.	 Með	
eigindlegum	aðferðum	verður	meiri	tenging	milli	spyrjanda	og	viðmælanda	
og	fær	rannsakandi	því	betri	sýn	á	rannsóknarefnið.	Rannsakandi	spilar	stórt	
hlutverk	 í	því	hvernig	 til	 tekst.	Hann	 ræður	hvaða	upplýsingum	á	að	 safna	
saman	og	 vinnur	með	niðurstöður	 til	 þess	 að	 fá	 sem	mest	 út	 úr	 þeim.	 Til	
þess	 að	 trúverðugleika	 sé	 gætt	 verður	 rannsakandi	 að	 reyna	 að	 vera	
hlutlaus	 í	 viðtölunum	 til	 að	 lita	 ekki	 svör	 viðmælenda,	 vanda	 orðalag	 og	
gæta	þess	að	vera	ekki	með	leiðandi	spurningar	(Lichtman,	2013).		

4.2 Gagnaöflun	og	framkvæmd	rannsóknar	

Gagnaöflun	 rannsóknarinnar	 fór	 fram	 með	 vettvangsathugun,	 skoðun	 á	
verkefnum	nemenda	og	viðtölum	við	kennara.	Verkefni	voru	 lögð	 fyrir	 tvo	
tíundu	bekki	 í	 skóla	á	höfuðborgarsvæðinu.	Kennari	bekkjanna	var	 fenginn	

til	að	 leggja	verkefnin	 fyrir.	Samræður	nemenda	við	úrlausn	verkefna	voru	
teknar	 upp	 til	 þess	 að	 fá	 upplýsingar	 um	 upplifun	 þeirra	 við	 að	 leysa	
verkefnin.	Eftir	hvert	verkefni	fengu	nemendur	auk	þess	nokkrar	spurningar	
bæði	 lokaðar	og	opnar	um	verkefnið	og	viðhorf	sitt	til	kennslu	um	fjármál.	
Upptökur	af	samræðum	nemenda	voru	síðan	greindar.	

Eftir	hvert	 verkefni	 var	 rætt	 stuttlega	við	kennara	um	kennslustundina,	
sem	var	að	klárast,	um	hvað	gekk	vel	og	hvað	hefði	mátt	fara	betur.	Í	síðasta	
hluta	rannsóknarinnar	var	tekið	ítarlegt	viðtal	við	kennara.	Um	var	að	ræða	
viðtal	með	 fyrirfram	ákveðnum	spurningum	en	svigrúmi	 fyrir	 samræður	út	
fyrir	 þær	 (spurningar	 til	 kennara	 má	 finna	 í	 viðauka	 3).	 Tilgangur	
lokaviðtalsins	 var	 að	 fá	 fram	 upplifun	 kennara	 af	 kennslu	 um	 fjármál,	
viðhorf	hans	 til	kennslu	um	fjármál	og	 fyrri	 reynslu.	Auk	þess	var	 farið	yfir	
verkefnin	í	heild	sinni,	hvað	kennaranum	hafði	þótt	standa	upp	úr	og	hvað	
hefði	mátt	gera	öðruvísi.	Viðtalið	var	tekið	upp	og	greint	í	kjölfarið.		

Við	hönnun	verkefnanna	var	tekið	mið	af	rannsóknum	á	námi	og	kennslu	
og	greiningu	á	mikilvægum	þáttum	í	inntakinu,	þ.e.	fjármálalæsi.	Rannsökuð	
var	 upplifun	 nemenda	 í	 tíunda	 bekk	 af	 því	 að	 leysa	 verkefni	 tengd	
fjármálum	 og	 einnig	 var	 skoðað	 viðhorf	 kennara	 til	 kennslu	 tengdri	
fjármálum.	Lögð	voru	fyrir	fjögur	verkefni,	tvisvar	sinnum,	í	þeim	tilgangi	að	
finna	leiðir	til	þess	að	bæta	verkefnin	og	skipulag	kennslustundarinnar.		
	
Vettvangsathugun		
Vettvangsathuganir	eru	rannsóknaraðferð	þar	sem	efni	rannsóknarinnar	er	
skoðað	í	sínu	eðlilega	umhverfi	(Kristín	Þórarinsdóttir	og	Rúnar	Sigþórsson,	
2013).	 Vettvangsathuganir	 byggja	 á	 hefð	 mannfræðinnar	 og	 eru	 meðal	
algengustu	aðferða	í	eigindlegum	rannsóknum.	Rannsakandi	fer	á	vettvang	
og	dvelur	þar	 í	nokkurn	tíma	við	athugun	á	því	sem	hann	hyggst	rannsaka.	
Áherslan	 er	 lögð	 á	 að	 athugun	 sé	 gerð	 við	 sem	 eðlilegastar	 aðstæður	 og	
umhverfi	(Lichtman,	2013).		

Túlkun	 fólks	 á	 raunveruleikanum	 er	 jafn	 mikilvæg	 og	
raunveruleikinn	eins	og	hann	blasir	við	okkur.	Þótt	ekki	sé	hægt	
að	bregða	mælistiku	á	túlkun	fólks	á	reynslu	sinni	er	oft	um	að	
ræða	mikilvægar	upplýsingar	sem	hjálpa	okkur	að	skilja	fólk	og	
þá	út	frá	félagsstöðu	þess,	viðhorfum,	kyni,	aldri,	skoðunum	og	
öðrum	forsendum	(Sigríður	Halldórsdóttir,	2013,	bls.	239-249).	

Vettvangsathuganir	geta	verið	formlegar	og	óformlegar.	Í	þeim	formlegu	
fer	rannsakandi	á	vettvang	með	gátlista	þar	sem	hann	merkir	við	fyrirfram	
ákveðin	 atriði	 og	 byggir	 niðurstöður	 sínar	 á	 talningu.	 Formlegar	

vettvangsathuganir	 eiga	 fremur	 við	 megindlegar	 rannsóknir.	 Í	 þessari	
rannsókn	var	notast	við	óformlegar	vettvangsathuganir	sem	eru	byggðar	á	
aðleiðslu	 rannsakandans.	 Hann	 lyklar	 það	 sem	 hann	 skráir	 og	 reynir	 að	
draga	 það	 saman	 í	 mynstur	 og	 þemu	 (Kristín	 Þórarinsdóttir	 og	 Rúnar	
Sigþórsson,	2013).	Rannsakandi	styðst	við	athugun	án	þátttöku,	en	hún	fer	
þannig	fram	að	rannsakandi	stendur	alveg	utan	við	þær	aðstæður	sem	hann	
er	að	 rannsaka.	Þannig	 leitast	 rannsakandi	við	að	öðlast	 ríkan,	heildrænan	
skilning	 á	 fyrirbærinu.	 Rannsakandi	 skrái	 hjá	 sér	 í	 vettvangsnótur	 upplifun	
sína	(Lichtman,	2013).	Einnig	skráir	rannsakandi	hjá	sér	atburði	og	samskipti	
um	 leið	 og	 þau	 eiga	 sér	 stað	 (Kristín	 Þórarinsdóttir	 og	 Rúnar	 Sigþórsson,	
2013).		

Í	 rannsókn	 þessari	 gerði	 rannsakandi	 vettvangsathuganir	 með	 því	 að	
fylgjast	með	 kennslustundum	þar	 sem	verkefni	 hans	 voru	 lögð	 fyrir.	Hann	
aflaði	 sér	 tvennskonar	 upplýsinga	 þ.e.	 eigin	 lýsinga	 á	 því	 sem	 gerðist	 í	
kennslustundunum	 og	 samræðna	 sem	 mynduðust	 milli	 nemenda	 við	
úrlausn	verkefna.		

	
Viðtöl	
Viðtöl	 eru	 algengasta	 aðferðin	 til	 gagnaöflunar	 í	 bæði	 eigindlegum	 og	
megindlegum	 rannsóknum,	 þar	 sem	 gagna	 er	 aflað	 með	 beinum	
orðaskiptum	 rannsakanda	 og	 viðmælanda.	 Viðtöl	 eru	 stundum	 notuð	
samhliða	öðrum	aðferðum	s.s.	athugunum,	líkt	og	í	þessari	rannsókn	(Helga	
Jónsdóttir,	 2013).	 Viðtöl	 í	 eigindlegum	 rannsóknum	 snúast	 um	 samræður	
milli	 rannsakanda	 og	 þátttakanda	 um	 reynsluheim	 þátttakanda.	
Viðfangsefni	viðtalsins	er	fyrirfram	ákveðið	af	rannsakanda	en	innihald	þess	
ræðst	 í	 viðtalinu	 sjálfu	 (Sigríður	 Halldórsdóttir,	 2013).	 Rannsakandi	 valdi	
opið	 viðtal	 við	 einn	 þátttakanda	 rannsóknarinnar,	 stærðfræðikennarann,	
þar	sem	hann	taldi	það	öflugustu	aðferðina	til	þess	að	leita	svara	að	hluta	til	
við	rannsóknarspurningunum	(Helga	Jónsdóttir,	2013).		

Með	opnum	viðtölum	 (in-depth	 interviewing)	hefur	 rannsakandi	 í	 huga	
nokkur	 meginþemu	 eða	 megin	 spurningar	 sem	 verða	 ræddar.	 Röð	
spurninga	 eða	 orðalag	 er	 ekki	 endilega	 alltaf	 eins.	 Rannsakandi	 hefur	
tiltekið	 markmið	 með	 viðtalinu	 en	 viðmælandi	 ræður	 miklu	 um	 hvernig	
viðtalið	 þróast	 (Lichtman,	 2013).	 Viðtalið	 er	 opið	 og	 getur	 því	 tekið	
ófyrirsjáanlega	stefnu	og	í	sumum	tilfellum	stefnir	viðtalið	í	allt	aðra	átt	en	
rannsakandinn	hafði	séð	fyrir	í	upphafi	(Kristín	Loftsdóttir,	2013).	Í	viðtalinu	
hafði	rannsakandi	nokkrar	opnar	spurningar	til	viðmiðunar	(sjá	Viðauka	3).	
Með	 opnum	 spurningum	 eru	 svarkostir	 ekki	 fyrirfram	 ákveðnir	 heldur	 er	
viðmælanda	 gefið	 svigrún	 til	 að	 svara	 eins	 og	 hann	 sjálfur	 kýs.	 Opnar	

spurningar	eru	víðar	og	samræður	milli	rannsakanda	og	viðmælanda	opnar	
(Sigríður	Halldórsdóttir,	2013).	Í	flestum	tilvikum	eru	viðtöl	hljóðrituð	innan	
eigindlegra	 rannsókna	 og	 síðar	 umritað	 í	 texta.	 Rannsakandi	 hljóðritaði	
viðtalið	 við	 viðmælandann.	 Einnig	 skráði	 rannsakandi	 minnispunkta	 á	
meðan	viðtalinu	stóð	(Helga	Jónsdóttir,	2013).		

Þátttakendur	 rannsóknarinnar	 (nemendur)	 svöruðu	 viðhorfakönnunum	
eftir	 hvert	 verkefni	 sem	 þeir	 leystu.	 Þar	 svöruðu	 þeir	 nokkrum	 lokuðum	
spurningum	þar	sem	svarmöguleikar	voru	fyrirfram	ákveðnir	og	einni	opinni	
spurningu	sem	var	lýst	fyrr	í	kaflanum	(sjá	spurningar	til	nemenda	í	Viðauka	
2).	 Lokuðu	spurningarnar	voru	einnig	 fjölvalsspurningar	þar	 sem	svarkostir	
eru	fleiri	en	tveir.	

4.3 Þátttakendur	

Þátttakendur	 rannsóknarinnar	 voru	 valdir	 út	 frá	 tengslum	 rannsakandans	
við	 tiltekinn	 skóla.	 Hann	 tók	 vettvangsnám	 sitt	 í	 skólanum,	 kynnti	
rannsóknina	 fyrir	 skólastjórnendum	 og	 hlaut	 samþykki	 þeirra.	 Rannsóknin	
höfðaði	til	stærðfræði	að	hluta	til	svo	fenginn	var	stærðfræðikennari	til	að	
prófa	 verkefnin.	 Verkefnin	 eru	 ætluð	 tíunda	 bekk	 og	 er	 einn	
stærðfræðikennari	 sem	 kennir	 þeim	 árgangi	 í	 skólanum.	
Aðstoðarskólastjórinn	 kynnti	 rannsakanda	 fyrir	 kennaranum	þar	 sem	 farið	
var	 yfir	 ferli	 rannsóknarinnar	 og	 kennarinn	 fékk	 verkefnin	 sem	 prófa	 átti.	
Þátttakendur	 rannsóknarinnar,	 fyrir	 utan	 kennarann,	 voru	 nemendur	 í	
tveimur	 bekkjum	 á	 tíunda	 ári	 sínu	 í	 grunnskóla	 á	 höfuðborgarsvæðinu.	 Í	
bekk	A	voru	25	nemendur	og	í	bekk	B	voru	22	nemendur.	Samtals	tóku	því	
47	nemendur	þátt	í	rannsókninni.	

Kennarinn,	 sem	tók	þátt	 í	 rannsókninni,	heitir	 Ingunn.	Þess	má	geta	að	
Ingunn	 er	 dulnefni.	 Ingunn	 hóf	 kennsluferil	 sinn	 haustið	 2008.	 Sumarið	
sama	ár	lauk	hún	við	B.Ed.	gráðu	í	grunnskólakennarafræði	með	stærðfræði	
sem	 sérhæfingu.	 Hún	 byrjaði	 sem	 umsjónarkennari	 í	 4.	 bekk	 og	 með	
stærðfræðival	fyrir	8.	bekk.	Næstu	ár	fór	hún	að	færa	sig	í	eldri	bekkjadeildir	
og	 hefur	 undanfarin	 ár	 starfað	 sem	 stærðfræðikennari	 á	 unglingastigi	 og	
sem	umsjónarkennari	í	tíunda	bekk.		

Mikilvægt	 er	 að	 þátttakendur	 rannsóknarinnar	 viti	 í	 hverju	 þátttakan	
felst	 og	 hvernig	 upplýsingar	 úr	 henni	 verða	 birtar	 (Sigurður	 Kristinsson,	
2013).	Rannsakandi	skrifaði	því	bréf	til	forráðamanna	nemendanna	þar	sem	
hann	útskýrði	rannsóknina,	tilgang	hennar	og	hlutverk	nemenda	í	henni	(sjá	
Viðauka	1).	Forráðamenn	höfðu	þannig	möguleika	á	að	neita	þátttöku	barna	
sinna	í	rannsókninni.		

4.4 Gagnaúrvinnsla		

Við	 úrvinnslu	 ganga	 var	 ákveðið	 að	 notast	 við	 þemagreiningu.	 Greining	
gagna	 á	 sér	 stað	 allan	 þann	 tíma	 sem	 rannsóknin	 stendur,	 en	 ef	
upplýsingaöflun	 er	mikil	 eru	 greiningin	 geymd	þangað	 til	 búið	 er	 að	 safna	
öllum	 gögnum	 og	 þau	 síðan	 greind	 í	 kjölfarið	 (Lichtman,	 2013).	 Allar	
upptökurnar,	bæði	af	samræðum	nemenda	og	viðtali	við	kennara,	samtals	
24	 voru	 fluttar	 yfir	 í	 tölvu.	 Aðeins	 var	 skrifað	 inn	 það	 sem	 kom	 fram	 hjá	
nemendum	um	verkefnin.	Þegar	nemendur	fóru	út	af	sporinu	og	töluðu	um	
eitthvað	 annað,	 var	 gerð	 pása	 í	 afrituninni.	 Einnig	 var	 farið	 yfir	
vettvangsnótur	 rannsóknarinnar	 og	 svör	 nemenda	 við	 spurningum	 eftir	
hvert	verkefni.	Eftir	hlustun	á	upptökum,	lestur	á	afritun,	yfirferð	nótna	og	
yfirferð	svara	nemenda,	greindi	ég	fjögur	þemu:		

1. Þátttaka	nemenda	

2. Viðhorf	nemenda	

3. Áhugi	nemenda	

4. Skilningur	nemenda	

Ég	las	yfir	öll	gögnin	nokkrum	sinnum	og	þemagreindi	þau	með	því	að	strika	
yfir	textann	með	mismunandi	litum.		

Viðtal	 var	 tekið	 við	 kennarann	 og	 það	 afritað	 í	 heild	 sinni.	 Í	 úrvinnslu	
viðtalsins	var	leitast	við	að	fá	fram:	

• Viðhorf	kennarans	til	námsefnisins	og	kennsluskipulag	þess,	

• Viðhorf	nemenda	til	námsefnisins	og	til	fjármála,	

• Viðhorf	kennarans	til	fjármálafræðslu.	

Við	 gagnaöflun	 beitti	 ég	 nokkrum	 leiðum	 svo	 sem	 vettvangsathugunum	 á	
meðan	námsefnið	 var	 lagt	 fyrir	og	 viðtali	 við	 kennara.	 Einnig	 ræddi	ég	 við	
kennarann	eftir	að	hvert	verkefni	var	lagt	fyrir,	um	skipulag	þess,	velgengni	
kennara	og	breytingar	á	því.	Öll	gögnin	voru	þemagreind	í	kjölfarið.		

5 Niðurstöður	

Margt	 áhugavert	 kom	 fram	 í	 gögnum	 rannsóknarinnar.	Greind	 voru	út	 frá	
vettvangsathugunum,	 upptökum	 af	 samræðum	 nemenda,	 viðtölum	 við	
kennara	og	spurningakönnunum	til	nemenda,	fjögur	meginþemu.	Kaflanum	
er	skipt	niður	 í	sex	undirkafla.	 Í	 fyrstu	fjórum	köflunum	verður	hvert	þema	
tekið	 fyrir	 út	 frá	 rannsókn	 á	 kennslu	 námsefnis	 höfundar.	 Í	 fimmta	 kafla	
koma	 fram	niðurstöður	 um	þátttöku	 og	 viðhorf	 kennarans	 í	 rannsókninni.	
Kaflinn	endar	á	samantekt	um	helstu	niðurstöður	rannsóknarinnar.		

1. Þátttaka	nemenda	

2. Viðhorf	nemenda	

3. Áhugi	nemenda	

4. Skilningur	nemenda	

5. Kennarinn	

6. Samantekt		

5.1 Þátttaka	nemenda		

Þátttaka	 nemenda	 í	 verkefnum	 var	 almennt	 mjög	 góð	 og	 fólst	 hún	 í	
mismunandi	þáttum	eftir	því	hvaða	verkefni	unnið	var	með.	Nemendur	tóku	
þátt	 í	 umræðu,	 unnu	 einstaklingsverkefni	 og	 hópverkefni,	 tóku	 þátt	 í	 leik,	
flutningi	og	kynningum,	ásamt	 fleiru.	Farið	verður	yfir	þátttöku	nemenda	 í	
rannsókninni	hér	að	neðan	út	frá	hverju	verkefni	rannsóknarinnar.		
Hvað	kosta	ég?	

Verkefnið	 var	 lagt	 fyrir	 fyrst	 af	 verkefnunum	 fjórum.	Verkefnið	er	 tvískipt,	
annars	 vegar	 einstaklingsverkefni	 og	 hinsvegar	 hópverkefni.	 Hægt	 er	 að	
leggja	verkefnin	fyrir	í	sitt	hvoru	lagi	en	í	þessari	rannsókn	var	hópverkefnið	
framhald	 af	 einstaklingsverkefninu.	 Verkefnið	 var	 lagt	 fyrir	 nemendur	 í	
tveimur	 tíunda	 bekkjum,	 eða	 alls	 34	 nemendur	 í	 tveimur	 samliggjandi	
kennslustundum	 (80	 mínútur).	 Um	 var	 að	 ræða	 tvo	 aðskilda	 hópa.	
Nemendur	 tóku	 þátt	 í	 umræðum,	 verkefnagerð	 og	 hópvinnu.	 Þátttaka	
nemenda	 í	hópstarfinu	var	almennt	mjög	góð.	 Í	 flestum	 tilvikum	voru	allir	
meðlimir	hópsins	virkir	í	umræðu	og	í	ákvarðanatöku.	Nemendur	hlustuðu	á	
hugmyndir	 hvers	 annars	 og	 voru	 duglegir	 að	 ræða	 um	 efnið	 og	 spyrja	
spurninga.		

Samtals	unnu	nemendur	í	sjö	hópum.	Af	þessum	sjö	hópum,	unnu	fimm	
mjög	vel	saman.	Oft	tók	einn	nemandi	stjórnina	og	hélt	utan	um	verkefnið	
en	 allir	 hjálpuðu	 til.	 Nemendur	 reyndu	 að	 skipuleggja	 verk	 sín,	 sem	 þótti	

tímafrekt	 í	 nokkrum	 tilvikum.	 Nemendur	 voru	 duglegir	 að	 hlusta	 hver	 á	
annan,	rökræða	og	ræða.	Margar	upptökur	einkenndust	af	hlátri	og	miklum	
vangaveltum,	 sem	 bendir	 til	 þess	 að	 nemendur	 hafi	 haft	 gaman	 af	
verkefninu.	Nokkrir	 hópar	 voru	 kynjablandaðir,	 strákar	 og	 stelpur	 saman	 í	
hóp,	og	voru	nemendur	í	þeim	hópum	oft	ósammála	um	ýmsa	þætti.		

Í	einum	hópnum	gekk	vinnan	ekki	vel	framan	af	og	var	greinilegt	að	um	
vinahóp	 var	 að	 ræða.	 Nemendur	 voru	 lengi	 að	 koma	 sér	 af	 stað	 og	 einn	
nemandi	 í	 hópnum	 tók	 athygli	 hinna	 af	 verkefninu.	 Annar	 nemandi	 í	
hópnum	hafði	virkilegan	áhuga	á	verkefninu	og	reyndi	ítrekað	að	fá	hina	til	
að	hjálpa	sér.	Það	var	ekki	fyrr	en	nemandinn	sem	var	að	trufla	hina,	tók	af	
skarið	 og	 byrjaði	 að	 vinna,	 að	 hinir	 fóru	 að	 vinna	 líka.	 Þegar	 leið	 á	
kennslustundina	 var	 hópurinn	 orðinn	 allur	 virkur	 og	 náðu	 þeir	 að	 skila	
verkefni	 sínu.	 Áhrifavaldur	 gæti	 verið	 að	 verkefnið	 var	 kennt	 í	 fyrstu	
kennslustundum	 dagsins	 og	 voru	 margir	 nemendur	 ekki	 vel	 vaknaðir	 og	
komnir	í	gang.		

Samtal	1	

…	

Nemandi	1:	Okei	 stelpur…hún	þarf	að	borða	eitthvað..	hvað	á	
hún	að	eyða	miklu	í	mat?	

Nemandi	2:	Umm..	kannski	1000	kall	á	dag	eða	eh..	

Nemandi	 3:	 Já..	 en	 hún	 fer	 alveg	 líka	 út	 að	 borða	 er	 það	
ekki…svona	einu	sinni	allavegana.	

Nemandi	1:	Hvað	er	hún	þá	að	eyða	mikið	í	mat?	

Nemandi	2:	Eigum	við	að	segja	15	þúsund?	

Nemandi	1	og	3:	Okei.	

…	

Í	 samtali	 1	 hér	 að	 ofan	 hefur	 einn	 nemandinn,	 nemandi	 1,	 tekið	
forystuhlutverkið	eins	og	sjá	mátti	í	fleiri	hópum.	Nemandi	1	heldur	utan	um	
verkefnið	og	leitar	svara	hjá	öðrum	meðlimum	hópsins.	Þegar	hópmeðlimir	
hafa	 lagt	 fram	 skoðun	 samþykkir	 nemandi	 1.	 Þeir	 nemendur	 sem	 tóku	 að	

sér	að	halda	utan	um	hópvinnuna	voru	oft	á	tíðum	mjög	duglegir	að	spyrja	
aðra	meðlimi	og	virkja	alla	í	hópnum.		
Að	setja	sér	markmið		

Verkefnið	er	hópverkefni	þar	sem	nemendur	vinna	í	litlum	hópum	og	búa	til	
fjárhagsáætlun	fyrir	einn	mánuð	í	lífi	einstaklings.	Verkefnið	var	lagt	fyrir	tvo	
tíunda	bekki	eða	35	nemendur	 í	 tveimur	samliggjandi	kennslustundum	(80	
mínútur).	 Þátttaka	 nemenda	 í	 verkefninu	 fólst	 í	 umræðu	 í	 upphaf	
kennslustundarinnar	og	í	 lok	hennar,	sem	og	þátttöku	í	hópvinnu.	Þátttaka	
nemenda	 í	hópvinnu	var	almennt	mjög	góð	og	 í	 flestum	tilvikum	voru	allir	
meðlimir	 hópsins	 virkir	 þátttakendur	 í	 hópstarfinu,	 í	 umræðu	 og	 í	
ákvarðanatöku.	 Nemendur	 hlustuðu	 á	 hugmyndir	 hvers	 annars	 og	 voru	
duglegir	 að	 ræða	 um	 efnið,	 spyrja	 spurninga	 og	 bregðast	 við	 spurningum	
samnemenda	og	kennara.		

Samtals	unnu	nemendur	í	ellefu	hópum.	Nemendur	fengu	að	velja	í	hópa	
og	voru	þeir	oftar	en	ekki	myndaðir	af	vinahópum.	 Í	 tveimur	hópum	mátti	
finna	 nemendur	 sem	 tóku	 ekki	 virkan	 þátt	 í	 hópstarfinu.	 Í	 öðru	 tilfellinu	
hafði	 hópmeðlimur	 neikvæð	 áhrif	 á	 hina	 og	 í	 hinu	 tilfellinu	 voru	 tveir	
nemendur	 nánast	 óvirkir	 frá	 byrjun.	 Vissulega	 mætti	 bæta	 ýmsa	 þætti	 í	
hópstarfi	 nemenda	 eins	 og	 til	 dæmis	 skipulag	 þeirra.	 Stundum	 voru	
nemendur	mjög	 lengi	 af	 stað	með	verkefnið	 vegna	þess	að	þeir	 vissu	ekki	
hvernig	ætti	að	skipuleggja	 framkvæmd	þess.	En	að	öðru	 leyti	einkenndist	
það	af	samvinnu.		
Á	vinnumarkaði	

Verkefnið	er	tvískipt,	en	sökum	tímaskorts	var	eingöngu	hægt	að	rannsaka	
fyrri	 hluta	 verkefnisins.	 Verkefnið	 var	 lagt	 fyrir	 tvo	 tíunda	 bekki	 eða	 36	
nemendur	 í	 einni	 kennslustund	 (40	 mínútur)	 í	 hvorum	 bekk.	 Þátttaka	
nemenda	fólst	í	bekkjarumræðu.		

Nemendur	 unnu	 ekki	 í	 hópum	 en	 hefðu	 gert	 það	 ef	 seinni	 hluti	
verkefnisins	 hefði	 verið	 tekinn	 fyrir.	 Kennslustundin	 fólst	 í	 fræðslu	 um	
launaseðla	þar	sem	nemendur	fengu	úthlutað	afriti	af	launaseðli	og	kennari	
fór	yfir	helstu	upplýsingar	og	hugtök	á	hefðbundnum	launaseðli.	Nemendur	
voru	mjög	 duglegir	 að	 spyrja	 spurninga	 ef	 þeir	 vildu	 nánari	 útskýringar	 á	
vissum	þáttum.	Einnig	mynduðust	mjög	góðar	umræður	milli	 nemenda	og	
kennara	 þegar	 ákveðnir	 þættir	 voru	 ræddir	 eins	 og	 t.d.	 skattur,	
lífeyrissparnaður	og	persónuafsláttur.		
Traust	fjármál	

Verkefnið	 er	 tvískipt,	 annars	 vegar	 í	 formi	 hópvinnu	 og	 hins	 vegar	 í	 formi	
leiks.	Hægt	er	að	leggja	verkefnin	fyrir	í	sitt	hvoru	lagi	en	í	þessari	rannsókn	

var	 það	 síðara	 lagt	 fyrir	 í	 framhaldi	 af	 því	 fyrra.	 Ólíkt	 fyrri	 verkefnum	 var	
þetta	verkefni	einungis	 lagt	 fyrir	annan	tíunda	bekkinn	eða	24	nemendur	 í	
tveimur	samliggjandi	kennslustundum	(80	mínútur).	Þátttaka	nemenda	fólst	
í	umræðu,	flutningi	og	hópstarfi	þar	sem	mikil	áhersla	var	lögð	á	virkni	allra	
nemenda.		

Nemendur	unnu	í	fimm	hópum,	sem	voru	myndaðir	af	fimm	nemendum,	
fyrir	 utan	 einn	 hóp	 þar	 sem	 voru	 fjórir	 nemendur.	 Í	 þessu	 verkefni	 taldi	
kennari	 nemendur	 í	 hópa	 sem	 hafði	 góð	 áhrif	 á	 þátttöku	 nemenda	 í	
verkefninu.	Eftir	að	hafa	hlustað	á	upptökur	nemenda	kom	í	ljós	að	þátttaka	
nemenda	í	verkefninu	var	mjög	góð	og	margir	virtust	leggja	sig	fram	í	vinnu	
sinni.	Þeir	nemendur	sem	höfðu	ekki	sýnt	mikla	virkni	í	fyrri	hópverkefnum	
komu	virkilega	á	óvart	í	þessu	verkefni.	

Eins	 og	 fram	 kom	 áður	 var	 virkni	 allra	 nemenda	 mikilvægur	 þáttur	 í	
verkefninu	til	að	hægt	væri	að	vinna	það.	Af	24	nemendum	var	aðeins	einn	
nemandi	sem	var	óvirkur	hluta	tímans.	

5.2 Viðhorf	nemenda	

Viðhorf	nemenda	til	 fjármála,	sem	og	verkefnanna	fjögurra,	mátti	greina	á	
ýmsan	máta.	Sjá	mátti	þróun	í	viðhorfi	nemenda	til	fjármála	í	gegnum	þessi	
verkefni	 til	 hins	 góða.	 Fjallað	 verður	 um	 viðhorf	 nemenda	 til	 fjármála	 og	
verkefnanna	hér	að	neðan	út	frá	verkefnum	rannsóknarinnar.		
Hvað	kosta	ég?	

Fram	kom	það	viðhorf	hjá	nemendum	að	jákvætt	væri	að	vera	sem	dýrastur	
í	rekstri	og	hafa	sem	mest	af	peningum.	Nemendur	vildu	vera	í	dýrum	fötum	
og	 þá	 helst	 frá	 einhverju	 flottu	 vörumerki.	 Margir	 nemendur	 gengu	 í	 66	
gráður	norður	úlpum,	skóhillur	nemenda	einkenndust	af	Timberland	skóm	
og	nær	allir	voru	með	nýjustu	snjallsímana.		

Í	 einstaklingsverkefninu	 voru	 nemendur	 að	 finna	 út	 kostnað	 á	 þeim	
fötum	og	hlutum	sem	þeir	komu	með	í	skólann.	Í	samtali	2	spurði	kennarinn	
nemanda	út	 í	 skótegund	sem	hann	vissi	að	viðkomandi	átti	og	sá	að	hann	
hafði	ekki	tekið	þann	kostnað	með	í	reikninginn.		

Samtal	2	

…	

Kennari:	Komstu	í	Timberland-skónum	þínum	í	dag?	

Nemandi:	Nei,	þeir	eru	svo	óþægilegir	og	þungir.	

Kennari:	Af	hverju	keyptir	þú	þá	skóna?	

Nemandi:	Vegna	þess	að	allir	voru	í	svona	skóm.	

Kennari:	 Þannig	 að	 þú	 keyptir	 þá	 vegna	 þess	 að	 þeir	 voru	
vinsælir.	

Nemandi:	Já.	

…	

Kennari	spyr	nemendur	hvort	það	hafi	komið	þeim	á	óvart	hversu	mikið	
fötin	og	hlutirnir	sem	þeir	báru	með	sér	í	skólann	hefðu	kostað.	Kostnaður	
nemenda	var	á	bilinu	200.000	krónur	 til	 tvær	milljónir	króna	en	 langflestir	
nemendur	svöruðu	þó	neitandi.	Nokkrir	sögðust	hafa	búist	við	hárri	tölu	en	
þó	orðið	hissa	á	hve	há	talan	var.	

Samtal	3	

…	

Nemandi:	Ég	kostaði	bara	200.000	krónur.	

Kennari:	Bara	200.000	krónur…	hvað	er	bara?	

…	

Heyra	mátti	oft	í	samtali	nemenda,	líkt	og	í	samtali	3,	áhersluna	á	þetta	
„bara”.	Þá	spyr	maður	sig	líkt	og	kennarinn,	hvað	er	þetta	bara?	

	
Samtal	4	

…	

Kennari:	Finnst	ykkur	þið	hafa	tekið	skynsamlegar	ákvarðanir	 í	
kaupum	á	því	sem	þið	eruð	með	í	skólanum	í	dag?	

Nemandi	1:	Já.	

Nemandi	1:	Það	mætti	bara	lækka	verð	í	búðunum.	

Nemandi	2:	Mér	finnst	óþægilegt	að	kosta	svona	mikið.	

(flestir	nemendur	voru	sammála	fyrsta	nemanda)	

…	

Samtal	5	

…	

Kennari:	 ef	 þið	 fenguð	 útborgað	 50.000	 kr.	 og	 ykkur	 langaði	
mjög	mikið	í	Timberland	skó	sem	kosta	um	30.000	kr.	mynduð	
þið	kaupa	skóna	fyrir	ykkar	pening	eða	biðja	mömmu	og	pabba	
um	pening	fyrir	þeim?	

Nemandi:	Ég	myndi	byrja	á	því	að	spyrja	mömmu	og	pabba	og	
ef	þau	segðu	nei	þá	myndi	ég	kannski	kaupa	sjálf.	

Nemandi:	Alltaf	að	prófa	að	spyrja	fyrst.	

(flestir	 nemendur	 í	 bekknum	 voru	 sammála	 þessum	
nemendum)	

…	

Út	frá	þessari	umræðu	spurði	kennari	nemendur;	Ef	þið	gætuð	skilað	öllu	
því	 sem	 þið	 hafið	 talið	 upp,	 fengið	 peninginn	 og	 keypt	 ykkur	 ódýrara,	
mynduð	þið	 gera	 það?	 Flestir	 nemendur	 vildu	 ekki	 eiga	 peninginn,	 heldur	
eiga	dýru	fötin.		

Það	 sást	 að	 viðhorf	 nemenda	 kom	 kennara	 á	 óvart	 og	 spurði	 hann	
nemendur	hver	sæi	um	að	borga	kostnað	þeirra.	Í	langflestum	tilfellum	voru	
það	foreldrarnir	eða	forráðamenn	og	ein	skýring	nemenda	var	að	það	væri	
vegna	þess	að	þeir	 væru	 í	 vinnu	en	ekki	hann.	Einnig	 viðurkenndu	nokkrir	
nemendur	 að	 hafa	 keypt	 sér	 föt	 eða	 skó	 vegna	 vörumerkisins	 en	 ekki	
þæginda.	 Einn	 nemandi	 nefndi	 að	 hann	 hefði	 keypt	 sér	 of	 litla	 skó	 vegna	
þess	 hve	 flottir	 þeir	 voru.	 Út	 frá	 tengdri	 umræðu	 kom	 í	 ljós	 að	 flestir	
nemendur	versla	föt	á	sig	sjálfir	en	fáir	með	eigin	peningum.		

Í	 hópverkefninu	 áttu	 nemendur	 að	 búa	 til	 einstakling	 og	 ráðstafa	
kostnaði	 í	 lífi	 hans	 í	 tvær	 vikur.	Mörg	 verkefnanna	 voru	mjög	 ýkt	þar	 sem	
einstaklingarnir	 voru	mjög	dýrar	 í	 rekstri.	 Flestir	hóparnir	byrjuðu	á	því	að	
ákveða	fatnað	hans	og	voru	helstu	merkjavörurnar	nefndar.		

Samtal	6	

…	

Nemandi	1:	Hún	þarf	að	eiga	iphone	6	plus	128GB.	

Nemandi	2:	Skal	fletta	upp	hvað	hann	kostar.	

Nemandi	3:	Ætliði	að	ofdekra	hana	í	drasl?	

Nemandi	1:	Hún	verður	líka	að	eiga	66°norður	úlpu..	hún	kostar	
100.000kr.	

Nemandi	2:	Helst	tvær.	

Nemandi	3:	Skór?	

Nemandi	4:	Nike..	nýjustu	á	markaðinum.	

Nemandi	3:	Það	kosta	einir	hérna	8	milljónir.	

Nemandi	 4:	 Við	 erum	 ekki	 að	 fara	 að	 láta	 hana	 vera	 í	 svona	
dýrum	skóm.	

Nemandi	 2:	 Hún	 þarf	 allavegana	 að	 eiga	 tvenna	 skó	 þessar	
tvær	vikur.	

Nemandi	 3:	 Finnum	 eitthvað	 merki	 eins	 og	 adidas..	 ca	 20	
þúsund.	

…	

Eins	og	 sjá	má	 í	 samtali	6	eru	nemendur	að	ákveða	hvernig	einstakling	
þeir	vilja	skapa	út	frá	hópverkefninu.	Þeir	leita	í	það	helsta	sem	er	vinsælt	í	
dag,	í	símakaupum	og	fatnaði.	Þeir	vilja	að	einstaklingurinn	eigi	það	flottasta	
og	vinsælasta.	 Í	 samtalinu	kom	þó	upp	að	nemandi	3	vildi	draga	aðeins	úr	
kostnaði	einstaklingsins	en	ákvað	síðan	að	fylgja	hópnum	og	ofdekra	hann	í	
drasl,	eins	og	hann	segir	hér	að	ofan.		

Flestir	hóparnir	byrjuðu	mjög	dýrt	en	nokkrir	enduðu	með	því	að	færa	sig	
nær	 raunveruleikanum.	 Nemendur	 fóru	 að	 tengja	 við	 sitt	 daglega	 líf	 t.d.	



	

54	

mataráskrift	 í	 skólanum,	hvað	kostar	að	fara	 í	 sund,	strætó	og	drógu	mjög	
úr	kostnaðinum.	Nokkrir	hópar	tengdu	við	áhugamál	sín	og	tómstundir.	Einn	
hópur	bjó	til	einstakling	sem	var	samblanda	af	öllum	hópmeðlimum.	Það	er	
nýttu	 sér	 það	 sem	 þeir	 þekktu	 og	 bjuggu	 til	 einstakling	 út	 frá	 þeim	
upplýsingum.		

Samtal	7	

…	

Kennari:	Geta	peningar	keypt	hamingju?	

Nemandi	1:	(hugsar	sig	vel	um)	

Nemandi	2:	Ekki	til	lengdar	en	í	smástund.	

Nemandi	3:	Þú	keyptir	kannski	flottan	bol	og	hlakkar	til	að	sýna	
vinum	þínum	hann	og	fá	hrós..	þá	ertu	alveg	glaður.	

Nemandi	 4:	 Ef	 þú	 átt	 enga	 vini	 getur	 þú	 ekki	 keypt	 þér	
hamingju	þar	sem	þú	getur	ekki	sýnt	neinum	það	sem	þú	varst	
að	kaupa.	

Kennari:	Haldið	þið	að	 fólk	 sé	hamingjusamara	ef	það	á	mikið	
af	peningum?	

Nemandi	 5:	 Ég	 er	 með	 þrifningakonu	 sem	 þrífur	 einu	 sinni	 í	
viku	og	fær	50	þúsund	á	mánuði	og	borgar	enga	skatta.	Ef	hún	
væri	ekki	að	þrífa	þá	fengi	hún	engan	pening.	

Nemandi	 2:	 Ef	 ég	 ætti	 hús,	 fjölskyldu	 og	 pening	 til	 að	 borða	
væri	ég	hamingjusöm.	

…	

Í	samtali	7	má	sjá	brot	af	samræðum	nemenda	við	kennara.	Þessi	hópur	
var	 nokkuð	 sammála	 því	 að	 peningar	 gætu	 ekki	 keypt	 hamingju,	 allavega	
ekki	 til	 lengdar.	 Þeir	 voru	 þó	 sammála	 því	 að	 það	 að	 eiga	 nægan	 pening	
myndi	ef	til	vill	koma	í	veg	fyrir	óþarfa	áhyggjur.		

Nemendur	 höfðu	 ekki	 mikið	 verðskyn	 þegar	 kom	 að	 því	 að	 verðleggja	
vörur	og	voru	sumar	vörur	allt	of	lágt	verðlagðar	og	aðrar	allt	of	hátt.	Þegar	

kom	 að	 fatnaði	 vildu	 aðallega	 stelpurnar	 það	 flottasta	 og	 dýrasta.	 Hins	
vegar	þegar	kom	að	tækjavörum	voru	það	strákarnir	sem	sóttust	í	það	allra	
nýjasta.	 Nemendum	 fannst	 almennt	 sjálfsagt	 að	 foreldrar	 þeirra	 borguðu	
kostnað	þeirra	og	kom	það	oft	sem	lausn	á	ýmsum	vandamálum.		

Út	 frá	 spurningakönnun	 sem	 nemendur	 svöruðu	 í	 lok	
kennslustundarinnar	 kom	 í	 ljós	 að	 nemendum	 þótti	 verkefnið	 ekkert	
sérstaklega	erfitt	eða	flókið.	Einnig	kom	fram	að	nemendum	þótti	mikilvægt	
að	 læra	um	fjármál	 í	grunnskóla	og	voru	81,25%	mjög	eða	frekar	sammála	
þeirri	 staðreynd.	 Tæplega	 66%	 nemenda	 hefði	 viljað	 fá	meiri	 kennslu	 um	
fjármál	á	grunnskólagöngu	sinni.		
Að	setja	sér	markmið	

Viðhorf	nemenda	var	frábrugðið	því	sem	ég	sá	í	verkefninu	Hvað	kosta	ég?	
Nemendur	reyndu	að	hafa	allan	kostnað	í	lágmarki	og	tengdu	mikið	við	það	
sem	þeir	þekktu,	t.d.	að	einstaklingurinn	ætti	að	færa	sig	yfir	í	Nova	þar	sem	
nemendur	 töldu	það	vera	ódýrasta	kostinn.	Nemendur	voru	 í	 stöðugri	 leit	
að	 því	 ódýrasta	 og	 hvernig	ætti	 að	 leysa	 ýmis	 vandamál	 í	 lífi	 einstaklings.	
Nemendur	voru	duglegir	að	 forgangsraða	og	 fóru	oft	 yfir	mikilvægi	hluta	 í	
lífi	einstaklingsins	sem	verkefnið	gekk	út	á.		

Dæmi	 1	 :	 Einstaklingur	 er	 að	 safna	 sér	 fyrir	 heimsreisu.	Hann	
mun	 ekki	 geta	 farið	 í	 hana	 nema	 hann	 fari	 að	 endurskoða	
útgjöld	 sín.	 Nemendur	 fara	 yfir	 öll	 útgjöld	 og	 tekjur	
einstaklingsins	og	ákveða	að	hann	þurfi	að	selja	bílinn	sinn.	Þá	
þarf	hann	ekki	lengur	að	borga	tryggingar	af	bílnum,	kaupir	sér	
strætókort	og	nær	því	 að	 leggja	 inn	hærri	upphæð	á	hverjum	
mánuði	upp	í	heimsreisuna.	Samkvæmt	fjárhagsáætlun	hópsins	
ætti	einstaklingurinn	að	komast	í	reisuna	eftir	fimm	ár.		

Dæmi	2:	Annar	hópur	er	með	sama	einstakling	og	í	dæmi	1	sem	
átti	sér	langtímamarkmið	að	fara	í	heimsreisu.	Þeirra	lausn	var	
að	 einstaklingurinn	ætti	 að	 leita	 sér	 að	 betur	 launaðri	 vinnu,	
hætta	 á	 tungumálanámskeiðinu	 sem	 hann	 skráði	 sig	 á	 fyrir	
ferðina	 og	 hætta	 að	 vera	 með	 áskrift	 að	 sjónvarpsstöð.	 Rök	
hópsins	 fyrir	 því	 að	 hætta	 á	 námskeiðinu	 voru	 að	 hann	 gæti	
ekki	 verið	 að	 eyða	 peningum	 í	 að	 læra	 tungumál	 og	 eiga	 svo	
ekki	peninga	til	að	fara	til	útlanda.		

Nemendur	 voru	 spurðir	 hvort	 þeim	 fyndist	 verkefnið	 erfitt	 eða	 flókið.	
Svör	nemenda	voru	ekki	samhljóma	og	í	verkefninu	Hvað	kosta	ég?	Um	55%	
voru	 mjög	 eða	 frekar	 ósammála	 því	 að	 verkefnið	 hefði	 verið	 erfitt	 eða	

flókið,	 35%	 vildu	 ekki	 tjá	 sig	 um	 það	 og	 10%	 voru	 frekar	 sammála	 því	 að	
verkefnið	væri	flókið	eða	erfitt.		
Á	vinnumarkaði	

Flestir	nemendur	höfðu	ekki	mikið	hugsað	út	í	launaseðla	áður	og	þótti	það	
mörgum	 vera	 á	 ábyrgð	 forráðamanna	 þeirra	 að	 sjá	 um	 þá.	 Margir	
nemendur	 gátu	 ekki	 útskýrt	 hlutverk	 launaseðils,	 þó	 það	 væru	 örfáir	 sem	
ekki	höfðu	heyrt	um	hann	áður.		

Viðhorf	nemenda	til	umræðunnar	um	launaseðil	voru	jákvæðar	og	tóku	
nemendur	virkan	þátt	í	henni.	Í	fyrstu	þótti	nemendum	launaseðillinn	mjög	
flókinn	og	voru	þeir	ef	til	vill	smeikir	við	hann.	Við	fræðslu	á	launaseðlinum	
og	 því	 sem	 á	 honum	 stóð	 fóru	 nemendur	 að	 vera	 opnari	 fyrir	 honum	 og	
áttuðu	sig	á	mikilvægi	þess	að	kunna	að	lesa	úr	honum.		

Fræðslan	 um	 skatt	 vakti	 nemendur	 til	 mikillar	 umhugsunar.	 Nokkrir	
nemendur	voru	mjög	neikvæðir	og	þótti	tilvera	hans	ósanngjörn	og	óréttlát.	
Nemendur	 vildu	 þó	 vita	 meira	 um	 hann	 og	 voru	 duglegir	 að	 spyrja	
spurninga.	Nemendur	veltu	vöngum	yfir	því	af	hverju	einstaklingar	á	þeirra	
aldri	eða	um	16	ára,	þyrftu	að	borga	skatt,	þegar	þeir	væru	ekki	einu	sinni	
orðnir	lögráða.		

Nemendur	 töldu	 sig	 almennt	 geta	 nýtt	 sér	 þessa	 fræðslu	 í	 daglegu	 lífi	
sínu	og	á	 komandi	 árum	á	 vinnumarkaði.	 Þeir	 sögðust	 geta	nýtt	 sér	þessa	
þekkingu	við	að	lesa	úr	launaseðli	þar	sem	þeir	vissu	nú	hvernig	ætti	að	lesa	
úr	honum	og	hvað	öll	hugtökin	merktu.	Nemendur	 töldu	 fræðsluna	einnig	
mikilvæga	 upp	 á	 að	 geta	 athugað	 hvort	 þeir	 fái	 rétt	 útborgað	 og	 ekki	 sé	
verið	að	svindla	á	þeim.	Þeir	töldu	mikilvægt	að	einstaklingar	fylgdust	með	
tekjum	 sínum	 svo	 viðhorf	 þeirra	 til	 launaseðilins	 hafði	 breyst	 mjög	 í	 lok	
kennslustundarinnar.		
Traust	fjármál	

Í	vinnu	við	verkefnið	kom	fram	að	nemendur	voru	farnir	að	íhuga	margt	um	
fjármál	 sem	 þeir	 höfðu	 ekki	 gert	 áður.	 Nemendur	 töldu	 að	 mörg	
fjármálahugtök	 gætu	 bæði	 verið	 jákvæð	 og	 neikvæð	 t.d.	 að	 vextir	 gætu	
hækkað	vegna	skulda	eða	lána	en	líka	hækkað	til	góðs	vegna	vaxta	á	inneign	
í	banka.	Skilningur	þeirra	á	mörgum	þáttum	hafði	þróast	og	viðhorf	þeirra	til	
þátta	 tengdum	 fjármálum	 hafði	 breyst.	 Þó	 svo	 að	 nemendur	 væru	 ekki	
endilega	sammála	öllu	eins	og	t.d.	álagningu	skatta	þá	mátti	greina	að	þeir	
voru	farnir	að	skilja	hlutverk	þeirra	og	gildi.		

Viðhorf	 nemenda	 til	 verkefnisins	 var	 mjög	 jákvætt.	 Nemendum	 fannst	
verkefnið	öðruvísi	og	höfðu	þeir	aldrei	áður	unnið	verkefni	á	þennan	hátt.	
Þó	 viðhorf	 nemenda	 til	 fjármála	 hafi	 snúist	 um	 að	 eiga	 það	 flottasta	 og	

dýrasta	 í	 upphafi,	 héldu	 nemendur	 í	 þessu	 verkefni	 sig	 við	 það	 sem	 þeir	
þekktu	 og	 tengdu	 við	 það	 sem	 þeir	 voru	 að	 læra.	 Vinna	 nemenda	 í	
verkefninu	var	raunveruleg	en	ekki	einhver	draumasýn.		

Nemendur	sýndu	hver	öðrum	mikla	virðingu	og	fengu	allir	að	koma	sinni	
skoðun	 á	 framfæri.	 Þeir	 voru	 duglegir	 að	 leiðrétta	 hver	 annan	 og	 fræða.	
Þegar	nemendur	kynntu	sitt	hugtak,	var	klappað,	hlustað	og	áhugi	sýndur.		

Hópvinna	 nemenda	 var	 mismunandi	 og	 fóru	 nemendur	 mismunandi	
leiðir	 að	 úrvinnslu.	 Sumir	 nýttu	 sér	 netið	 mikið	 og	 skrifuðu	 niður	
upplýsingar,	sem	þeir	fundu	á	netinu,	aðrir	fundu	heimildir	og	settu	í	orð	og	
útskýrðu	 fyrir	 hinum	 með	 eigin	 orðum.	 Sumir	 voru	 farnir	 að	 ígrunda	
hugtökin	til	hins	ítrasta,	til	að	öðlast	sem	mestan	skilning	á	þeim.	Nemendur	
vildu	 almennt	 vinna	 verkefnið	 vel	 og	 langflestir	 lögðu	 sig	 fram	 við	 vinnu	
þess. 	

Aukaverkefnið	 er	 hugtakaleikur	 og	 reyndist	 hann	 nemendum	mjög	 vel.	
Þeir	tengdu	útskýringar	sínar	við	lærdóm	fyrri	verkefna	um	fjármál.	Það	var	
mikið	hlegið	og	nemendur	voru	mjög	ánægðir	með	leikinn.		

Greina	má	 að	 viðhorf	 nemenda	 hafi	 verið	 félagslegt	 þar	 sem	þeir	 tóku	
meðal	 annars	 tillit	 til	 annarra.	 Einnig	 kom	 viðhorf	 nemenda	 fram	 í	
verkefnavinnu	þar	 sem	þeir	 vildu	 leggja	 sig	 fram	 við	 að	 leysa	 þau.	 Því	má	
greina	 að	nemendur	 telja	 að	 viðfangsefnin	og	það	 sem	þeir	 voru	 að	 gera,	
skiptir	máli.		

Nemendur	 voru	 spurðir	 hvort	 þeim	 hafi	 fundist	 verkefnið	 erfitt	 eða	
flókið.	67%	nemenda	voru	frekar	eða	mjög	ósammála	þeirri	fullyrðingu,	29%	
voru	hlutlausir	og	4%	nemenda	voru	frekar	sammála	henni.		

5.3 Áhugi	nemenda	

Áhuga	 nemenda	 á	 fjármálum	 og	 verkefnunum	 mátti	 greina	 með	
mismunandi	hætti.	Sumir	sýndu	áhuga	á	sérstökum	hugtökum,	aðrir	áhuga	
á	 verkefnunum	og	 nokkrir	 áhuga	 á	 kennslu	 um	 fjármál.	 Fjallað	 verður	 um	
áhuga	nemenda	hér	að	neðan	út	frá	námsefni	rannsóknarinnar.		
Hvað	kosta	ég?	

Áhugi	nemenda	á	verkefninu	var	mjög	mikill.	Hann	sást	meðal	annars	á	því	
af	 hve	 miklu	 kappi	 nemendur	 unnu	 einstaklingsverkefnið,	 þar	 sem	
nemendur	áætluðu	hvað	þeir	kostuðu.	Þeir	voru	farnir	að	skoða	sjálfan	sig	
til	 hins	 ítrasta	 t.d.	 hvað	 gel	 kostar,	 hvað	 kostar	 að	 fara	 í	 kippingu,	 hvað	
snyrtivörur	 kosta,	 hvað	 tannlæknaskoðun	 kostar	 og	 að	 vera	 með	 teina.	
Nemendur	 voru	 spurðir	 hvað	 þeim	þótti	 áhugavert	 við	 verkefnið.	 Hér	 eru	
nokkur	dæmi	um	það	sem	nemendur	svöruðu:	

• Það	kom	mér	á	óvart	hvað	allt	var	dýrt.	

• Það	var	gaman	að	sjá	kostnaðinn.	

• Verkefnið	var	skemmtilegt	og	skapandi.	

• Að	 sjá	 hversu	 mikið	 virði	 allt	 dótið	 þitt	 er	 sem	 þú	 ert	 með	 dags	
daglega.	

• Finna	út	hvað	það	eru	í	raun	mikil	útgjöld	sem	safnast	upp	á	tveimur	
vikum.	

• Að	vita	hversu	dýrt	það	er	að	reka	eina	manneskju	

• Hvað	ég	kostaði	mikið.	

• Þetta	var	öðruvísi	og	skemmtilegt.	

• Gera	grein	fyrir	því	hvað	maður	á	mikið	af	hlutum.	

• Mér	fannst	áhugavert	hvað	allir	voru	dýrir.	

• Ég	datt	ekki	í	hug	að	ég	kostaði	svona	mikið	dags	daglega	

Nemendum	 fannst	 áhugavert	 að	 skoða	 kostnað	 á	 flíkum	 sínum	 og	
fylgihlutum.	 Það	 kom	 mörgum	 á	 óvart	 hversu	 mikill	 kostnaður	 fylgdi	
einstaklingi	 í	hálfan	mánuð	og	hvað	margir	 litlir	hlutir	væru	 fljótir	að	 telja.	
Nemendum	fannst	verkefnið	almennt	mjög	áhugavert	og	skemmtilegt.		

Nemendur	voru	líka	spurðir	hvort	þeir	hefðu	viljað	gera	eitthvað	öðruvísi	
í	 verkefninu.	 Langflestir	 nemendur	 voru	 sammála	 því	 að	 þeir	 hefðu	 ekki	
viljað	 gera	 neitt	 öðruvísi.	 Tveir	 nemendur	 hefðu	 viljað	 sleppa	 því	 að	 flytja	
verkefnið	fyrir	samnemendur	sína	í	lok	tímans.	
Að	setja	sér	markmið	

Áhugi	 nemenda	 á	 verkefninu	 var	 mikill.	 Nemendur	 kepptust	 við	 að	 finna	
lausnir	til	að	fjárhagsáætlun	þeirra	myndi	ganga	upp	og	náðu	allir	hópar	að	
skila	 áætlun	 sinni.	 Nemendur	 urðu	 mjög	 ánægðir	 eftir	 að	 hafa	 leyst	
verkefnið	en	lausnir	þeirra	á	ýmsum	vandamálum	voru	mismunandi.		

Nemendur	 voru	 spurðir	 hvað	 þeim	þótti	 áhugavert	 við	 verkefnið.	 Hér	 eru	
nokkur	svör	nemenda:	

• Hvað	við	eyðum	miklum	pening.	

• Hvað	það	er	erfitt	að	safna.	

• Mér	fannst	áhugavert	að	við	máttum	ráða	meira	sjálf.	

• Að	spara	pening	tekur	langan	tíma.	

• Það	var	merkilegt	að	sjá	hvað	maður	þarf	að	safna	miklu	og	lengi	til	að	
geta	keypt	sér	stóra	hluti.	

• Hvað	fólk	er	mismunandi	í	fjármálum.	

• Mér	fannst	gaman	að	pæla	í	þessu	og	reyna	að	leysa	þetta.	

• Það	var	skapandi.	

• Hvað	allir	hugsa	mismunandi	um	hvernig	á	að	spara.	

• Að	hugsa	með	að	gera	fjárhagslega	áætlun.	

Nemendum	 fannst	 áhugavert	 hversu	 miklu	 þeir	 máttu	 ráða	 í	
verkefnavinnunni.	Ýmis	útgjöld	komu	þeim	á	óvart	eins	og	t.d	hvað	fylgir	því	
að	 reka	bíl.	Þeir	áttuðu	sig	einnig	á	mikilvægi	þess	að	byrja	 strax	að	 safna	
fyrir	framtíðinni	t.d.	fyrir	skólagöngu	erlendis,	fyrir	bíl	eða	íbúð.	

Líkt	og	 í	 fyrra	verkefni	 voru	nokkrir	nemendur	 smeikir	 við	það	að	 flytja	
verkefni	 sitt	 í	 lok	 tímans	 og	 heyrðist	 það	 á	 upptökum	 af	 samræðum	
nemenda	þegar	þær	voru	greindar.		
Á	vinnumarkaði	

Áhuga	 nemenda	 á	 verkefninu	 mátti	 meðal	 annars	 greina	 í	
vettvangsathugunum	 rannsakanda.	 Nemendur	 tóku	 virkan	 þátt	 í	 umræðu	
um	 launaseðilinn	 og	 spurðu	margra	 spurninga	 til	 að	 fá	 nánari	 skýringar	 á	
ýmsum	 hugtökum	 sem	 þeir	 skildu	 ekki	 nógu	 vel.	 Áhugi	 margra	 nemenda	
snérist	um	hugtakið	persónuafsláttur	þar	 sem	nokkrir	nemendur	sátu	eftir	
kennslustundina	þar	 sem	þeir	 vildu	 fá	 nánari	 útskýringar.	 Einnig	 var	 áhugi	
nemenda	á	fyrirbærinu	skattur	mikill	en	sú	umræða	einkenndist	af	upplifun	
nemenda	af	óréttlæti	og	reiði	til	hugtaksins	og	gildi	þess.		

Nemendur	 voru	 spurðir	 hvað	 þeim	 þótti	 áhugavert	 við	 verkefnið	 Á	
vinnumarkaði.	Hér	eru	nokkur	svör	frá	nemendum:	

• Mér	fannst	áhugavert	allar	þessar	tölur	á	launaseðlinum.	

• Hvað	það	er	tekið	ógeðslega	mikið	af	launum.	

• Hvernig	launaseðill	er.	

• Það	hvernig	launaseðill	er	settur	upp.	

• Orlof	og	lífeyrissjóður.	

• Hvað	það	kom	mér	á	óvart	hvað	er	á	launaseðli.	

• Vinna	er	ekki	einföld.	

• Að	fá	að	vita	hvernig	launaseðill	virkar.	

• Það	að	fá	að	vita	hvað	þetta	allt	er.	

Margir	 nemendur	 voru	 að	 skoða	 launaseðil	 í	 fyrsta	 skipti	 og	 mátti	 sjá	
áhuga	nemenda	á	honum.	Þeim	 fannst	 áhugavert	hvernig	hann	 virkaði	 og	
áttuðu	 sig	 meðal	 annars	 á	 öllum	 frádráttarliðunum	 sem	 teknir	 eru	 af	
launum.	Þeim	fannst	sum	hugtök	áhugaverðari	en	önnur	en	þar	má	nefna,	

persónuafsláttur,	lífeyrissparnaður	og	skattur.	Margir	áttuðu	sig	einnig	á	því	
að	 margir	 þættir	 tengjast	 því	 að	 vera	 í	 vinnu	 þar	 með	 talið	 að	 læra	 á	
launaseðilinn.		
Traust	fjármál	

Áhugi	 nemenda	 á	 hópverkefninu	 og	 hugtakaleiknum	 var	 mjög	 mikill.	
Nemendur	 höfðu	 aldrei	 áður	 unnið	 verkefni	 þar	 sem	 Púslaðferðinni	 var	
beitt	 og	 vakti	 það	 áhuga	nemenda,	 að	 gera	 eitthvað	öðruvísi.	Nemendum	
fannst	skemmtilegt	að	fá	að	ráða	ferðinni	að	stórum	hluta	sjálfir	og	fóru	þeir	
að	 ígrunda	 ýmislegt	 sjálfir,	 ekki	 af	 því	 að	 þeir	 voru	 beðnir	 um	 það.	
Nemendum	 fannst	 umræðuefnin	 áhugaverð	 og	með	 því	 að	 leita	 sjálfir	 að	
svörum	 jókst	 skilningur	 þeirra	 á	 ýmsum	 þáttum.	 Þeim	 fannst	
hugtakaleikurinn	einnig	mjög	skemmtilegur	og	virtust	allir	skemmta	sér	vel	í	
honum.	 Skólastofan	 einkenndist	 af	 hlátri	 og	 skemmtun	 á	meðan	 leikurinn	
var	í	gangi.		

Líkt	og	í	fyrri	verkefnum	voru	nemendur	spurðir	hvað	þeim	hefði	fundist	
áhugavert	við	verkefnið.	Hér	eru	nokkur	svör	frá	nemendum:	

• Að	vita	um	persónuafslátt.	

• Fannst	skatturinn	sexy.	

• Að	læra	eitthvað	nýtt.	

• Læra	ný	fjármálahugtök.	

• Mér	fannst	áhugavert	að	læra	ný	orð.	

• Læra	um	vexti,	tryggingar	og	persónuafslátt.	

• Fengum	betri	útskýringar	á	sumum	hlutum.	

Nemendur	 voru	 einnig	 spurðir	 hvort	 þeir	 hefðu	 viljað	 gera	 eitthvað	
öðruvísi.	 Langflestir	 hefðu	 ekki	 viljað	 vinna	 verkefnið	 öðruvísi	 en	 einn	
nemandi	hefði	ekki	viljað	vinna	í	hópi.		

5.4 Skilningur		

Skilningur	nemenda	á	inntaki	verkefnanna	og	fjármálum	kom	fram	á	ýmsan	
máta	 í	greiningu	gagna	rannsóknarinnar.	Hér	að	neðan	verður	farið	yfir	þá	
þætti	út	frá	verkefnum	rannsóknarinnar.		
Hvað	kosta	ég?	

Út	frá	samræðum	nemenda	má	meðal	annars	sjá	að	margir	nemendur	hafa	
ekki	gott	verðskyn.	Nemendur	voru	að	verðleggja	margar	vörur	annað	hvort	
allt	 of	 hátt	 eða	 allt	 of	 lágt.	Nemendur	 töldu	 sig	 nokkuð	meðvitaða	um	að	
þeir	 kostuðu	 mikið	 en	 það	 kom	 nokkrum	 nemendum	 á	 óvart	 hversu	 há	

upphæðin	var.	Þekking	nemenda	á	öllu	þeim	útgjöldum	sem	fylgir	hverjum	
einstaklingi	var	takmörkuð.	Skilningur	nemenda	á	verkefninu	sjálfu	og	hvað	í	
því	fólst	var	góður	og	voru	þeir	fljótir	að	koma	sér	að	verki.		

Samtal	8	

…	

Nemandi	1:	Hún	kostar	2,5	milljónir	á	þessum	tveimur	vikum.	

Kennari:	Finnst	ykkur	þetta	raunhæf	tala?	

Nemandi	2:	Nei,	enda	spurðum	við	okkur	hvort	stelpan	ætti	að	
vera	rík,	fátæk	eða	venjuleg.	

Nemandi	1:	Og	við	völdum	rík.	

…	

Hér	 að	ofan	 er	 verið	 að	 vinna	hópverkefnið	 þar	 sem	nemendur	 búa	 til	
sinn	eigin	einstaklnig	og	áætla	kostnað	 fyrir	 tvær	vikur	 í	 lífi	hans.	Taka	má	
fram	að	 í	útreikningum	nemenda	eru	þeir	að	verðleggja	marga	þætti	mjög	
hátt	jafnvel	þótt	einstaklingur	þeirra	eigi	að	vera	ríkur.		

Samtal	9	

…	

Nemandi	 1:	 Kostar	 virkilega	 55	 þúsund	 á	 mánuði	 að	 vera	 í	
skóla?	

Nemandi	2:	Okei,	það	er	fáránlega	mikið..	

Nemandi	3:Hvað	er	inní	þessari	upphæð	eiginlega?	

Nemandi	2:	Og	eru	foreldrar	okkar	að	borga	þetta	eða?	

…	

Nemendurnir	 hér	 að	 ofan	 voru	 að	 fara	 yfir	 upplýsingar	 um	 ýmsan	
kostnað	sem	fylgir	hópverkefninu.	Þeir	voru	ekki	alveg	að	skilja	þessa	stóru	
upphæð	 sem	 kostaði	 að	 vera	 í	 skóla	 og	 héldu	 þeir	 að	 hann	 væri	 ókeypis.	

Þeir	spurðu	kennarann	út	í	þetta	þar	sem	þeir	skildu	ekki	hvernig	þessi	gjöld	
væru	 borguð	 ef	 foreldrarnir	 borguðu	 þau	 ekki.	 Kennarinn	 útskýrði	 þetta	
fyrir	þeim	og	tengdi	umræðuna	meðal	annars	til	skatta.		
Að	setja	sér	markmið	

Nemendur	unnu	með	mörg	ný	hugtök	tengd	fjármálum	í	þessu	verkefni	og	
var	hugtakaskilningur	þeirra	mismunandi.		

Nemendur	 vinna	 við	 gerð	 á	 fjárhagsáætlun	 í	 þessu	 verkefni.	 Við	
útskýringar	 kennara	 á	 verkefninu	 vafðist	 hugtakið	 fjárhagsáætlun	 fyrir	
mörgum.	 Vegna	 óvissu	 um	 hvað	 fælist	 í	 hugtakinu	 áttu	margir	 nemendur	
erfitt	með	að	byrja	á	verkefninu.	Nemendur	 fengu	síðan	góðar	útskýringar	
frá	kennara	sem	leiddi	til	þess	að	þeir	skildu	verkefnið	betur.	

Hugtakið	námslán	vafðist	fyrir	nokkrum,	þar	sem	nemendur	skildu	ekki	í	
hverju	 það	 fólst.	 Nemendur	 skildu	 ekki	 hvort	 námslán	 væru	 upphæð	 sem	
þyrfti	 að	 borga	 eða	 eignast.	 Í	 samtali	 10	 má	 sjá	 að	 nemendur	 telja	 að	
námslán	 séu	 útgjöld	 sem	 þurfi	 að	 borga,	 og	 hefur	 það	 mikil	 áhrif	 á	
fjárhagsáætlun	þeirra.	Nemendur	 leita	til	kennarans	þar	sem	hann	útskýrir	
námslán	fyrir	þeim	í	stuttu	máli.		

Samtal	10	

…	

Nemandi	2:	Þessi	gæji	er	með	allt	niður	um	sig…	

Nemandi	 1:	 Hann	 er	 með	 100	 þúsund	 á	 mánuði	 og	 þarf	 að	
borga	97	þúsund	af	því.	

Nemandi	2:	Þá	á	hann	eftir	að	borga	námslánin.	

Kennari:	 Er	 hann	 ekki	 að	 fá	 námslán?	 (útskýrir	 fyrir	 hópnum	
hvað	námslán	eru).	

Nemandi	3:	Haa..	

Nemandi	1:	Fær	hann	þá	190	þúsund	á	mánuði?	

Nemandi	3:	Þetta	er	bullandi	veisla.	

…	

Sparnaður	 kom	 til	 umræðu	 og	 töldu	 nemendur	 sig	 þekkja	 það	 hugtak	
nokkurn	veginn.	Nokkrir	nemendur	sögðust	leggja	fyrir	vissa	upphæð	hvern	
mánuð	 inn	á	sparnaðarreikning	en	 foreldrarnir	sæju	um	að	halda	utan	um	
þann	 sparnað.	 Af	 öllum	 nemendunum	 var	 aðeins	 einn	 nemandi	 sem	
viðurkenndi	að	hann	vissi	ekki	hvað	sparnaður	væri.		

Eftir	 að	 hafa	 hlustað	 á	 samræður	 nemenda	 sem	 teknar	 voru	 upp	 við	
úrlausn	 verkefnavinnu,	 kom	 í	 ljós	 að	margir	 nemendurnir	 skildu	ekki	 hvað	
útborguð	 laun	 voru.	 Nemendur	 voru	 oft	 að	 taka	 skatta	 og	 önnur	 gjöld	 af	
útborguðum	launum	en	áttuðu	sig	ekki	á	því	að	búið	væri	að	draga	slík	gjöld	
frá	laununum.	Þessi	umræða	nemenda	má	þó	teljast	jákvæð	að	því	leyti	að	
þeir	 vissu	 þá	 hvað	 skattar	 voru,	 að	 þeir	 eru	 teknir	 af	 launum,	 þó	 svo	 þeir	
áttuðu	sig	kannski	ekki	á	hlutverki	þeirra.		

Einn	hópurinn	ætlaði	 að	 taka	 frá	 vissa	upphæð	af	útborguðum	 launum	
einstaklings,	sem	færi	í	„ellisjóð“	að	þeirra	sögn.	Vissulega	eru	nemendur	að	
tala	um	lífeyrissjóð.	Því	má	greina	að	nemendur	vita	af	ýmsum	þáttum	sem	
tilheyra	 fjármálum	 en	 eru	 ekki	 með	 á	 hreinu	 hvað	 þessir	 þættir	 gera	 og	
hvaða	tilgangi	þeir	gegna.		

Skilningur	nemenda	á	neyslu	einstaklinga,	sem	eru	eldri	en	þeir,	er	mjög	
mismunandi.	Margir	nemendur	hafa	til	dæmis	ekki	gert	sér	grein	fyrir	öllum	
þeim	 kostnaði	 sem	 felst	 í	 að	 kaupa	 íbúð	 eða	 leigja,	 eins	 og	 má	 sjá	 í	
samtölum	11	og	12.	Sumir	nemendur	voru	þó	nokkuð	vissir	um	ýmsa	þætti	
og	voru	nemendur	mjög	duglegir	að	leiðrétta	hvern	annan	og	fræða.	Hér	að	
neðan	eru	 tvö	 samtöl	þar	 sem	nemendur	eru	að	 reyna	að	átta	 sig	á	þeim	
kostnaði	 sem	 fylgir	 að	 eiga	 íbúð.	 Í	 framhaldi	 kemur	 eitt	 samtal	 þar	 sem	
nemendur	eru	að	álykta	hvað	kostar	að	kaupa	í	matinn	fyrir	einn	einstakling	
á	mánuði.		

Samtal	11	

…	

Nemandi	 1:	 Þarf	 ekki	 líka	 að	 borga	 rafmagn	 og	 vatn	 og	
eitthvað?	

Nemandi	2:	Hann	er	að	leigja	á	stúdentagörðunum..	það	er	inn	
í	verðinu.	

Nemandi	1:	Er	það?	

Nemandi	2:	Já	..	nokkuð	viss.	

…	

Samtal	12	

…	

Nemandi	1:	Þurfum	við	ekki	að	hafa	net	og	borga	rafmagn…	og	
hita…	og	bensín?	

Nemandi	2:	Er	net	og	sími	eitt	og	rafmagn	og	hiti	annað?	

Nemandi	2:	Er	þetta	kannski	borgað	allt	saman?	

Nemandi	3:	Hvað	kostar	þetta	allt…?	

…	

	
Samtal	13	

…	

Nemandi	1:	Hvað	haldið	þið	að	venjulegur	maður	eyði	 í	mat	á	
mánuði?	

Nemandi	2:	Kannski	svona	60	þúsund.	

Nemandi	3:	Það	er	alveg	slatti.	

Nemandi	 2:	 Sko..	 við	 erum	 fimm	manna	 fjölskylda	 og	 það	 er	
farið	 ca	 fimm	 sinnum	 í	 mánuði	 og	 kaupum	 í	 matinn	 fyrir	 ca	
20.000	krónur.	

Nemandi	2:	Það	er	líka	ódýrara	að	kaupa	fyrir	fleiri	heldur	alltaf	
fyrir	einn.	

…	

Á	vinnumarkaði	

Nemendur	 unnu	 ekki	 að	 lausn	 verkefnis	 í	 þetta	 skiptið	 heldur	 snérist	
kennslustundin	 um	 launaseðilinn	 og	 fræddi	 kennari	 nemendur	 um	 þau	
hugtök	 sem	 tengjast	 honum.	 Nemendur	 tóku	 virkan	 þátt	 í	 umræðu	 um	
launaseðilinn	 og	 svöruðu	 og	 spurðu	 spurninga	 tengdum	 honum.	
Hugtakaskilningur	 nemenda	 var	 mjög	 mismunandi.	 Margir	 nemendur	
þekktu	 nokkur	 hugtök	 á	 launaseðlinum	 eins	 og	 skattur,	 laun,	 launþegi,	
lífeyrissparnaður,	 innkoma	og	 fleira.	Flestir	nemendur	gátu	þó	ekki	útskýrt	
merkingu	flestra	hugtakanna	þó	þeir	könnuðust	við	þau.		

Kennari	 byrjaði	 á	 að	 spyrja	 nemendur	 hvort	 þeir	 hefðu	 séð	 launaseðil	
áður	 og	 tíu	 nemendur	 sögðust	 hafa	 séð	 launaseðil.	 Kennari	 spurði	
nemendur	 hvort	 þeir	 hefðu	 skilið	 það	 sem	 stóð	 á	 honum,	 en	 nemendur	
svöruðu	því	neitandi.	Einnig	spurði	kennari	nemendur	hvort	þeir	vissu	hvað	
launaseðill	væri,	en	sex	nemendur	töldu	sig	ekki	vita	hvað	hann	væri.	Einn	
nemandi	sagði	að	launaseðill	væri	samantekt	á	launum.		

Samtal	14	

…	

Kennari:	 Ég	 er	 með	 400	 þúsund	 í	 laun,	 fæ	 ég	 400	 þúsund	
útborgað?	

Nemandi:	Nei,	því	það	eru	skattar.	

…	

Samtal	15	

…	

Kennari:	 Þið	 sem	 hafið	 fengið	 launaseðil,	 hafið	 þið	 skoðað	
hann?	

Nemandi:	Mamma	sér	um	þetta.	

(flestir	nemendur	svöruðu	spurningu	kennara	neitandi)	

…	

Af	 36	 nemendum	 eru	 12	 í	 hlutastarfi	með	 skóla.	 Langflestir	 nemendur	
höfðu	 ekki	 skoðað	 launaseðil	 áður	 en	 vissu	 að	 það	 væri	 tekinn	 skattur	 af	
launum.		

Í	 verkefninu	 var	 unnið	með	 hugarkort	 og	 áttu	 nemendur	 að	 segja	 það	
fyrsta	sem	kom	upp	í	huga	þeirra	þegar	þeir	heyra	hugtakið	launaseðill.	Þeir	
nefndu:	

• Peningar	

• Laun	

• Skattur	

• Reikningur	

• Tölur	

• Laun	í	seðlum	

• Blað	

• Banki	

• Vinna	

• Tími	

• Ríkisstjórn	

• Stærðfræði	

• Tilfinningarríkur	

• Lok	mánaðarins	

• Orlof	

Þetta	 voru	 orðin	 sem	 nemendum	 komu	 í	 hug	 þegar	 þeir	 hugsuðu	 um	
hugtakið	launaseðil.	Þó	svo	nemendur	telji	sig	ekki	vita	hvað	launaseðill	er,	
þá	gefa	orð	þeirra	til	kynna	að	þeir	þekki	tilgang	hans.		

Eftir	 útskýringar	 frá	 kennara	 um	mikilvægi	 og	 hlutverk	 launaseðla	 voru	
nemendur	 farnir	að	skilja	hversu	mikilvægt	það	er	að	 fylgjast	með	 launum	
sínum.		

Nemendur	 skildu	 ekki	muninn	 á	 því	 að	 vera	 lausráðinn	 eða	 fastráðinn	
starfsmaður	 en	 skildu	 það	 eftir	 að	 hafa	 fengið	 útskýringar	 frá	 kennara.	
Einnig	 voru	 nemendur	 spurðir	 hvort	 þeir	 vissu	 hvað	 stórhátíðarálag	 væri.	
Sumir	töldu	sig	vita	það	og	nefndu	að	það	væru	rauðir	dagar.	Þegar	kennari	
spurði	nemendur	út	í	þessa	rauðu	daga,	urðu	nemendur	mjög	efins.	Einhver	
nefndi	 jólin	eða	ef	mikið	er	að	gera	þá	 fengi	einstaklingur	 stórhátíðarálag.	
Kennari	 nefndi	 nokkra	 stórhátíðardaga	 þar	 á	 meðal	 17.	 júní	 og	 útskýrði	
muninn	á	þessum	dögum	og	venjulegum.		

„Ég	vissi	ekki	að	ég	ætti	að	fá	meira	borgað,	það	hefði	verið	fínt	
að	vita“	(sagði	nemandi	sem	vann	síðasta	sumar	á	17.	júní).	

Skattur	og	skattþrepin	voru	tekin	til	umræðu	og	skildu	nemendur	ekki	af	
hverju	allir	borguðu	ekki	jafn	mikið	í	skatt.	Þeir	skildu	heldur	ekki	af	hverju	
borga	á	svona	mikið	í	skatt	þar	sem	þeim	fannst	prósentan	sem	tekin	er	af	
laununum	 allt	 of	 há.	 Nemendum	 fannst	 erfitt	 að	 skilja	 af	 hverju	
einstaklingar	sem	eru	á	aldrinum	16-18	ára	þurfa	að	borga	í	skatt,	þar	sem	
þeir	eru	ekki	 lögráða.	Umræðan	um	skatt	olli	 reiði	hjá	sumum	nemendum	
og	áttu	margir	nemendur	erfitt	með	að	skilja	hlutverk	hans	og	gildi.		

Eftir	 yfirferð	 launaseðilsins	 þar	 sem	 hugtök	 hans	 voru	 tekin	 fyrir,	 voru	
nemendur	 spurðir	 aftur	 út	 í	 hugtakið	 launaseðill.	 Orðin	 sem	 nemendur	
komu	með	að	þessu	sinni	voru	þessi:	

• Lífeyrissjóður	

• Persónuafsláttur	

• Frádráttarliðir	

• Útsvar	

• Orlofsuppbót	

• Stórhátíðarálag	

• Eftirvinnna	

• Dagvinna	

• Jákvætt	og	neikvætt	hugtak		

• Skattur	

• Skattþrep	

• Láta	skrifa	á	sig	

• Flókið	

• Stéttafélag	

• Lífeyrissjóðaframlag	

• Orlof	

• Yfirvinna	

• framtíð	

Nemendur	töluðu	um	að	hugtakið	gæti	bæði	verið	 jákvætt	og	neikvætt	
þar	 sem	 launaseðlar	 geta	 bæði	 valdið	 vonbrigðum	 og	 gleði.	 Skilningur	
nemenda	 á	 ýmsum	 hugtökum	 sem	má	 sjá	 á	 launaseðlum	 jókst	 við	 þessa	

umræðu.	Nokkrir	 nemendur	 sátu	 eftir	 við	 tímalok	þar	 sem	þeir	 vildu	m.a.	
betri	útskýringar	á	hugtakinu	persónuafsláttur.		

	
	

Nemendur	svöruðu	spurningum	og	voru	spurðir	hvað	þeir	teldu	sig	hafa	
lært	af	þessu	verkefni.	Hér	eru	nokkur	svör	frá	þeim:	

• Hvað	felst	í	launaseðli.	

• Hvernig	launaseðlar	virka.	

• Lærði	meira	um	skatt	og	eftirvinnu.	

• Það	er	ekki	allt	sem	sýnist.	

• Læra	 að	 það	 er	 meira	 en	 bara	 hversu	 mikið	 þú	 færð	 útborgað	 á	
launaseðlinum.	

• Hvað	þarf	að	borga	mikið	í	skatta.	

• Hvernig	laun	virka.	

• Meira	um	persónuafslátt.	

• Að	skatturinn	er	mikill.	

Nemendur	voru	einnig	spurðir	hvort	þeir	teldu	sig	geta	nýtt	það	sem	þeir	
lærðu	um	launaseðilinn	í	daglegu	lífi.		

• Já,	nú	kann	ég	að	fara	yfir	launaseðil	sem	nýtist	mér	alla	ævi.	

• Já,	þegar	ég	fer	að	vinna	og	fæ	útborgað.	

• Já,	þegar	ég	fæ	útborgað	að	geta	lesið	villur	á	launaseðilnum.	

Mynd	2.	Hugarkort,	Á	vinnumarkaði	

• Já,	með	því	að	fylgjast	með	hvort	ég	fái	rétt	útborgað.	

• Já,	get	gert	raunhæf	plön	um	fjármál.	

• Já,	lesa	úr	launaseðli.	

• Já,	get	nýtt	þetta	sem	ég	lærði	í	dag	í	atvinnulífinu.	

• Skattar	eru	leiðinlegir.	

• Bara	það	svo	að	vinnuveitandi	getur	ekki	svindlað.	

Traust	fjármál	

Verkefnið	er	hópverkefni	þar	sem	unnið	er	út	frá	svokallaðri	Púslaðferð	(sjá	
skýringu	 í	 kafla	 2).	 Nemendur	 nýttu	 sér	 oft	 þá	 þekkingu	 sem	 þeir	 höfðu	
öðlast	 frá	 fyrri	 verkefnum	 og	 þá	 sérstaklega	 verkefninu	 Á	 vinnumarkaði.	
Nemendur	 ígrunduðu	 hugtökin	 frekar	 í	 þessu	 verkefni	 heldur	 en	 áður	 og	
öfluðu	 sér	 upplýsinga	 um	 hugtökin	 tryggingar,	 skattar,	 persónuafláttur,	
lífeyrissparnaður	og	vextir.		

Þar	sem	þetta	var	síðasta	verkefnið	sem	tekið	var	fyrir	í	þessari	rannsókn	
spurði	kennari	nemendur	hvað	þeir	hugsuðu	um	þegar	þeir	heyrðu	hugtakið	
fjármál.	Þeir	nefndu:	

• Peningar	

• Kaupa	

• Útborgun	

• Lífeyrissjóður	

• Selja	

• Banki	

• Orlof	

• Stórhátíðarálag	

• Viðskipti	

• Lán	

• Skattur	

• Fjárfesta	

• Kreditkort	

• Persónuafsláttur	

Einn	 hópurinn	 tók	 fyrir	 hugtakið	 lífeyrissjóður.	Miklar	 vangaveltur	 voru	
um	hugtakið	þar	sem	nemendur	vildu	ítarlegar	útskýringar	á	því	til	að	öðlast	
skilning.	Samtöl	16	og	17	sýnir	brot	af	umræðum	nemenda	um	hugtakið.		

Samtal	16	

…	

Nemandi	1:	Af	hverju	greiðir	fólk	í	lífeyrissjóð?	

Nemandi	 2:	 Er	 það	ekki	 til	 að	 eiga	pening	 eftir	 vinnu….	 Þegar	
þeir	fara	á	eftirlaun.	

Nemandi	1:	Hvenær	byrjum	við	að	borga	í	hann?	

Nemandi	 3:	 Byrjar	 fólk	 ekki	 að	 borga	 lífeyrissjóð	 við	 fyrstu	
alvöru	vinnu?	

Nemandi	4:	Nei,	er	það	ekki	þegar	við	byrjum	að	borga	skatt?	

Nemandi	2:	Allir	borga	skatt.	

Nemandi	3:	Ég	borga	skatt	þó	svo	að	ég	vinni	bara	í	3	daga.	

Nemandi	 4:	 Það	 er	 líka	 tekinn	 skattur	 af	 mér	 en	 ég	 er	 með	
persónuafsátt	þannig	að	ég	missi	ekki	peninginn.	

Nemandi	1:	Byrjar	maður	að	borga	lífeyrissjóð	strax?	

Nemandi	 3:	 Já	 held	 það	 sko…	 ég	 skal	 sækja	 launaseðilinn	
minn…		

Nemandi	 1:	 Ég	 held	 nefnilega	 að	 maður	 borgar	 ekki	 strax	 í	
lífeyrissjóð.	

Nemandi	2:	Gerist	það	ekki	þegar	maður	verið	18?	

…	

Samtal	17	

…	

Nemandi	 1:	 Hverjir	 eiga	 peninginn	 sem	 kemur	 úr	
lífeyrissjóðnum?	

Nemandi	3:	Eigum	við	hann	ekki	bara	sjálf	eða?	

Nemandi	2:	Hann	fer	í	bankann	en	ég	held	að	ég	eigi	hann	samt	
alveg	

Nemandi	1:	Þú	færð	samt	ekki	aðgang	að	honum….fyrr	en	eftir	
vinnu..	

Nemandi	 2:	 Á	 ég	 samt	 ekki	 peninginn	 þangað	 til	 ég	 fer	 á	
ellilaun..	 það	 stendur	 ekkert	 um	 þetta	 á	 netinu…	 á	 bankinn	
peninginn,	ég	á	peninginn?	

Nemandi	4:	Þú	getur	ekki	náð	í	peninginn	fyrr	en	þú	ert	orðinn	
67	ára	(strákurinn)	

Nemandi	2:	En	ég	á	hann	samt.	

Nemandi	4:	En	þú	færð	aldrei	að	sjá	hann	né	vita	um	hann..	ég	
held	að	þú	getir	ekki	farið	inn	á	heimabankann	og	séð	hvað	þú	
átt	í	lífeyrissjóð.	

Nemandi	2:	Jeijj..	 fun,	svo	þegar	ég	verð	67	ára	og	tékka	hvað	
ég	á	í	lífeyrissjóð	og	þá	á	ég	kannski	bara	100	þúsund	kall..	takk	
fyrir	að	láta	mig	vita	að	mig	vantaði	meira.	

Nemandi	 4:	 Þú	 getur	 kannski	 séð	 hvað	 þú	 átt	mikið	 en	 getur	
ekkert	gert	við	þann	pening.	

Nemandi	2:	Eins	og	framtíðarreikningurinn	þinn	eða?	

Nemandi	2	Spyr	kennara:	Eigum	við	ekki	peninginn	þótt	hann	
fari	inn	á	bankann?	

Kennari:	 Í	 lífeyrissjóð	þá	 fer	hann	 í	 sameiginlegan	sjóð	muniði	
ekki.	

Nemandi	3:	Með	öllu	Íslandi?	

Kennari:	Já.	

Nemandi	 2:	 Splittast	 þetta	 svo	 jafnt	 eða?	 Þannig	 að	 öll	 2000	
módel	fá	bara	greiddan	lífeyrissjóð	sinn	á	sama	tíma	og	fá	jafn	
mikið?	

Nemandi	 3:	 En..	 segjum	 að	 ég	 væri	 að	 græða	 300	 þúsund	 á	
mánuði	og	hún	200	þúsund	á	mánuði.	

Nemandi	2:	Sá	sem	er	með	hærri	 laun	hlýtur	að	borga	meira	 í	
lífeyrissjóð,	 fær	hann	þá	ekki	meira	 í	eftirlaun?	Annars	er	það	
bara	ósanngjarnt.	

…	

Nemendur	 öfluðu	 sér	 heimilda	 í	 hópum	 um	 hugtökin,	 kynntu	 þau	
einstaklingslega	í	litlum	hópum	og	hlustuðu	á	samnemendur	kynna	hugtök.	
Nemendur	notuðu	aðallega	símana	sína	við	heimildaleitina.		

Aukaverkefni	 þessa	 verkefnis	 er	 leikur,	 líkur	 Alias	 nema	 með	
fjármálahugtökum.	 Nemendur	 áttu	 nokkuð	 auðvelt	 með	 að	 lýsa	 flóknum	
fjármálahugtökum	 þar	 sem	 þeir	 nýttu	 sér	 það	 sem	 þeir	 höfðu	 lært	 af	
verkefnunum	 fjórum.	 Því	 má	 áætla	 að	 skilningur	 á	 mörgum	 hugtökum	
tengdum	fjármálum	hafi	aukist	við	þetta	verkefni	og	fyrri	verkefni.		

5.5 Kennarinn	

Ingunn	er	nafn	kennarans	sem	tók	þátt	í	rannsókninni	og	lagði	öll	verkefnin	
fjögur	 fyrir	 tvo	 bekki.	 Rannsakandi	 tók	 viðtal	 við	 Ingunni	 eftir	 að	 kennslu	
námsefnisins	 var	 lokið	 en	 einnig	 voru	 óformlegri	 viðtöl	 tekin	 eftir	 hvert	
verkefni.	Kaflinn	um	Ingunni	mun	greina	frá	frásögn	hennar	af	reynslu	sinni	
af	 námsefninu,	 bæði	 verkefnunum	 og	 kennsluskipulaginu.	 Einnig	 verður	
fjallað	um	viðhorf	hennar	 til	 kennslu	um	 fjármál	og	hugmynda	um	viðhorf	
nemenda	til	fjármála	ásamt	ýmsu	öðru	sem	fram	kom	í	viðtalinu.		

Rannsóknin	og	verkefnin	

Ingunni	 fannst	 mjög	 skemmtilegt	 og	 áhugavert	 að	 hafa	 tekið	 þátt	 í	
rannsókninni.	 Henni	 þóttu	 nemendur	 mjög	 áhugasamir	 um	 námsefnið	 og	
virtust	hlakka	til	að	halda	áfram	í	fjármálafræðslunni.	Með	því	að	taka	þátt	í	
þessu	 verkefni	 segist	 Ingunn	 hafa	 séð	 hvernig	 nemendur	 hennar	 hugsuðu	
og	hún	átti	 sig	nú	betur	á	 viðhorfi	þeirra	m.a.	 til	 peninga.	Hún	hefur	áður	
verið	 með	 fjármálafræðslu	 en	 ekki	 í	 svona	 miklum	 mæli	 og	 þótti	 henni	
útkoman	athyglisverð	og	þá	sérstaklega	viðhorf	nemenda.		

Upplifun	 Ingunnar	 af	 verkefnunum	 var	 mjög	 jákvæð.	 Henni	 þóttu	
leiðbeiningarnar	 sem	 fylgdu	 verkefnunum	 mjög	 skýrar,	 verkefnin	
skemmtileg	og	hún	heldur	því	 fram	að	nemendunum	hafi	 fundist	það	 líka.	
Eftir	að	fyrsta	verkefnið	var	 lagt	fyrir,	komu	nemendur	að	henni	á	göngum	
skólans	og	spurðu	hana	hvenær	þeir	myndu	fara	aftur	í	fjármálafræðsluna.	
Henni	 þóttu	 verkefnin	mjög	 góð	 viðbót	 við	 það	 sem	 hún	 hefur	 áður	 gert	
með	 nemendum.	 Einnig	 taldi	 hún	 kennsluaðferðirnar	 í	 verkefnunum	
fjölbreyttar	og	gæti	hugsað	 sér	 að	nota	m.a.	Púslaðferðina	oftar	 í	 kennslu	
sinni.		

Ingunn	 talaði	 um	 námsefnið	 í	 heild	 sinni	 og	 þótti	 henni	 inntak	 þess	
nokkuð	 gott	 og	markmiðin	 raunsæ.	 Henni	 fannst	mikilvægt	 að	 nemendur	
gátu	hugsað	út	 frá	sér	sem	einstaklingum,	eins	og	 í	verkefninu	Hvað	kosta	
ég?,	 þar	 sem	 þeir	 þurftu	 að	 skoða	 eigin	 neyslu.	 Hún	 hafði	 ekkert	 út	 á	
verkefnin	að	setja	og	endurtók	að	henni	hafi	þótt	þau	skýr	og	auðlesin.		

Niðurstöðurnar	 voru	 náttúrulega	 að	 þau	 áttuðu	 sig	 á	 því	 að	
hlutirnir	sem	þeir	eiga	og	eru	í	kosta.	

Ingunni	 þótti	 kennslustundirnar	 ganga	 vel.	 Hún	 tók	 eftir	 mun	 á	
bekkjunum	þar	sem	annar	mætti	í	tíma	til	hennar	klukkan	átta	að	morgni	og	
hinn	klukkan	tíu.	Sá	nemendahópur	sem	mætti	fyrr	var	lengur	að	koma	sér	
að	verki	enda	nemendur	fremur	þreyttir	í	upphafi	skóladags.	Hún	nefndi	að	
upptökutækin	 sem	 sett	 voru	 á	 borð	 nemenda	 til	 að	 taka	 upp	 samræður	
þeirra,	hefðu	truflað	suma	nemendur.	Hún	taldi	að	ef	ekki	hefði	verið	tekið	
upp,	þá	hefði	ef	til	vill	verið	betra	flæði	og	minni	pressa	á	nemendum.	Heilt	
á	litið	þótti	Ingunni	kennslustundirnar	ganga	mjög	vel.		

Ingunn	 var	 spurð	 út	 í	 kennsluskipulag	 verkefnanna	 og	 fylgigögn	 þeirra.	
Henni	fannst	leiðbeiningarnar	auðlesnar	og	skýrar.	Hún	þekkti	nokkrar	leiðir	
sem	notaðar	 eru	 í	 verkefnunum	eins	 og	 Kahoot	 og	Alias	 svo	 hún	 var	 ekki	
lengi	 að	 setja	 sig	 inn	 í	 þær.	Henni	 fannst	 verkefnið	 Á	 vinnumarkaði	 reyna	
mest	 á,	 þar	 sem	 hún	 var	 sjálf	 óörugg	 með	 nokkra	 þætti	 sem	 tengdust	

launaseðlum.	Henni	fannst	því	útskýringarnar	fyrir	kennarana	nauðsynlegar	
og	leitaði	oft	í	þær	ef	hún	var	óörugg.		
Viðhorf	

Ingunni	finnst	fjármálafræðsla	mjög	mikilvæg	í	skólum	og	telur	mikla	þörf	á	
slíkri	fræðslu.	Fjármál	er	eitthvað	sem	einstaklingar	takast	á	við	alla	ævi	svo	
nauðsynlegt	er	að	undirbúa	nemendur	sem	best.		

Ingunn	var	spurð	hvort	henni	þætti	umræðuefnið	út	frá	verkefninu	Hvað	
kosta	ég?	viðkvæmt	þar	sem	nemendur	voru	að	skoða	kostnaðinn	á	fatnaði	
þeirra	 og	 fylgihlutum.	Hún	 gat	 ímyndað	 sér	 að	þetta	 gæti	 verið	 viðkvæmt	
umræðuefni	en	það	ætti	þó	ekki	við	 í	hennar	nemendahópum.	Nemendur	
voru	mjög	uppteknir	af	þvi	hve	mikilvægt	væri	að	kosta	mikið.	Hverfið	sem	
tiltekinn	skóli	er	staðsettur	 í	er	 fremur	nýtt	og	hafa	margir	eitthvað	á	milli	
handanna.	 Hún	 taldi	 sig	 ekki	 geta	 metið	 hvort	 það	 hefði	 áhrif	 á	 viðhorf	
nemenda	eður	ei.	Ingunn	gat	ímyndað	sér	að	þetta	umræðuefni	gæti	verið	
viðkvæmt	og	gæti	mögulega	farið	eftir	hverfum	en	tók	það	fram	að	hún	vildi	
ekki	fullyrða	neitt.	Það	gæti	til	dæmis	verið	að	einhverjum	liði	illa	yfir	því	að	
kosta	mun	minna	en	allir	aðrir.		

Ingunn	 var	 spurð	 út	 í	 skilning	 nemenda,	 eftir	 að	 hafa	 unnið	 verkefnin.	
Hún	var	ekki	viss	um	að	nemendur	væru	sparsamari	eftir	að	hafa	unnið	þau	
þar	sem	upplifun	hennar	er	að	viðhorf	nemenda	til	m.a.	peninga	sé	að	þeir	
séu	svolítið	sjálfsagðir.	Hún	er	samt	sem	áður	viss	um	það	að	nemendur	hafi	
lært	fullt	af	atriðum	tengdum	fjármálum,	sem	þeir	hafi	aldrei	lært	um	áður,	
t.d.	hvað	er	lífeyrissparnaður,	hvað	eru	útgjöld	og	fleira.		

Þeir	hugsa	oft	ekki	út	í	það	að	hlutir	kosta	og	viðhorf	þeirra	er	
oft	bara	að	mamma	borgar.	

Hún	 vill	 meina	 að	 þróunin	 í	 samfélaginu	 hafi	 ef	 til	 vill	 áhrif	 á	 viðhorf	
nemenda.	 Það	 virðist	 vera	 ríkjandi	 viðhorf	 að	 allir	 þurfi	 að	 eiga	 66	 gráður	
norður	 úlpu	 til	 að	 vera	með.	 Ingunn	 talaði	 einnig	 um	 að	 nemendur	 væru	
almennt	 ekki	 að	 eyða	 peningunum	 sínum	 svo	 þeir	 gera	 sér	 kannski	 ekki	
grein	fyrir	þessu.		

Það	eiga	allir	svona	síma	og	það	eiga	allir	svona	úlpu.	Af	hverju	
ætti	ég	ekki	að	eiga	svona	síma	og	svona	úlpu?.	

Ingunn	var	spurð	hvort	henni	fyndist	vanta	þekkingu	á	þessu	sviði	og	var	
hún	sammála	því.	Hún	talaði	um	að	ef	hún	þyrfti	að	fara	dýpra	í	efni	tengd	
verkefnunum	 um	 fjármál	 hefði	 verið	 gott	 að	 fá	 meiri	 undirbúning.	 Henni	

finnst	líklegt	að	margir	þættir	eins	og	t.d.	þeir	sem	tengjast	launaseðlinum,	
myndu	hræða	marga	kennara	þar	sem	suma	skorti	þekkingu	á	þessu	sviði.	
Hún	 nefnir	 að	 kennarar	 séu	 oft	 smeykir	 við	 stærðfræði	 og	 tengja	 oft	
fjármálafræðslu	 við	 hana,	 sérstaklega	 þegar	 um	 er	 að	 ræða	 kennslu	 á	
unglingastigi.		

Þeir	 kannski	 treysta	 sér	 upp	 að	 einhverju	 ákveðnu	 marki,	
kannski	upp	að	sjötta	eða	sjöunda	bekk	og	svo	fer	þetta	aðeins	
að	flækjast	þá	treysta	þeir	sér	ekki	í	það.	

Ingunn	er	viss	um	að	allir	stærðfræðikennarar	sé	mjög	tilbúnir	í	kennslu	
um	fjármál	en	treystir	sér	ekki	til	að	fullyrða	um	hina.	Henni	finnst	fræðslan	
snerta	 marga	 þætti	 í	 námi	 nemenda	 eins	 og	 t.d.	 lífsleikni.	 Þar	 sem	
nemendur	 notuðu	 stærðfræðikunnáttu	 sína	 stundum	 við	 úrlausn,	 var	
Ingunn	spurð	hvort	hún	héldi	að	nemendur	myndu	gera	slíkt	ef	þeir	væru	í	
lífsleiknitíma.	Hún	taldi	að	ef	nemendur	hefðu	kunnáttu	og	þekkingu	á	því	
sviði	myndu	þeir	vonandi	nýta	sér	hana.		
Hlutverk	kennarans	

Ingunn	 lagði	 öll	 verkefnin	 fyrir	 á	 mjög	 skipulagðan	 hátt.	 Hún	 opnaði	 öll	
verkefnin	 á	 spurningum	 til	 að	 vekja	 athygli	 nemenda	 á	 því	 sem	 væri	
framundan,	áður	en	hún	útskýrði	verkefnið.		

Sumir	eru	byrjaðir	að	æfa	á	bíl	og	mögulega	munu	sum	ykkar	
kaupa	bíl	á	næstu	árum.	En	til	þess	að	kaupa	sér	bíl	þá	þarf	að	
safna	pening.	Hafið	þið	sett	ykkur	einhver	markmið	á	næstu	10	
árum?	

Hér	 að	 ofan	 má	 sjá	 hvernig	 Ingunn	 byrjaði	 verkefnið	 Að	 setja	 sér	
markmið.	 Alltaf	 mynduðust	 umræður	 út	 frá	 upphafsspurningum	 hennar	
sem	leiddi	til	fleiri	spurninga,	bæði	frá	nemendum	og	kennara.	Hún	útskýrði	
fyrirkomulag	 kennslustundarinnar	 eftir	 slíka	 umræðu	 og	 þar	 á	 eftir	
verkefnin.	Einnig	nefndi	hún	alltaf	markmiðin	með	verkefnunum	og	útskýrði	
hvað	í	þeim	fólst.		

Ingunn	nefndi	 í	 hverju	 verkefni	 að	nemendur	mættu	nota	 símana	 sína,	
spjaldtölvur	og	tölvur,	til	að	vinna	verkefnin.	Ekki	voru	allir	nemendur	með	
slík	tæki	á	sér	og	sumir	vildu	ekki	nota	símana	sína.	Ef	um	hópavinnu	var	að	
ræða	var	að	minnsta	kosta	einn	nemandi	í	hóp	með	tæki	til	að	afla	heimilda.	
Ingunn	ætlaði	að	panta	spjaldtölvusett,	sem	er	aðgengilegt	í	skólanum.	Hún	
var	of	sein	að	panta	það	fyrir	fyrsta	verkefnið	og	ákvað	að	halda	sig	við	það	
að	leyfa	nemendum	að	nota	eigin	tæki.		

Ingunn	 leyfði	 nemendum	oftast	 að	 skipta	 sér	 í	 hópa	 í	 þeim	 verkefnum	
sem	nemendur	 unnu	 saman.	 Í	 verkefninu	Traust	 fjármál,	 taldi	 hún	 í	 hópa	
sem	reyndist	mjög	vel	og	var	gert	á	mjög	skipulagðan	máta.	Nemendur	voru	
fljótir	 að	 verki	 og	 allt	 gekk	mjög	 vel	 fyrir	 sig.	 Ingunn	 hafði	 almennt	mjög	
góða	stjórn	á	nemendahópnum	og	sást	vel	að	hún	þekkti	nemendur	sína	og	
þeir	virtu	hana.	Þegar	um	hópvinnu	var	að	ræða,	labbaði	hún	á	milli	og	tók	
stöðu	á	verkefnum	nemenda.	Hún	leiðbeindi	nemendum	í	verkefnavinnu	en	
gaf	þeim	ekki	svörin.		

Ingunn	 studdist	 við	 verkefnin	 í	 öllum	 kennslustundum	 og	 fór	 eftir	
kennsluskipulaginu.	 Hún	 var	 mjög	 góð	 í	 að	 skapa	 umræðu	 og	 spurði	
nemendur	 margra	 spurninga	 um	 efnið	 hverju	 sinni.	 Þó	 svo	 að	 það	 séu	
gefnar	 upp	 viðmiðunarspurningar	 í	 kennsluleiðbeiningunum,	 bætti	 hún	
alltaf	við	spurningum	og	gerði	verkefnin	að	sínum.	Hún	var	einnig	mjög	góð	í	
að	tengja	verkefnin	við	líf	nemenda.	

Flest	ykkar	ætlið	í	menntaskóla	eftir	grunnskóla	en	vitið	þið	að	
það	 kostar	 að	 fara	 í	 menntaskóla?	 Hvað	 haldið	 þið	 að	
menntaskóli	kosti?	

Ef	ég	myndi	koma	með	20	ferðatöskur,	ein	milljón	í	hverri	fyrir	
hvern	nemanda.	Hvað	mynduð	þið	gera	við	peninginn?	

Hvað	eru	margir	hérna	sem	stunda	sparnað?	

Ingunn	gaf	nemendum	oft	dæmi	úr	eigin	lífi	til	að	auka	skilning	nemenda	
á	tilteknu	efni.	Hér	að	neðan	er	hún	að	reyna	að	útskýra	 fyrir	nemendum,	
mikilvægi	þess	að	spara.	Á	meðan	hún	útskýrði	teiknaði	hún	upp	á	töfluna	
svo	nemendur	gætu	ímyndað	sér	þetta	frekar.		

Þegar	ég	fæ	útborgað	hef	ég	vissan	fastan	kostnað	sem	ég	þarf	
að	borga.	Eins	og	til	dæmis	borga	af	íbúð,	borga	af	bíl	og	fleira.	
Einn	 af	 þessum	 liðum	 er	 sparnaður.	 Ég	 legg	 10.000	 kr	 inn	 á	
bankabók	í	hverjum	mánuði.	Þennan	pening	kalla	ég	sparnaður	
fyrir	einhverju	óvæntu.	Eins	og	í	fyrra	þá	bilaði	bíllinn	minn	og	
þá	 þurfti	 ég	 að	 nota	 peninga	 úr	 þeim	 sjóði.	 Eitt	 sumarið	 var	
mjög	mikil	rigning	og	ég	hafði	ekki	hreyft	við	sjóðnum	í	ca	tvö	
ár.	 Þá	 ákváðum	 við	 fjölskyldan	 að	 fara	 til	 Spánar	 og	 nýttum	
þann	pening.	

Í	 upphafi	 verkefnisins	 Á	 vinnumarkaði,	 nefndi	 Ingunn	 að	 henni	 þætti	
þetta	tiltekna	efni	frekar	flókið	og	var	örlítið	stressuð	fyrir	því	að	kenna	það.	
Hún	 skilaði	 verkefninu	mjög	vel	og	náði	 vel	 til	 nemenda.	Ekki	mátti	 sjá	 að	
hún	 hefði	 verið	 óörugg	með	 efnið.	 Það	 verkefni	 reyndi	mest	 á	 kennarann	
þar	 sem	 hann	 átti	 að	 vera	 með	 fræðslu	 um	 launaseðil.	 Ingunn	 opnaði	
verkefnið	 líkt	 og	 fyrri	 verkefni	 með	 spurningum	 til	 að	 opna	 umræðu	 um	
launaseðilinn.	 Í	 gegnum	 fræðsluna	hélt	 hún	nemendum	við	 efnið	með	því	
að	 spyrja	 þá	 út	 í	 ýmis	 hugtök	 varðandi	 það,	 sem	 stendur	 á	 seðlinum.	
Nemendur	tóku	því	virkan	þátt	í	fræðslunni.		

Hvað	eru	margir	í	vinnu	með	skóla?		 	

Hvað	 hafa	margir	 séð	 launaseðli?	 Skilduð	 þið	 það	 sem	 stóð	 á	
honum?	

Getur	einhver	sagt	mér	hvað	launaseðill	er?	

Vitið	þið	hvað	lífeyrissjóður	er?	

	Vitið	þið	hvað	það	er	að	vera	á	jafnaðarkaupi?	

Í	 síðasta	 verkefninu,	Traust	 fjármál,	 dró	 Ingunn	öll	 verkefnin	 saman	og	
bað	 nemendur	 að	 segja	 hvað	 þeim	 dytti	 í	 hug	 þegar	 þeir	 heyrðu	 orðið	
fjármál.	Hún	stóð	sig	mjög	vel	og	skilaði	verkefnunum	eins	og	rannsakandi	
hafði	ímyndað	sér.		

5.6 Samantekt	

Þátttaka	 nemenda	 í	 verkefnum	 rannsóknarinnar	 var	mjög	 góð.	Nemendur	
tóku	 virkan	 þátt	 í	 umræðum,	 bæði	með	 kennara	 og	 í	 hópum.	 Hópvinnan	
reyndist	nemendum	mjög	vel	og	voru	fáir	nemendur	óvirkir.	Í	hópvinnunum	
fengu	allir	að	tjá	sig	og	segja	sína	skoðun	á	hlutunum.	Nemendur	hlustuðu	
hver	á	annan	og	sýndu	virðingu.		

Viðhorf	 nemenda	 til	 peninga	 stóð	 upp	 úr	 í	 niðurstöðum	
rannsóknarinnar.	Margir	 nemendur	 töldu	 peninga	 sjálfsagða	 og	 báru	 ekki	
mikla	virðingu	fyrir	þeim.	Stór	hópur	nemenda	taldi	mjög	mikilvægt	að	vera	
í	 flottum	vörumerkjum	og	eiga	meðal	annars	nýjustu	snjallsímana.	Viðhorf	
nemenda	kom	kennara	og	rannsakanda	á	óvart.		

Skilningur	 nemenda	 var	 mjög	 mismunandi	 þegar	 kom	 að	
fjármálaþáttum.	Lang	flestir	voru	að	læra	eitthvað	sem	þeir	höfðu	ekki	lært	

um	áður.	Mikil	þróun	var	á	skilningi	nemenda	á	fjármálahugtökum	í	gegnum	
ferlið,	 þar	 sem	 nemendur	 öðluðust	 alltaf	 meiri	 skilning	 á	 vissum	 þáttum	
eftir	 hvert	 verkefni.	 Kennarinn	 taldi	 að	 nemendur	 hefðu	 lært	 mikið	 af	
verkefnunum	en	var	ekki	viss	um	að	þeir	yrðu	sparsamari	í	framhaldinu.		

Nemendur	 sýndu	 verkefnunum	 mikinn	 áhuga	 og	 lang	 flestir	 höfðu	
gaman	 af	 þeim.	 Þeim	 fannst	 áhugavert	 hversu	 mikið	 frelsi	 þeir	 fengu	 í	
verkefnavinnu	 og	 þótti	 áhugavert	 að	 fræðast	 um	 ýmis	 fjármálahugtök.	
Kennarinn	 hélt	 því	 einnig	 fram	 að	 nemendur	 hefðu	 haft	 mjög	 gaman	 af	
verkefnunum	og	hlökkuðu	til	að	halda	áfram	í	fjármálafræðslunni.		

Kennarinn	var	mjög	jákvæður	gagnvart	verkefnunum	og	kennsluskipulagi	
þeirra.	Hann	vildi	ekkert	setja	út	á	þau	og	taldi	verkefnalýsingarnar	skýrar	og	
allar	 nauðsynlegar	 upplýsingar	 til	 staðar.	 Hann	 taldi	 fjármálafræðslu	mjög	
mikilvæga	í	grunnskólum	og	var	mjög	þakklátur	fyrir	að	hafa	fengið	að	taka	
þátt	 í	 rannsókninni.	 Hann	 nefndi	 að	 ferlið	 hefði	 verið	 lærdómsríkt	 fyrir	
nemendur	sem	og	hann	sjálfan.		

Myndir	3-7	sýna	úrlausnir	nemenda	í	verkefnavinnu.	Fleiri	myndir	má	finna	í	
Viðauka	5.		
	

	
	
	
	
	
	
	
	
	
	
	
	
	

	

Mynd	3.	Hópverkefni,	Hvað	kosta	ég?	

Mynd	4.	Hópverkefni,	Hvað	kosta	ég?	

Mynd	5.	Hópverkefni,	Að	setja	sér	markmið	

Mynd	6.	Hópverkefni,	Traust	fjármál	

Mynd	7.	Hópverkefni,	Traust	fjármál	

6 Umræða	

Niðurstöður	 rannsóknarinnar	 verða	 skoðaðar	 hér	 með	 hliðsjón	 af	
rannsóknarspurningum	 og	 hinum	 fræðilega	 grunni	 rannsóknarinnar.	
Markmið	 þessa	 meistaraverkefnis	 var	 að	 skoða	 leiðir	 til	 að	 vinna	 með	
fjármálalæsi	í	grunnskólum.	Rannsóknarspurningarnar	eru:	

• Hvert	er	viðhorf	nemenda	til	námsefnisins	og	til	fjármála?	

• Hvaða	þekking	kemur	fram	í	samræðum	nemenda	á	unglingastigi	um	
verkefni	um	fjármál?	

• Hvert	er	viðhorf	kennara	til	námsefnisins	og	kennsluskipulags	þess	og	
hvaða	hugmyndir	hefur	hann	til	að	bæta	verkefnin?	

Niðurstöðurnar	voru	skoðaðar	í	ljósi	fræðilega	bakgrunnsins	og	því	hvað	
læra	megi	 af	 reynslunni	 af	 því	 að	 prófa	 verkefnin,	 hvað	 geti	 komið	 upp	 í	
umræðum	 nemenda	 og	 hvernig	 kennari	 upplifir	 námsefnið.	 Helstu	
niðurstöður	rannsóknarinnar	sýna	að	nemendum	líkaði	vel	við	námsefnið	og	
fyrirkomulag	 kennslu	 þess.	 Kennarinn	 skilaði	 kennslunni	 vel	 frá	 sér	 og	
honum	 þóttu	 verkefnin	 fjölbreytt	 og	 skemmtileg.	 Viðhorf	 nemenda	 til	
peninga	 var	 áhugavert	 í	 niðurstöðum	 rannsóknarinnar	 þar	 sem	 margir	
þeirra	 telja	 þá	 frekar	 sjálfsagða.	 Í	 ljós	 kom	 að	 þátttaka	 kennarans	 í	
rannsókninni	 og	 kennslunni	 var	 honum	 lærdómsrík	 þar	 sem	 nokkrir	
fjármálaþættir	 reyndust	 honum	 flóknir.	 Skilningur	 nemenda	 á	
fjármálaþáttum	 hefur	 einnig	 aukist	 til	 muna	 eftir	 að	 hafa	 unnið	 námsefni	
rannsóknarinnar.		

6.1 Þátttaka	nemenda	

Niðurstöður	 rannsóknarinnar	 sýndu	 að	 nemendur	 tóku	 virkan	 þátt	 í	
verkefnavinnu	 og	 umræðum	 tengdum	 námsefninu.	 Þar	 sem	 nemendur	
unnu	mikið	í	hópvinnu	þurfti	að	skipta	þeim	niður	í	hópa.	Nemendur	fengu	í	
tveimur	 verkefnum	 að	 velja	 sjálfir	 í	 hópa.	 Sjá	 mátti	 að	 í	 þau	 skipti	 sem	
kennari	 valdi	 sjálfur	 í	 hópa	 var	 vinnusemi	 og	 þátttaka	 nemenda	 meiri.	
Nemendur	áttu	það	 til	 í	 að	 fara	út	 fyrir	umræðuefnið	þegar	þeir	 fengu	að	
velja	í	hópa.	Í	verkefninu	Traust	fjármál,	taldi	kennarinn	í	hópa.	Þar	mátti	sjá	
aukna	 vinnusemi	hjá	einstaklingum	sem	átt	höfðu	erfitt	með	einbeitingu	 í	
fyrri	verkefnum.		 	 	 	 	 	 	

Nemendur	 virtust	 kunna	 vel	 við	 að	 vinna	 saman	 í	 hópum.	 Örfáir	
nemendur	settu	út	á	hópvinnuna	þar	sem	þeim	fannst	óþægilegt	að	vinna	í	
hópi.	Taka	má	fram	að	einn	þessara	nemenda	er	greindur	með	einhverfu	og	
á	mjög	 erfitt	með	 að	 taka	 þátt	 í	 hópvinnu.	 Í	 fyrstu	 tveimur	 verkefnunum,	
Hvað	 kosta	 ég	 og	 Að	 setja	 sér	 markmið,	 vann	 hann	 hópverkefnin	 sem	
einstaklingsverkefni.	Að	vinna	saman	í	hóp	er	eitthvað	sem	lærist	og	getur	
einhverjum	þótt	það	erfitt	í	fyrstu.	Mikilvægt	er	að	nemendur	fái	tækifæri	til	
að	 vinna	 saman	 í	 námi	 sínu	 þar	 sem	 samvinna	 stuðlar	 meðal	 annars	 að	
aukinni	félagsfærni	og	auknu	sjálfstrausti	þeirra	(Muijs	og	Reynolds,	2011).		

Í	 hópvinnunni	 fengu	 allir	 meðlimir	 að	 segja	 skoðun	 sína	 og	 voru	
nemendur	 duglegir	 að	 hlusta	 hver	 á	 annan,	 leiðrétta	 og	 rökræða.	 Þetta	
styðja	 einmitt	 kenningar	 Johnsons	 og	 Johnson	 (1994)	 sem	 segja	 að	 með	
hópvinnu	 öðlist	 nemendur	 hæfni	 í	 að	 segja	 frá,	 tjá	 sig	 um	 tiltekið	 efni,	
rökræða	 og	 læra	 hver	 af	 öðrum.	 Í	 hópvinnunni	 tók	 oft	 einn	 meðlimur	
forystuna	og	hélt	utan	um	vinnu	hópsins.	 Í	þeim	hópum	unnu	nemendur	á	
mun	skipulegri	hátt	og	voru	fljótari	að	koma	sér	að	verki,	en	í	þeim	hópum	
sem	þetta	átti	sér	ekki	stað.		 	 	 	 	 	 	

Eftir	 að	 hafa	 fylgst	 með	 kennslustundunum	 þar	 sem	 nemendur	 unnu	
verkefnin,	 kom	 mér	 á	 óvart	 hversu	 góð	 þátttaka	 nemenda	 var.	 Ég	 tel	
fjármálafræðslu	mjög	mikilvæga	 en	 var	 hrædd	um	að	 efni	 hennar	 væri	 of	
þurrt	og	þungt	 fyrir	nemendur.	Nemendur	 tóku	virkan	þátt	 í	 allri	umræðu	
hvort	sem	það	var	innan	hóps	eða	umræðu	út	frá	spurningum	kennara.		

6.2 Viðhorf	nemenda	

Samkvæmt	rannsókninni,	Starfshættir	í	grunnskóla,	var	stór	hluti	nemenda	í	
sjöunda	 til	 tíunda	 bekk	 sem	 töldu	 kennslu	 í	 grunnskólum	 ekki	 nógu	 góða	
(Rúnar	Sigþórsson,	Anna-Lind	Pétursdóttir	og	Þóra	Björk	 Jónsdóttir,	2014).	
Áhugavert	var	því	að	sjá	viðhorf	nemenda	til	verkefna	rannsóknarinnar	sem	
buðu	upp	á	 fjölbreyttar	 kennsluaðferðir.	Viðhorf	nemenda	 til	 verkefnanna	
eða	námsefnisins	var	mjög	gott.	Nemendur	kunnu	að	meta	það	að	vinna	 í	
hópum,	taka	þátt	 í	umræðum	og	 leikjum.	 Í	 fyrrnefndri	rannsókn	kom	fram	
að	nemendur	vildu	 fá	 tækifæri	 til	að	vinna	saman	og	 í	hópum,	sem	styður	
við	niðurstöður	þessarar	 rannsóknar.	Einnig	kom	fram	 í	þeirri	 rannsókn	að	
nemendur	 vildu	 fá	 fjölbreytni	 í	 námsaðferðum	 (Rúnar	 Sigþórsson,	 Anna-
Lind	 Pétursdóttir	 og	 Þóra	 Björk	 Jónsdóttir,	 2014).	 Þetta	 námsefni	 býður	
einmitt	upp	á	það		

Út	 frá	 niðurstöðum	 rannsóknarinnar	 var	 áhugavert	 að	 skoða	 viðhorf	
nemenda	 til	 peninga.	 Fyrir	 þeim	 voru	 peningar	 sjálfsagðir	 þar	 sem	 allir	
þyrftu	 að	 eiga	 það	 allra	 nýjasta	 og	 vinsælasta	 á	markaðnum	 í	 dag.	 Flestir	



	

85	

höfðu	ekki	hugsað	mikið	út	 í	þann	kostnað	sem	 fylgir	hverjum	einstaklingi	
og	 er	 það	 mögulega	 út	 af	 því	 að	 þeir	 hafi	 ekki	 þurft	 að	 setja	 sig	 í	 þær	
aðstæður.	 Í	skýrslu	nefndar	sem	skipuð	var	af	menntamálaráðherra	kemur	
fram	að	með	aukinni	fjármálafræðslu	 læri	nemendur	að	bera	virðingu	fyrir	
peningum	og	þróa	með	sér	hæfni	til	að	stjórna	fjármálum	á	skilvirkan	hátt	
(Margrét	 Sæmundsdóttir	 og	 fleiri,	 2009).	 Greina	 má	 að	 nemendur	
rannóknarinnar	hafi	farið	að	bera	meiri	virðingu	fyrir	peningum	eftir	að	hafa	
unnið	námsefnið,	en	þeir	gerðu	í	upphafi,	og	að	þekking	þeirra	á	fjármálum	
sé	meiri.	 	 	

Viðhorf	 nemenda	 til	 peninga	 var	 það	 sem	 kom	 mér	 mest	 á	 óvart	 og	
kemur	 hugmyndin	 að	 heiti	 þessa	 meistaraverkefnis,	 „ég	 kosta	 BARA	
200.000	 krónur…“	úr	 samræðum	nemenda	og	 kennara.	Þessi	 setning	 kom	
fyrir	í	umræðum	milli	nemenda	og	kennara	þegar	nemendur	voru	að	reikna	
út	heildarkostað	á	þeim	flíkum	og	fylgihlutum	sem	þeir	komu	með	í	skólann	
þann	dag	 (Hvað	kosta	ég).	Upphæðirnar	voru	misháar	en	sá	nemandi	sem	
var	með	lægstu	upphæðina	í	verkefninu	kostaði	„BARA“	200.000	krónur	og	
var	mjög	stoltur	af	því.	En	hvað	er	þetta	„bara“,	er	það	lítið	eða	mikið?	Þetta	
var	 ekki	 í	 fyrsta	 skiptið	 sem	 áherslan	 var	 á	 þetta	 „bara“	 hjá	 nemendum.	
Finnst	nemendum	lítið	að	fatnaður	16	ára	nemanda	kostar	þennan	pening?	
Þetta	styður	líka	þá	kenningu	að	peningar	séu	líklega	sjálfsagðir	ef	maður	er	
ekki	að	borga	með	sínum	eigin	peningum.		 	

Sjá	 mátti	 þó	 breytingar	 á	 viðhorfi	 nemenda	 til	 dæmis	 til	 peninga	 og	
fjármála	 eftir	 því	 sem	 verkefnavinna	 þróaðist.	 Í	 upphafi	 voru	 margir	
nemendur	mjög	uppteknir	af	því	að	vera	sem	dýrastir	í	rekstri,	en	þegar	leið	
á	 verkefnin	 dalaði	 þetta	 viðhorf	 til	 muna.	 Nemendur	 fóru	 að	 taka	
skynsamlegri	 ákvarðanir	 í	 verkefnunum	 þar	 sem	 þeir	 leituðu	 að	 því	
hagstæðasta	og	ódýrasta.	Aukin	áhersla	á	fjármálalæsi	í	grunnskólum	getur	
stuðlað	að	því	að	einstaklingar	taki	skynsamlegri	ákvarðanir	þegar	kemur	að	
fjármálum	 sínum	 (Margrét	 Sæmundsdóttir	 o.fl.,	 2009).	Nemendur	 fóru	 að	
átta	 sig	 á	 kostnaði	 sem	 tilheyrði	 ýmsum	 þáttum	 s.s.	 leigumarkaði	 og	
bílakaupum,	sem	þeir	höfðu	ekki	hugað	að	áður.	Þeir	voru	alls	ekki	sammála	
öllu	því	sem	þeir	voru	að	læra	um.	Þeim	fannst	t.d.	skattur	mjög	ósanngjarn	
og	allt	of	hár.		 	

Viðhorf	 nemenda	 til	 peninga	 kom	mér	 virkilega	 á	 óvart.	 Ég	 bjóst	 alveg	
við	því	að	nemendur	á	þessum	aldri	væru	uppteknir	af	því	að	líta	vel	út	en	
það	 var	 eins	 og	 stór	 hluti	 nemendanna	 þyrfti	 ekki	 að	 hugsa	 um	 peninga.	
Lausn	nemenda	við	mörgum	vandamálum	var	 sú	að	 foreldrarnir	borgi,	því	
þeir	 eru	 í	 vinnu.	 Sjálf	 hef	 ég	 áhyggjur	 af	 þessari	 staðalímynd	 sem	 hefur	
myndast	 í	 samfélaginu	þar	sem	allir	þurfa	að	eiga	sömu	úlpuna	og	ganga	 í	

sömu	skónum	með	nýjustu	tækin	og	tólin.	Auðvitað	er	ekki	hægt	að	fullyrða	
að	 þetta	 viðhorf	 eigi	 við	 um	 alla	 nemendur	 á	 þessum	 aldri	 og	 út	 frá	
upptökum	af	 samræðum	nemenda,	 komu	upp	dæmi	 um	ólík	 viðhorf.	 Það	
voru	 nokkrir	 nemendur	 í	 hlutastarfi	 með	 skólanum	 og	 voru	 það	 oft	 þeir	
nemendur	sem	þurftu	að	borga	hluta	af	sínum	kostnaði	sjálfir	 s.s.	 fata-	og	
matarkostnað.	 En	 fjöldi	 þeirra	 nemenda	 sem	 ekki	 þurftu	 að	 borga	 sinn	
kostnað	kom	mér	á	óvart.	

6.3 Áhugi	nemenda	

Viðfangsefni	verkefnanna	vakti	áhuga	nemenda	sem	og	kennsluaðferðirnar.	
Nemendum	 þótti	 námsefnið	 meðal	 annars	 skapandi	 og	 skemmtilegt,	 og	
þótti	 áhugavert	 að	 fá	 að	 ráða	miklu	 í	 verkefnavinnunni.	 Út	 frá	 verkefninu	
Hvað	kosta	ég,	vaknaði	áhugi	nemenda	á	hvað	allir	kostuðu	mikið	og	hvað	
margir	 hlutir	 voru	 í	 raun	 dýrir.	 Nemendum	 fannst	 mjög	 áhugavert	 að	 fá	
fræðslu	 um	 launaseðilinn,	 hvernig	 hann	 virkar	 og	 hvernig	 eigi	 að	 lesa	 úr	
honum.	 Áhugi	 nemenda	 kom	 einnig	 fram	 í	 umræðu	 um	 tiltekin	
fjármálahugtök	s.s.	persónuafsláttur,	lífeyrissparnaður	og	skattur.	

Sjá	 mátti	 að	 nemendum	 fannst	 gaman	 að	 læra	 í	 gegnum	 fjölbreyttar	
aðferðir	 og	 tel	 ég	 að	 það	 hafi	 vakið	 áhuga	 margra	 þeirra	 á	 námsefninu.	
Nemendur	höfðu	ekki	unnið	eftir	Púslaðferðinni	áður,	að	sögn	kennara,	og	
mátti	sjá	aukinn	áhuga	þeirra	við	að	prófa	þá	nýjung.	Langflestir	nemendur	
höfðu	gagn	og	gaman	að	því	að	vinna	 í	hópum.	Greina	mátti	á	upptökum,	
aukinn	áhuga	nemenda	á	viðfangsefnum	út	frá	því	að	ræða	þau	og	rökræða	
í	hópvinnu.	Það	er	í	samræmi	við	kenningar	Johnson	og	Johnson	(1994)	um	
að	hópvinna	vekji	áhuga	nemenda	á	því	efni	sem	verið	er	að	læra.		

6.4 Skilningur	nemenda	

Í	 verkefnunum	voru	 nemendur	 að	 vinna	með	þætti	 sem	þeir	 höfðu	 aldrei	
lært	 um	 áður.	 Með	 umræðum	 og	 hópvinnu	 jókst	 skilningur	 nemenda	 á	
mörgum	þeirra.	Í	hópvinnunni	fengu	nemendur	tækifæri	til	að	ræða	meðal	
annars	 fjármálahugtök	án	hjálp	kennara.	Með	því	að	nemendur	öfluðu	sér	
sjálfir	upplýsinga	um	efnið,	töluðu	saman	um	það	og	rökræddu,	fóru	þeir	að	
skilja	það.	Þetta	styður	við	það	sem	Joys,	Weil	og	CalHoun	(2009)	sögðu	um	
að	samvinnunám	auki	skilning	nemenda	á	því	efni	sem	verið	er	að	læra	og	
töldu	 þeir	 hana	 mjög	 góða	 námsleið.	 Í	 verkefninu	 Á	 vinnumarkaði	 voru	
nemendur	 að	 fræðast	 um	 hugtök	 eins	 og	 skatt,	 persónuafslátt	 og	
lífeyrissparnað,	 þar	 sem	 þeir	 fengu	 fræðslu	 um	 inntak	 þeirra.	 Það	 var	 þó	
ekki	 fyrr	 en	 í	 verkefninu	 Traust	 fjármál,	 sem	 nemendur	 fóru	 að	 ígrunda	
hugtökin	og	skilningur	þeirra	fór	að	sjást	betur.	Það	má	segja	að	uppsetning	

verkefnanna,	eða	röð	þeirra,	hafi	byggt	upp	skilning	nemenda	á	ákveðnum	
þáttum.		 	

Ég	 sem	 rannsakandi	 tók	 eftir	 þessari	 þróun	 og	 það	 sást	 með	 hverju	
verkefni	 að	 skilningur	 nemenda	 varð	 meiri	 og	 meiri.	 Það	 síðasta	 sem	
nemendur	gerðu	í	verkefnunum	var	að	fara	í	hugtakaleik	þar	sem	þeir	áttu	
að	lýsa	fjármálahugtökum	með	öðrum	orðum.	Þar	voru	nemendur	að	vitna	í	
það	sem	þeir	höfðu	lært	í	gegnum	þetta	ferli	og	voru	sumar	útskýringarnar	
ótrúlegar.	Hvernig	þeir	náðu	að	lýsa	tilteknu	hugtaki	sem	segir	mér	að	þeir	
hafi	 lært	 heilmikið	 um	 fjármál	 út	 frá	 verkefnunum.	 Í	 rannsókninni	
Starfshættir	í	grunnskólum,	kemur	einmitt	fram	í	viðtölum	við	nemendur	að	
þeir	 vilja	 læra	 í	 gegnum	 leiki.	 Nemendur	 töldu	 að	 lærdómurinn	 og	
skilningurinn	 myndi	 aukast	 frekar	 ef	 kennslan	 væri	 skemmtileg	 (Rúnar	
Sigþórsson,	Anna-Lind	Pétursdóttir	og	Þóra	Björk	Jónsdóttir,	2014).		

6.5 Kennarinn	

Kennarinn	 var	 mjög	 ánægður	 með	 námsefnið	 og	 kennsluskipulag	 þess.	
Honum	 þótti	 verkefnin	 auðlesin	 og	 upplýsingarnar	 nægilegar.	 Hann	 gat	
hvorki	sett	neitt	út	á	verkefnin	né	kennsluskipulag	þeirra.	Það	var	helst	að	
ekki	 væri	 alltaf	 gefinn	 nægur	 tími	 fyrir	 verkefnin	 í	 rannsókninni.	 Fyrsta	
verkefnið	Hvað	kosta	ég,	er	í	raun	tvö	verkefni,	sem	hægt	er	að	vinna	í	sitt	
hvoru	lagi.	Verkefnin	voru	lögð	fyrir	í	tveimur	samliggjandi	kennslustundum	
eða	 80	 mínútur.	 Það	 hefði	 mátt	 gefa	 verkefnunum	 lengri	 tíma,	 eina	
kennslustund	 í	 einstaklingsverkefnið	 og	 tvær	 í	 hópverkefnið.	 Að	 setja	 sér	
markmið	var	lagt	fyrir	í	tveimur	kennslustundum.	Sá	tími	var	nægur,	en	það	
hefði	mátt	halda	áfram	með	verkefnið	til	að	leyfa	nemendum	að	kafa	dýpra.	
Verkefnið	 Á	 vinnumarkaði	 var	 lagt	 fyrir	 í	 einni	 kennslustund,	 40	mínútur,	
sem	 var	 allt	 of	 stuttur	 tími.	 Í	 kennsluskipulagi	 verkefnisins	 er	 gefinn	
viðmiðunartími	upp	á	60-80	mínútur,	 sem	er	 gott	 viðmið	 fyrir	 verkefnið.	 Í	
verkefninu	Á	vinnumarkaði	er	kennarinn	að	fara	yfir	mörg	og	flókin	hugtök,	
á	launaseðlinum,	sem	gefa	þarf	tíma	til	að	útskýra	og	ræða.	Kennarinn	náði	
að	fara	í	gegnum	launaseðilinn,	en	var	oft	í	kappi	við	tímann.	Hann	náði	ekki	
að	 fara	 í	 spurningaleikinn	 (Kahoot)	 sem	 var	 seinni	 hluti	 verkefnisins.	 Gefa	
má	 umfjölluninni	 um	 launaseðilinn	 um	 eina	 og	 hálfa	 kennslustund	 og	
spurningaleiknum,	hálfa	kennslustund.	Traust	fjármál	var	lagt	fyrir	í	tveimur	
samliggjandi	kennslustundum.	Verkefnið	var	tvískipt	líkt	og	fyrsta	verkefnið.	
Hópverkefnið	 sem	 unnið	 var	 út	 frá	 Púslaðferðinni,	 þarf	 rúmlega	
kennslustund	eða	40-60	mínútur	og	er	mikilvægt	að	gefa	nemendum	góðan	
tíma	 í	 verkefnið.	Hugtakaleikurinn	 er	 aukaverkefni	 og	 er	 ein	 kennslustund	

nóg	í	það.	Fyrir	utan	tímaskort	skilaði	kennari	verkefnunum	alveg	eins	og	ég	
hafði	ímyndað	mér.		

Kennarinn	 talaði	um	að	verkefnin	væru	 skemmtileg	og	 fjölbreytt.	Hann	
taldi	verkefnin	ná	vel	til	nemendanna	og	að	þeir	hefðu	haft	gaman	af	þeim.	
Honum	 fannst	mikilvægt	að	 í	 verkefnunum	áttu	nemendur	bæði	að	hugsa	
úr	 frá	 sjálfum	 sér	 og	 líka	 út	 frá	 öðrum.	 Verkefnin	 voru	 kannski	 ekki	 erfið	
nemendum,	stærðfræðilega	séð,	en	þeir	nýttu	sér	það	sem	þeir	þekktu	vel,	
eins	 og	 t.d.	 prósentureikning.	 Stærðfræðiþekking	 nemenda	 hjálpaði	 þeim	
oft	 að	 skipuleggja	 sig	betur	og	halda	utan	um	það	 sem	þeir	 voru	að	gera,	
eins	 og	 í	 verkefninu	 Að	 setja	 sér	 markmið	 þegar	 þeir	 gerðu	
fjárhagsáætlunina.	Nemendur	þurftu	að	hugsa	mikið	í	verkefnavinnunni	út	í	
þætti	 sem	 þeir	 höfðu	 litla	 þekkingu	 á.	 Hópvinna	 var	 notuð	 í	 þremur	
verkefnum	af	fjórum.	Kennari	leyfði	nemendum	sjálfum	að	velja	sig	í	hópa	í	
fyrstu	tveimur	verkefnum.	Það	sem	mér	þótti	ábótavant	eftir	að	hafa	fylgst	
með	 kennslustundunum	 voru	 námsaðstæðurnar.	 Ég	 hefði	 viljað	 að	 það	
hefðu	 verið	 mynduð	 hópvinnuborð,	 sem	 henta	 vel	 í	 slíkri	 vinnu.	 Í	
einhverjum	 tilfellum	 unnu	 hópar	 í	 línu,	 ekki	 á	 móti	 hvor	 öðrum.	 Það	 olli	
þeim	 afleiðingum	 að	 nokkrir	 nemendur	 gerðu	 lítið	 í	 verkefninu.	 Ég	 hefði	
viljað	sjá	hvaða	munur	hefði	komið	fram	á	vinnu	við	verkefni	ef	kennarinn	
hefði	 talið	 í	 hópa	 og	 myndað	 hópvinnuaðstöðu	 í	 skólastofunni.	 Ef	
hópvinnuaðstaða	 hefði	 verið	 til	 staðar	 hefði	 skilningur	 nemenda,	 á	
viðfangsefnunum,	 líklega	 orðið	 meiri	 og	 þeir	 verið	 fljótari	 að	 koma	 sér	 í	
gang.		

Í	 verkefnunum	 er	 lögð	 áhersla	 á	 notkun	 upplýsingatækninnar	 í	
verkefnavinnu.	 Þar	 sem	 nemendur	 eru	 í	 tíunda	 bekk,	 fengu	 þeir	 ekki	
spjaldtölvu	líkt	og	áttundi	og	níundi	bekkur	í	sveitarfélaginu.	Nemendum	er	
þó	 frjálst	 að	 koma	 með	 sín	 eigin	 tæki	 í	 skólann,	 tölvur	 og	 spjaldtölvur	 í	
samræmi	 við	 stefnuna	BYOD	 (Bring	 your	 own	devices).	Kennarinn	nefndi	 í	
upphafi	 hvers	 verkefnis	 að	 nemendur	 mættu	 nota	 tækin	 sín	 að	 vild	 við	
verkefnavinnuna.	Ég	hefði	viljað	að	nemendur	hefðu	haft	aðgang	að	tölvum	
eða	bekkjasettum	(spjaldtölvur),	eins	og	átti	að	gera	í	upphafi.	Ekki	voru	allir	
með	tækin	sín	og	stundum	var	aðeins	einn	nemandi	í	sínum	hópi	með	tæki	
til	 að	 afla	 heimilda.	 Hugmyndin	 með	 verkefnunum	 var	 líka	 að	 nemendur	
fengju	 æfingu	 í	 að	 leita	 heimilda	 á	 netinu	 og	 hefðu	 því	 allir	 þurft	 að	 fá	
tækifæri	 til	 þess.	 Ég	 hefði	 viljað	 gera	 meira	 úr	 upplýsingatæknihluta	
verkefnisins.	 Nemendur	 leituðu	 stundum	 til	 kennarans	 ef	 þeir	 voru	
ráðalausir	 en	 kennarinn	 var	 mjög	 duglegur	 að	 benda	 þeim	 á	 að	 leita	 að	
upplýsingum	á	netinu.	Nemendur	hugsuðu	ekki	fyrir	því	að	fyrra	bragði,	þó	
svo	að	kennarinn	hafi	nefnt	það	í	byrjun	tímans.		

Kennaranum	 finnst	 fjármálafræðsla	 mjög	 mikilvæg.	 Hann	 hafði	 prófað	
áður	að	leggja	slík	verkefni	fyrir,	en	ekki	í	svona	miklum	mæli.	Honum	fannst	
markmið	 verkefnanna	 raunsæ.	 Þegar	 verkefnin	 eru	 skoðuð	 út	 frá	
hæfniviðmiðum	stýrihóps	menntamálaráðherra	eiga	þau	vel	við	þau.	En	þar	
er	meðal	annars	nefnt	að	nemendur	eigi	að	geta	lesið	úr	launaseðli,	þekkja	
fjármálahugtök	 og	 vera	 færir	 um	 að	 meta	 sinn	 eigin	 lífsstíl.	 (Hafdís	
Finnbogadóttir	og	fleiri,	2014).		

Í	 verkefninu	 Á	 vinnumarkaði	 er	 farið	 í	 efni	 sem	 eflaust	 margir	
einstaklingar	 eru	 óöruggir	 með,	 það	 er	 launaseðillinn.	 Kennarinn	 tók	 það	
fram	að	hann	væri	óöruggur	í	mörgum	þáttum	sem	koma	fram	á	seðlinum.	
Þarna	 er	 kennarinn	 að	 kenna	 um	 efni	 sem	 hann	 hefur	 sjálfur	 ekki	 næga	
þekkingu	á.	Hann	talaði	um	hversu	mikilvæg	fylgigögn	verkefnisins	væru	til	
stuðnings.	 Ég	 hef	 til	 dæmis	 aldrei	 fengið	 kennslu	 um	 hvernig	 launaseðill	
virkar	og	hef	þar	af	 leiðandi	ekki	hugsað	mikið	út	 í	hann.	En	auðvitað	eiga	
allir	að	fá	kennslu	í	þessu,	t.d.	til	að	koma	í	veg	fyrir	að	mistök	séu	gerð.	Það	
er	ástæða	fyrir	því	að	fjármálalæsi	Íslendinga	er	ekki	nógu	gott	að	þá	vantar	
kunnáttu	á	þessu	sviði	 (Margrét	Sæmundsdóttir	og	 fleiri,	2009).	Mikilvægt	
er	 því	 að	 efla	 menntun	 kennara	 á	 þessu	 sviði	 og	 bjóða	 upp	 á	 námskeið,	
bæði	 fyrir	 kennaranema	 og	 starfandi	 kennara	 (Hafdís	 Finnbogadóttir	 og	
fleiri,	 2014). Fjármálalæsi	 snertir	 marga	 þætti	 í	 okkar	 daglega	 lífi.	
Fjármálalæsi	felur	meðal	annars	í	sér	þann	skilning	og	þá	þekkingu	sem	þarf	
til	 að	 taka	 árangursríkar	 ákvarðanir	 í	 fjölbreyttu	 umhverfi	 fjármála	 (OECD,	
2012).	Það	er	því	mjög	mikilvægt	að	byrja	slíka	kennslu	sem	fyrst	og	þurfa	
fræðarar	að	hafa	góða	þekkingu	til	að	miðla. 	

6.6 Takmarkanir	rannsóknarinnar	

Viðhorf	nemenda	 til	peninga	var	áberandi	 í	niðurstöðum	rannsóknarinnar.	
Rannsóknin	var	einungis	gerð	á	tveimur	bekkjum	á	tíunda	ári	grunnskóla	og	
er	því	ekki	hægt	að	alhæfa	að	viðhorf	allra	nemenda	í	tíunda	bekk	sé	svona.	
Misjafnt	er	til	dæmis	eftir	því	hvar	nemendur	eru	búsettir	hvað	hefur	áhrif	á	
viðhorf	þeirra	til	fjármála.		

Viðhorf	 kennarans	 til	 námsefnisins	 og	 kennsluskipulag	 þess	 var	 mjög	
jákvætt,	 en	 það	 er	 ekki	 þar	 með	 sagt	 að	 viðhorf	 allra	 kennara	 sé	 eins.	
Einungis	einn	kennari	tók	þátt	 í	rannsókninni	og	lagði	verkefnin	fyrir.	Hann	
og	 rannsakandi	 telja	báðir	að	námsefnið	hafi	 skilað	sér	vel	 til	nemenda	og	
að	þeir	hafi	lært	heilmikið	um	fjármál	á	því	að	glíma	við	verkefnin	fjögur.		

Þó	 skilningur	 nemenda	 á	 ýmsum	 fjármálaþáttum	 hafi	 aukist	 við	 vinnu	
þessara	 verkefna,	 þarf	 að	 viðhalda	 þeim	 skilningi	 og	 byggja	 ofan	 á	 hann.	
Kennslan	 þarf	 að	 vera	 tíðari	 í	 skólum,	 en	 ekki	 aðeins	 einstök	 verkefni.	 Þá	

mætti	vitna	í	skýrslu	stýrihópa	menntamálaráðherra	þar	sem	fram	kemur	að	
ef	fræðslunni	er	ekki	gerð	góð	skil	í	námskránni	er	hætta	á	því	að	kennslan	
verði	takmörkuð	og	tilviljunarkennd	(Hafdís	Finnbogadóttir	og	fleiri,	2014). 	

6.7 Samantekt	

Hér	að	neðan	mun	ég	 líta	 aftur	 til	 rannsóknaspurninga	þessa	 verkefnis	og	
svara	 þeim	 stuttlega.	 Fyrsta	 spurningin	 var;	Hvert	 er	 viðhorf	 nemenda	 til	
námsefnisins	og	til	fjármála?	Nemendur	tóku	mjög	vel	í	námsefnið,	betur	en	
ég	 átti	 von	 á,	 og	 höfðu	 þeir	 mikinn	 áhuga	 á	 viðfangsefnum	 þess.	
Nemendum	 fannst	 það	 öðruvísi	 og	 nefndu	 margir	 að	 það	 væri	 líka	
skemmtilegt.	Viðhorf	og	skilningur	nemenda	til	fjármála	var	ólíkur.	Kunnátta	
nemenda	var	mismunandi	og	stóð	upp	úr	viðhorf	þeirra	til	peninga.		

Önnur	 rannsóknarspurningin	 var;	 Hvaða	 þekking	 kemur	 fram	 í	
samræðum	 nemenda	 á	 unglingastigi	 um	 verkefni	 um	 fjármál?	 Í	
verkefnavinnu	reyndu	nemendur	að	tengja	við	það	sem	þeir	þekktu	bæði	úr	
daglegu	lífi	og	því	sem	þeir	höfðu	séð	t.d.	í	gegnum	fjölmiðla	eða	sjónvarp.	
Ranghugmyndir	komu	upp	um	hvernig	ákveðnir	þættir	virkuðu	t.d.	varðandi	
kostnað	við	að	reka	bíl.	Nemendur	áttu	það	líka	til	að	verðleggja	hluti	mjög	
vitlaust.	Í	samræðum	nemenda	við	verkefnavinnu	mátti	greina	að	skilningur	
nemenda,	á	t.d.	tilteknu	fjármálahugtaki,	 jókst	með	öflun	heimilda	og	með	
því	að	 ræða	um	efnið	 í	hópi.	Þekking	nemenda	 til	 fjármála	var	ekki	mikil	 í	
upphafi	og	snertu	mörg	viðfangsefni	þætti	sem	þeir	höfðu	ekki	hugsað	út	í	
áður.		

Þriðja	og	síðasta	spurningin	var;	Hvert	er	viðhorf	kennara	til	námsefnisins	
og	 kennsluskipulags	 þess	 og	 hvaða	 hugmyndir	 hefur	 hann	 til	 að	 bæta	
verkefnin?	 Kennarinn	 tók	 mjög	 vel	 í	 að	 kenna	 námsefnið	 og	 hafði	 hann	
ekkert	nema	jákvætt	að	segja	um	það.	Hann	hafði	ekkert	út	á	námsefnið	að	
setja	 nema	 það	 að	 gefa	 þyrfti	 nemendum	nægilegan	 tíma	 við	 vinnu	 þess.	
Honum	 fannst	 kennsluskipulag	 námsefnisins	 skýrt	 og	 skipulagt	 og	
nauðsynlegur	stuðningur	fyrir	kennara.		

Læsi,	 stærðfræðilæsi	 og	 fjármálalæsi	 eru	hugtök	 sem	haldast	 í	 hendur.	
Þetta	 eru	 allt	 þættir	 sem	 einstaklingar	 þurfa	 að	 öðlast	 góða	 hæfni	 í	 og	
þannig	 auka	 þeir	 möguleika	 sína	 til	 að	 ná	 árangri	 í	 námi,	 daglegu	 lífi,	
samfélaginu,	 efnahagslífinu	 o.s.frv.	Mikilvægt	 er	 að	 nemendur	 sjái	 tilgang	
með	námi	sínu	og	að	það	tengist	daglegu	lífi	þeirra	og	raunveruleikanum.	Í	
kennslu	um	fjármál	er	farið	 í	þætti	sem	nemendur	munu	mæta	á	komandi	
árum	og	er	því	mikilvægt	að	þeir	öðlist	þekkingu	og	skilning	á	því	sviði.		

7 Lokaorð	

Hér	 hefur	 verið	 fjallað	 um	 nýtt	 námsefni	 sem	 samið	 er	 til	 að	 efla	
fjármálalæsi	 nemenda	 á	 unglingastigi.	 Námsefnið	 á	 að	 veita	 kennurum	
innblástur	til	kennslu	um	fjármál.	Fjallað	hefur	verið	um	kenningar	og	önnur	
fræði	sem	studdu	höfund	við	gerð	námsefnisins.	Einnig	hefur	verið	farið	yfir	
ýmsa	þætti	til	að	gefa	innsýn	í	hugtakið	fjármálalæsi	og	kennslu	um	fjármál.		

Með	 nýju	 aðalnámskránni	 sem	 kom	 út	 árið	 2013	 var	 gerð	 grein	 fyrir	
fjármálalæsi.	Kennsla	í	fjármálalæsi	var	þó	ekki	gerð	að	sérstakri	námsgrein	
heldur	 er	ætlast	 til	 að	 hún	 sé	 samþætt	 í	margar	 námsgreinar.	Mér	 finnst	
kennslu	 í	 fjármálalæsi	 ekki	 gerð	 nógu	 góð	 skil	 í	Aðalnámskrá	 grunnskóla,	
þrátt	fyrir	góðar	ábendingar	frá	stýrihópi	menntamálaráðherra.	Ef	kennsla	í	
fjármálalæsi	á	að	ná	almennilegri	fótfestu	í	skólakerfinu	þarf	að	gera	henni	
skýrari	 skil	 í	 námskránni.	 Ef	 þetta	 verður	 ekki	 gert	 eru	 miklar	 líkur	 á	 að	
kennsla	í	fjármálalæsi	verði	tilviljunarkennd	og	takmörkuð.		

Rannsóknin	 á	 námsefninu	 hefði	 ekki	 getað	 farið	 betur.	
Rannsóknarskólinn	tók	mér	opnum	örmum	og	var	mjög	gott	aðgengi	í	hann.	
Þátttakendur,	 kennari	 og	 nemendur,	 sýndu	 námsefninu	 mikinn	 áhuga	 og	
var	útkoman	betri	en	ég	hafði	ímyndað	mér.		

Þetta	meistaraverkefni	hefur	verið	skemmtilegt	og	mjög	lærdómsríkt.	Ég	
hef	sjálf	aldrei	fengið	kennslu	um	fjármál	svo	margt	sem	ég	rannsakaði	var	
nýtt	 fyrir	mér.	 Kennsla	 um	 fjármál	 snertir	 svo	marga	 þætti	 sem	 við	 koma	
okkar	daglega	lífi	og	tel	ég	mjög	mikilvægt	að	nemendur	fái	slíka	kennslu	á	
öllum	stigum	grunnskóla.		

Ég	tel	að	kunnátta	margra	kennara	af	þessu	efni	sé	takmörkuð.	Engu	að	
síður	 hvet	 ég	 kennara	 til	 að	 stíga	 út	 fyrir	 þægindarammann,	 afla	 sér	
upplýsinga,	nota	ímyndunaraflið	og	prófa	sig	áfram,	í	kennslu	í	fjármálalæsi.		

Viðauki	1:	Bréf	til	foreldra	

Kæru	foreldrar/forráðamenn	

Ég	heiti	Margrét	Ósk	Erlingsdóttir	og	er	að	vinna	lokaverkefni	til	M.Ed.	gráðu	
við	 Háskóla	 Íslands	 í	 kennslufræðum.	 Lokaverkefnið	 mitt	 fjallar	 um	
fjármálalæsi	og	er	tilgangur	þess	að	finna	leiðir	til	að	vinna	með	fjármálalæsi	
í	 grunnskólum.	 Ég	 hef	 búið	 til	 fjögur	 verkefni	 um	 fjármál	 í	 samstarfi	 við	
Samtök	 fjármálafyrirtækja	 (SFF).	 Ég	 mun	 rannsaka	 verkefnin	 með	 því	 að	
leggja	 þau	 fyrir	 nemendur	 í	 10.	 bekk	 Hörðuvallaskóla	 með	 leyfi	 frá	
skólastjórnendum	 og	 stærðfræðikennara	 skólans.	 Þannig	 verður	 kannað	
hvernig	verkefnin	nýtast	nemendum	til	að	efla	þekkingu	sína	um	fjármál	en	
jafnframt	munu	 kennarar	 hópsins	meta	 verkefnin	 og	 kennsluskipulagið	 út	
frá	kennsluleiðbeiningum.	Verkefni	þessi	eiga	að	veita	kennurum	innblástur	
í	 kennslu	 um	 fjármál	 en	 markmið	 þeirra	 er	 að	 auka	 þekkingu	 og	 skilning	
nemenda	á	unglingastigi	um	fjármál.		

Rannsóknin	 snýst	 um	 að	 rannsaka	 kennslu	 á	 hverju	 verkefni	 tvisvar	
sinnum	(tveir	bekkir)	þar	 sem	verkefnum	er	breytt	eftir	 fyrsta	 skiptið	með	
það	í	huga	að	betrumbæta	þau	út	frá	vettvangsnótum,	áhorfi,	viðtölum	og	
hljóðupptökum.		

Gögn	sem	safnað	verður	frá	nemendum	verða	nafnlaus	í	lokaverkefninu	
og	 fyllsta	 trúnaðar	 verður	 gætt.	 Frumgögnum	 verður	 eytt	 að	 rannsókn	
lokinni.	 Ef	 foreldrar/forráðamenn	 óska	 er	 eftir	 nánari	 upplýsingum	 um	
þessa	rannsókn	þá	er	velkomið	að	hafa	samband	við	undirritaða	 í	gegnum	
netfang	 moe1@hi.is.	 Ef	 þið	 óskið	 eftir	 að	 barn	 ykkar	 taki	 ekki	 þátt	 í	
rannsókn	minni	bið	ég	ykkur	um	að	senda	tölvupóst	fyrir	29.	janúar.	
	
Með	von	um	jákvæðar	undirtektir,	
bestu	kveðjur	
	
Margrét	Ósk	Erlingsdóttir	

Viðauki	2:	Spurningar	til	nemenda	

	

Spurningar	til	nemenda	eftir	verkefnið,	Hvað	kosta	ég:	

1. Mér	finnst	mikilvægt	að	ég	læri	um	fjármál	í	grunnskóla	

Mjög	sammála-Frekar	sammála-Hlutlaus-Frekar	ósammála-Mjög	ósammála	

2. Mér	finnst	verkefnið	sem	ég	var	að	leysa	erfitt/flókið	

Mjög	sammála-Frekar	sammála-Hlutlaus-Frekar	ósammála-Mjög	ósammála	

3. Ég	hef	fengið	kennslu	um	fjármál	á	grunnskólagöngu	minni	

Já	–	Nei	

4. Ég	 hefði	 viljað	 fá	 meiri	 kennslu	 um	 fjármál	 á	 grunnskólagöngu	
minni	

Mjög	sammála-Frekar	sammála-Hlutlaus-Frekar	ósammála-Mjög	ósammála	

5. Hvað	 fannst	 þér	 áhugavert	 við	 verkefnið	 sem	 þú	 varst	 að	 gera?	
Hvað	hefðir	þú	viljað	gera	öðruvísi?	

	

Spurningar	til	nemenda	eftir	verkefnið,	Að	setja	sér	markmið:	

1. Mér	finnst	verkefnið	sem	ég	var	að	leysa	erfitt/flókið	

Mjög	sammála-Frekar	sammála-Hlutlaus-Frekar	ósammála-Mjög	ósammála	

2. Hvað	 fannst	 þér	 áhugavert	 við	 verkefnið	 sem	 þú	 varst	 að	 gera?	
Hvað	hefðir	þú	viljað	gera	öðruvísi?	

3. Hvað	lærðir	þú	af	verkefninu?	
4. Getur	þú	nýtt	það	sem	þú	lærðir	í	dag	í	þínu	daglega	lífi?	Hvernig?	

Spurningar	til	nemenda	eftir	verkefnið,	Á	vinnumarkaði:	

1. Mér	finnst	verkefnið	sem	ég	var	að	leysa	erfitt/flókið	

Mjög	sammála-Frekar	sammála-Hlutlaus-Frekar	ósammála-Mjög	ósammála	

2. Hvað	 fannst	 þér	 áhugavert	 við	 verkefnið	 sem	 þú	 varst	 að	 gera?	
Hvað	hefðir	þú	viljað	gera	öðruvísi?	

3. Hvað	lærðir	þú	af	verkefninu?	

4. Getur	þú	nýtt	það	sem	þú	lærðir	í	dag	í	þínu	daglega	lífi?	

	

Spurningar	til	nemenda	eftir	verkefnið,	Traust	fjármál:	

1. Mér	finnst	verkefnið	sem	ég	var	að	leysa	erfitt/flókið	

Mjög	sammála-Frekar	sammála-Hlutlaus-Frekar	ósammála-Mjög	ósammála	

2. Hvað	fannst	þér	áhugavert	við	verkefnið	sem	þú	varst	að	gera?		
3. Hefðir	þú	viljað	gera	eitthvað	öðruvísi?	
4. Hvað	 hefur	 þú	 lært	 af	 verkefnunum	 sem	 þú	 hefur	 unnið	 síðustu	

vikur?	

Viðauki	3:	Spurningar	til	kennara	

• Hvenær	útskrifaðist	þú	úr	Kennaraháskólanum?		
- Hvert	var	þitt	kjörsvið?	
- Hefur	þú	unnið	hér	frá	því	þú	útskrifaðist?	

• Af	hverju	stærðfræðikennari?	
• Hvernig	fannst	þér	að	taka	þátt	í	þessu	verkefni/rannsókn?	

- Hvaða	kosti	sást	þú	við	að	taka	þetta	verkefni	að	þér?	
• Hve	 margir	 nemendur	 eru	 í	 bekkjunum	 sem	 tóku	 þátt	 í	

rannsókninni?	

Verkefnin:	

• Getur	þú	lýst	upplifun	þinni	á	verkefnunum	í	heild	sinni?	
• Hvernig	fannst	þér	verkefnin	t.d.	inntak	þeirra?		

- Hefðir	þú	viljað	gera	þau	öðruvísi?		
- Fannst	þér	eitthvað	vanta?	

• Hvernig	fannst	þér	kennslustundirnar	ganga?	
• Hvernig	fannst	þér	að	kennsluskipulag	verkefnanna?	

- Fannst	þér	það	skýrt/óskýrt?		
- Hefðir	þú	viljað	hafa	það	eitthvað	öðruvísi?	

• Gögnin	sem	fylgja,	eru	þau	nægilegur	stuðningur	fyrir	kennara?		
- Fannst	þér	eitthvað	vanta?	

• Fannst	þér	markmið	verkefnisins	raunhæf?		
- Hefðir	þú	viljað	bæta	einhverju	við	þau?	

• Hvað	fannst	þér	nemendur	fá	út	úr	því	að	vinna	verkefnið?	
- Telur	 þú	 skilningur	 nemenda	 á	 fjármálum	 hafi	 aukist	

eitthvað,	eftir	að	hafa	unnið	þessi	verkefni?	

Viðhorf:	

• Hvernig	 finnst	 þér	 almennt	 viðhorf	 nemenda	 til	
fjármála(peninga)?		

- Finnst	 þér	 það	 hafa	 breyst	 eitthvað	 eftir	 kennslu	 um	
fjármál?	

• Hvert	er	viðhorf	þitt	til	kennslu	um	fjármál?		

- Teluru	hana	mikilvæga?		
- Af	hverju?	

• Finnst	þér	kennarar	almennt	duglegir	að	kenna	um	fjármál?		

- Ef	nei,	afhverju	teluru	að	það	sé?	

• Hefðir	þú	viljað	fá	meiri	undirbúning	fyrir	kennslu	um	fjármál?		
• Finnst	þér	vanta	þekkingu	á	þessu	sviði?	
• Í	 hvaða	 námsgreinum	 finnst	 þér	 kennslu	 um	 fjármál	 eiga	

heima?	
• Finnst	þér	þessi	verkefni	eiga	heima	í	stærðfræði?	

• Er	eitthvað	sem	þú	vilt	bæta	við?	

Viðauki	4:	Myndir	af	verkefnum	nemenda	

	
	

	
	
	
	
	

	

Mynd	8.	Hópverkefni,	Hvað	kosta	ég?	

Mynd	9.	Hópverkefni,	Hvað	kosta	ég?	

Mynd	10.	Hópverkefni,	Hvað	kosta	ég?	

Mynd	11.	Einstaklingsverkefni,	Hvað	kosta	ég?	

Mynd	12.	Hópverkefni,	Að	setja	sér	markmið	

Mynd	13.	Hópverkefni,	Að	setja	sér	markmið	

Mynd	14.	Hópverkefni,	Að	setja	sér	markmið	

Mynd	15.	Hópverkefni,	Að	setja	sér	markmið	

Mynd	16.	Hópverkefni,	Að	setja	sér	markmið	

Mynd	18.	Hópverkefni,	Að	setja	sér	markmið	

Mynd	17.	Hópverkefni,	Að	setja	sér	markmið	

Mynd	20.	Hópverkefni,	Traust	fjármál	

Mynd	19.	Hópverkefni,	Traust	fjármál	

Mynd	21.	Hópverkefni,	Traust	fjármál	

Mynd	22.	Hópverkefni,	Traust	fjármál	

Viðauki	5:	Hvað	kosta	ég?	

	
	
	

	
Hvað	kosta	ég?	

Fjármálafræðsla	fyrir	nemendur	í	10.	bekk	

Fjármálavit	 er	 námsefni	 um	 fjármál,	 þróað	 í	 samvinnu	 við	 kennara	 og	
kennaranema	 í	 Háskóla	 Íslands.	 Námsefnið	 er	ætlað	 kennurum	 og	 öðrum	
þeim	 sem	 fræða	 nemendur	 um	 grunnþætti	 fjármála	 og	 nefnast	 hér	 eftir	
leiðbeinendur.	 Leiðbeinandi	 getur	 ýmist	 verið	 kennari	 eða	utanaðkomandi	
aðili	sem	kemur	í	heimsókn	í	skóla	með	námsefnið.	

Á	 næstu	 blaðsíðum	 er	 handrit	 að	 kennslustund	 með	 áherslu	 á	 að	
nemendur	 efli	 verðskyn	 sitt	 og	 kostnaðarvitund.	 Verkefnið	 er	 tvískipt,	
annars	 vegar	 einstaklingsverkefni	 og	 hins	 vegar	 hópverkefni	 og	 geta	
leiðbeinendur	valið	um	hvort	verkefnið	þeir	taka	fyrir.		

Handritið	 leiðir	 leiðbeinandann	 skref	 fyrir	 skref	 í	 gegnum	
kennslustundina.		

Hvað	kosta	ég?	
	

Markmið	

Að	nemendur	efli	verðskyn	sitt	og	kostaðarvitund.	

	

Lýsing		

	Kennsluferlið	 felst	 í	 að	 nemendur	 skoða	 hve	mikið	 þeir	 kosta,	 þ.e.	 leggja	
mat	á	hvað	hver	flík	sem	þeir	eru	í	kostar,	ásamt	tækjabúnaði	sem	þeir	eru	
með	á	 sér.	Þetta	er	gert	 svo	að	þeir	 fái	betri	 innsýn	 í	hvað	hlutirnir	kosta.	
Um	 er	 að	 ræða	 tvö	 verkefni	 einstaklings-	 og	 hópverkefni.	 Leiðbeinandinn	
getur	valið	um	nokkrar	leiðir,	hvernig	hann	tekst	á	við	þessi	verkefni.	Hann	
getur	 tekið	 þetta	 sem	 einstaklingsverkefni,	 hópverkefni	 eða	 unnið	 þau	
saman	sem	eitt	verkefni.	Kennsluferlið	tekur	40	til	80	mínútur,	eftir	því	hvor	
leiðin	 er	 valin.	 Einstaklingsverkefnið	 tekur	 eina	 kennslustund	 eða	 um	 40	
mínútur	og	hópverkefnið,	tvær	kennslustundir	eða	um	80	mínútur.		

Undirbúningur	fyrir	kennslustund	

• Lengd	kennslustundar	er	40-80	mínútur.		

• Prenta	út	verkefni	nemenda	

• Tölva	með	hljóði	og	skjávarpi	

• Nettenging	

• A3	pappírsarkir	og	tússpennar	(aðeins	fyrir	hópverkefni)	

• Snjallsími,	spjaldtölva	eða	tölva	

• Skriffæri		

• Reiknivél		

Framkvæmd	

	

	

	

	

	

	

	

	

	

	

	

	

	

	

	

	

	

Umræður	um	niðurstöður	
verkefna	

	

Umræður	um	niðurstöður	
verkefna	

	

Leiðbeinandi	lýsir	uppbyggingu	
kennsluferilsins	í	stuttu	máli.	Hann	
setur	fram	spurningar	til	að	opna	

umræðu	um	efni	hennar	

Hvað	kosta	ég?	
(einstaklingsverkefni)	

Verkefnið	kynnt	
fyrir	nemendum	

Hvað	kostar	hann/hún?	

(hópverkefni)	

Nemendum	er	skipt	

niður	í	hópa	og	verkefnið	

er	kynnt	

Að	lokum	er	
hægt	að	sýna	

myndband	ef	tími	
er	nægur.	Þau	eru	

að	finna	á	
Fjármálavit.is/ken

narar.	

	

Nemendur	
vinna	verkefnin	

Hvað	kosta	ég?		

Einstaklingsverkefni		

1. Umræður:	5-10	mínútur	

Leiðbeinandi	byrjar	á	því	að	lýsa	skipulagi	kennslustundarinnar	í	stuttu	máli	
og	segja	nemendum	frá	markmiði	hennar.	

Næst	 varpar	 hann	 fram	 einni	 til	 tveimur	 spurningum	 til	 að	 tengja	
nemendur	við	viðfangsefnið.	

Dæmi	um	spurningu	sem	á	vel	við:	

• Hvað	haldið	þið	að	það	sem	þið	eruð	með	í	skólanum	í	dag	kosti?	

Hér	 geta	 skapast	 ágætis	 umræður.	 Gaman	 er	 að	 fá	 nemendur	 til	 að	

skoða	fötin	sín	og	reyna	að	giska	á	hvað	skórnir,	buxurnar	eða	úlpan	kosta.		

2. Verkefnið:	20	mínútur	

Hjálpargögn	fyrir	hvern	nemanda	í	verkefni		

• Verkefnablað		

• Upplýsingablað	með	verðhugmyndum	

• Skriffæri	og	reiknivél.	

• Snjallsími,	spjaldtölva	eða	tölva	

Þetta	 verkefni	 er	 einstaklingsverkefni,	 en	 auðvitað	 er	 gott	 að	
sessunautar	 tali	 saman	 á	 meðan	 verkefnið	 er	 unnið.	 Verkefnablaðið	 er	
notað	 til	 að	 skrá	 niður	 hvað	 nemandinn	 áætlar	 að	 hlutirnir	 sem	 hann	 er	
með	 í	 skólanum	 kosta.	 Einnig	 skoðar	 hann	 hver	 neysla	 hans	 hefur	 verið	
síðustu	tvær	vikurnar.	Spurt	er	meðal	annars	um	klæðnað,	kostnað	við	mat,	
skyndibita,	 tómstundir,	 áhugamál	 o.fl.	 Á	 upplýsingablaðinu	 eru	
grunnupplýsingar	um	verð	á	ýmsum	hlutum.	Listinn	er	ekki	tæmandi	og	gert	
er	ráð	fyrir	því	að	nemandinn	þurfi	að	áætla	kostnað	á	ýmsu	sjálfur	og	leiti	
að	verði	rafrænt.		

Þegar	nemandi	hefur	klárað	verkefnið,	svarar	hann	nokkrum	spurningum	
út	 frá	 því.	 Ef	 hópverkefnið	 er	 tekið	 í	 beinu	 framhaldi	 af	
einstaklingsverkefninu	má	sleppa	þessum	spurningum,	því	þær	koma	fyrir	í	
því.		
	

3. Umræður	um	verkefnið	í	lokin:	10	mínútur	

Leiðbeinandi	 ræðir	við	nemendur	og	 fer	yfir	 svörin	á	verkefnablaðinu.	Hér	
geta	myndast	líflegar	umræður.		

Leiðbeinandi	er	hvattur	til	að	hlusta	vel	og	fylgjast	með	þegar	nemendur	
eru	 að	 vinna	 verkefnið	 og	 velja	 svo	 eitt	 til	 tvö	 umræðuefni	 til	 að	 leggja	
áherslu	á.		

Dæmi	um	spurningar	til	nemenda	

• Teljið	þið	að	fjárfestingar	í	eigum	ykkar	hafi	verið	skynsamlegar?	

• Hvað	er	mikilvægt	að	eyða	peningunum	í?		

• Merkjavara	 eða	 ekki.	 Er	 einhver	merkjavara	 það	 góð	 að	 hægt	 sé	 að	
réttlæta	tvöfalda	verðlagningu?	

• Ef	þið	gætuð	skilað	öllu	því	sem	þið	hafið	talið	upp,	fengið	peninginn	
og	keypt	ykkur	ódýrara,	mynduð	þið	gera	það?	

4. Myndband:	5	mínútur	

Inn	 á	 vefsíðu	 fjármálavits,	 fjarmalavit.is/kennarar,	 má	 finna	 myndbönd	
tengd	 fjármálum.	Myndböndin	 eru	 fyndin	 og	 skemmtileg	 og	 höfða	 vel	 til	
nemenda.	Ef	 tími	gefst	 til	er	hægt	að	enda	kennslustundina	á	að	sýna	eitt	
myndband.		

Hvað	kostar	hann/hún?	

Hópverkefni		

1. Umræður:	5-10	mínútur	

Leiðbeinandi	byrjar	á	því	að	lýsa	skipulagi	kennslustundarinnar	í	stuttu	máli	
og	segja	nemendum	frá	markmiði	hennar.	Næst	varpar	hann	fram	einni	til	
tveimur	spurningum	til	að	tengja	nemendur	við	viðfangsefnið.	

Dæmi	um	spurningu	sem	á	vel	við:	

• Hvað	haldið	þið	að	það	sem	þið	eruð	með	í	skólanum	í	dag	kosti?	

Hér	geta	skapast	ágætis	umræður.	Gaman	er	að	 fá	nemendur	 til	að	skoða	
fötin	 sín	 og	 reyna	 að	 giska	 á	 hvað	 skórnir,	 buxurnar	 eða	 úlpan	 kosta.	 Ef	
einstaklingsverkefnið	 hefur	 verið	 tekið	 á	 undan	 er	 hægt	 að	 fara	 strax	 í	
hópverkefnið	eftir	umræðu	einstaklingsverkefnisins.		

	

2. Verkefnið:	30-40	mínútur	

Hjálpargögn	fyrir	hvern	hóp	í	verkefni		

• Verkefnablað		

• Upplýsingablað	með	verðhugmyndum	

• Skriffæri	og	reiknivél.	

• A3	pappírsörk	og	tússpenni.	

• Snjallsími,	spjaldtölva	eða	tölva	

Verkefnið	er	unnið	í	3-4	manna	hópum.	Í	byrjun	býr	hver	hópur	til	gervi	
einstakling	 sem	 á	 að	 endurspegla	 lífsstíl	 unglinga	 í	 dag	 með	 dæmigerð	
áhugamál.	 Hóparnir	 ákveða	 kyn	 hans,	 nafn,	 í	 hvaða	 grunnskóla	 hann	
gengur,	aldur,	tómstundir	og	áhugamál.		

Hver	 hópur	 fær	 verkefnablað	 og	 notar	 það	 til	 að	 áætla	 hvað	 hlutir	 og	
fatnaður	einstaklingsins	kostar.	Einnig	áætlar	hópurinn	eyðslu	hans	síðustu	
tvær	vikurnar.	Á	upplýsingablaðinu	eru	grunnupplýsingar	um	verð	á	ýmsum	

hlutum.	Listinn	er	ekki	tæmandi	og	gert	er	ráð	fyrir	því	að	nemandinn	þurfi	
að	áætla	kostnað	á	ýmsu	sjálfur	og	leiti	að	verði	rafrænt.	

Niðurstaðan	er	skráð	á	A3	pappírsörkina	og	úr	verður	skemmtilegt	plagg	
með	 lýsingu	 á	 einstaklingnum	 og	 tilheyrandi	 svörum	 við	 spurningum	 af	
verkefnablaðinu.	 Ef	 einstaklingurinn	 heitir	 t.d.	 Selma,	 þá	 getur	 yfirskrift	
pappírsarkarinnar	verið:	Hvað	kostar	Selma?		

	

3. Kynning	og	umræður	um	verkefnið	í	lokin:	10	mínútur	

Í	 lokin	 segir	 hver	 hópur	 frá	 sínum	 einstaklingi.	 Gaman	 er	 fyrir	 hópana	 að	
fara	 upp	 að	 töflu	 og	 kynna	 niðurstöðurnar.	 Leiðbeinandi	 getur	 svo	 spurt	
hópana	spurninga	út	frá	verkefnum	þeirra.		

	

4. Myndband	:	5	mínútur	

Inn	 á	 vefsíðu	 fjármálavits,	 fjarmalavit.is/kennarar,	 má	 finna	 myndbönd	
tengd	 fjármálum.	Myndböndin	 eru	 fyndin	 og	 skemmtileg	 og	 höfða	 vel	 til	
nemenda.	 Ef	 tími	 gefst	 er	 hægt	 að	 enda	 kennslustundina	 á	 að	 sýna	 eitt	
myndband.		

	

	

	

	

	

	

	

	



	

118	

Spurningar	á	verkefnablaði:	Þessar	spurningar	eiga	bæði	við	einstaklings-	
og	hópverkefnið.		

Ef	hópverkefnið	er	valið	svarar	hópurinn	fyrir	hönd	einstaklingsins	–	spurt	er	
í	fyrstu	persónu.	Hópurinn	þarf	að	ímynda	sér	hvað	einstaklingurinn	á	mikið	
og	 hvernig	 herbergið	 hans	 er	 o.s.frv.	 út	 frá	 lífsstíl	 og	 áhugamálum.	 Ef	
hópverkefnið	 er	 tekið	 í	 beinu	 framhaldi	 af	 einstaklingsverkefninu,	 má	
sleppa	þessum	spurningum	í	einstaklingsverkefninu.		

1. Hvað	 kostar	 þú	 samanlagt	 núna,	 fatnaður	 sem	 þú	 ert	 í	 og	
fylgihlutir?	

-	Hér	verða	mismunandi	útgáfur	til.	
	

2. Miðað	 við	 áhugamál	 þín	 og	 lífsstíl,	 hvað	 kostaði	 allt	 sem	 þú	
gerðir	síðustu	tvær	vikurnar?	

- Nú	 þarf	 að	 hugsa	 14	 daga	 aftur	 í	 tímann	 um	 það	 sem	
einstaklingurinn	hefur	verið	að	gera	miðað	við	áhugamál	og	
lífsstíl.	Nemendur	eiga	að	átta	sig	á	því	að	það	er	ekki	nóg	
að	vita	hvað	allt	 sem	einstaklingurinn	á	kostar,	heldur	þarf	
að	taka	með	í	reikninginn	hvað	hann	kostar	daglega.		

	

3. Ef	þú	værir	að	flytja	til	útlanda	og	mættir	aðeins	taka	með	þér	
hluti	 sem	 kosta	 samtals	 200.000	 krónur.	Hvað	myndir	 þú	 taka	
með	þér?	

-	Hér	reynir	á	forgangsröðun	nemenda.	
	

4. Hversu	stór	hluti	af	útborguðum	meðallaunum	fer	í	að	halda	þér	
uppi	í	tvær	vikur?		

-	Á	verkefnablaðinu	kemur	 fram	að	375.000	kr.	 séu	meðallaun	
einstaklings	í	fullri	vinnu	eftir	skatta	og	gjöld.	

Upplýsingar	til	viðmiðunar	við	úrlausn	verkefnisins.*	
	

Hreyfing	

• Skólakort	 í	 ræktina	 kostar	 um	 60.000	 kr.	 eða	 um	 5.300	 kr.	 í	
áskrift	á	mánuði.	

• Eitt	skipti	í	sund	fyrir	6-18	ára	kostar	140	kr.	10	miða	kort	kostar	
950	kr.	

• Dagskort	á	skíði	fyrir	unglinga	kostar	1.250kr.	(16	ára	og	yngri).	
• Skautaferð	í	Skautahöllina	fyrir	16	ára	og	yngri	kostar	1.100	kr.	

(Aðgangseyrir:	650	kr.	og	leiga	á	skautum	450kr.)		

Ferðakostnaður	

• Tuttugu	miðar	 í	strætó	kosta	2.500	kr.	fyrir	farþega	á	aldrinum	
12	–	17	ára.	

• Bensínkostnaður	á	mánuði	er	að	meðaltali	20.000	kr.		

Afþreying	

• Bíóferð	með	poppi	og	pepsí	kostar	um	2.000	kr.	
• Keiluferð	í	25	mínútur	kostar	um	1.920	kr.		
• Leikhúsferð	kostar	um	4.000	kr.	fyrir	námsmenn.		

• Tónleikar	eru	misdýrir	eftir	því	hver	flytjandinn	er.		

Matur	og	skyndibiti	

• Áætlað	 er	 að	matarútgjöld	 4	manna	 fjölskyldu	 séu	 um	45.000	
kr.	að	jafnaði	á	mánuði	eða	tæpar	12.000	kr.	á	hvern	og	einn.	

• Mataráskrift	í	skóla	er	um	3.000	kr.	fyrir	tvær	vikur.	

Tómstundir	og	íþróttir	

• Tómstundir	á	hvern	nemanda	má	áætla	að	kosti	um	10.000	kr.	á	
mánuði.	

• Íþróttaiðkun	unglinga	kostar	að	meðaltali	um	80.000	kr.	á	ári.	

Annað	

• Samfélagið	greiðir	um	eina	milljón	á	ári	til	að	mennta	eitt	barn.	
Það	eru	um	180	skóladagar	á	ári	og	kostar	dagurinn	þá	5.500	kr.	
og	í	tvær	vikur	er	það	um	55.000	kr.	á	hvern	nemanda.	

• Meðallaun	launþega	í	fullri	vinnu	á	Íslandi	eru	um	550.000	kr.	á	
mánuði	eða	um	375.000	kr.	að	frádregnum	skatti	og	opinberum	
gjöldum.	

*Fjármálavit	 ábyrgist	 ekki	 nákvæmni	 ofangreindra	 upplýsinga.	 Um	 er	 að	
ræða	meðaltöl	á	verðlagi	frá	árinu	2015	

Hvað	kosta	ég?	

	

Í	þessu	verkefni	átt	þú	að	áætla	hvað	þú	kostar.	Hér	að	neðan	er	mynd	af	
manneskju	 sem	 á	 að	 tákna	 þig.	 Skrifaðu	 við	 hana	 kostnað	 á	 öllum	 þeim	
hlutum	 sem	þú	 hefur	 á	 þér	 t.d.	 fatnað,	 skartgripi,	 snyrtivörur	 og	 tæki.	 Þú	
mátt	skrá	önnur	tæki	sem	þú	átt	heima.	Ef	tími	gefst	til	mátt	þú	teikna	þessa	
hluti	á	myndina.	Að	lokum	svarar	þú	spurningum	á	næsta	blaði.	

	

	

Samtals:__________________	

1. Leggðu	nú	saman	allan	þann	kostnað	sem	þú	skráðir	við	

myndina?	

__________________________________________________

__________________________________________________	

	

2. Hvað	heldur	þú	að	allt	sem	þú	átt	kosti,	bæði	heima	og	það	

sem	þú	ert	með	á	þér	núna?	

__________________________________________________

__________________________________________________

__________________________________________________	

3. Miðað	við	áhugamál	þín	og	lífsstíl,	hvað	kostaði	allt	sem	þú	

gerðir	síðustu	tvær	vikurnar?	

__________________________________________________

__________________________________________________

__________________________________________________

__________________________________________________

__________________________________________________	

4. Ef	þú	værir	að	flytja	til	útlanda	og	mættir	aðeins	taka	með	þér	

hluti	sem	kosta	samtals	200.000	kr.	Hvað	myndir	þú	taka	með	

þér?	

__________________________________________________

__________________________________________________

__________________________________________________

__________________________________________________	

Hvað	kostar	hann/hún?	

	

Í	þessu	verkefni	eigið	þið	að	búa	ykkur	til	einstakling.	Þið	ákveðið	kyn	hans,	
nafn,	aldur,	 í	hvaða	skóla	hann	gengur,	 tómstundir	og	áhugamál.	Þið	eigið	
að	áætla	hvað	hlutir	og	 fatnaður	einstaklingsins	kostar.	Einnig	eigið	þið	að	
skoða	 hver	 eyðsla	 hans	 hefur	 verið	 síðustu	 tvær	 vikurnar	 miðað	 við	
áhugamál	og	tómstundir.		

Þið	 fáið	 pappírsörk	 þar	 sem	 þið	 skráið	 helstu	 niðurstöður	 um	
einstaklinginn	 ykkar.	 Á	 örkinni	 þarf	 m.a.	 að	 hafa	 þessar	 spurningar	 til	
hliðsjónar:		

	

1. Hvað	 kostar	 einstaklingurinn	 ykkar	 samanlagt	 núna,	 fatnaður	 sem	
hann	er	í	og	fylgihlutir?	

2. Miðað	 við	 áhugamál	 og	 lífsstíl,	 hvað	 kostaði	 allt	 sem	 hann	 gerði	
síðustu	tvær	vikur?	

3. Ef	 einstaklingurinn	 ykkar	 væri	 að	 flytja	 til	 útlanda	 og	 mættir	 aðeins	
taka	með	 sér	 hluti	 sem	 kosta	 samtals	 200.000	 kr.	 Hvað	myndi	 hann	
taka	með	sér?	

4. 	Hversu	 stór	 hluti	 af	 útborguðum	 meðallaunum	 fer	 í	 að	 halda	
einstaklingnum	ykkar	uppi	í	tvær	vikur?		

Þið	ráðið	hvernig	þið	setjið	upp	verkefnið	á	pappírsörkina	en	hér	eru	nokkur	
atriði	til	að	fá	hugmyndir:	

• Titill:	Getur	verið	nafnið	á	einstaklingnum	ykkar	(hvað	heitir	X?)	

• Þið	geti	teiknað	einstaklinginn	og	helstu	hlutina	sem	hann	gengur	með	
(ásamt	kostnaði).	

• Þið	getið	teiknað	herbergið	hans	og	þau	húsgögn	sem	hann	á	(ásamt	
kostnaði).	

• Verkefnið	má	vera	eins	litríkt	og	skapandi	og	þið	viljið.	

• Þið	 getið	 nýtt	 ykkur	 snjallsíma,	 spjaldtölvur	 og	 tölvur	 við	
upplýsingaöflun.	

	

Að	lokum	kynnið	þið	ykkar	einstakling	fyrir	samnemendum	og	kennara.		

Viðauki	6:	Að	setja	sér	markmið	

	
	

	
	

Að	setja	sér	markmið	
Fjármálafræðsla	fyrir	nemendur	í	10.	bekk	

Fjármálavit	 er	 námsefni	 um	 fjármál	 á	 vegum	 Samtaka	 fjármálafyrirtækja,	
þróað	 í	 samvinnu	 við	 kennara	 og	 kennaranema.	 Námsefnið	 er	 ætlað	
kennurum	og	öðrum	þeim	sem	fræða	nemendur	um	grunnþætti	fjármála	og	
nefnast	hér	eftir	einu	nafni	leiðbeinendur.	

Á	næstu	blaðsíðum	er	handrit	að	kennslustund	með	áherslu	á	mikilvægi	
þess	 að	 setja	 sér	markmið	og	hvernig	mögulegt	 er	 að	ná	þeim.	Uppistaða	
kennslustundarinnar	 er	 hópverkefni	 þar	 sem	 hver	 hópur	 gerir	
fjárhagsáætlun	 fyrir	 ímyndaðan	einstakling	sem	honum	er	úthlutað.	Einnig	
er	 lagt	 upp	 með	 að	 ræða	 við	 nemendur	 um	 fjármál	 og	 tengja	 þau	 við	
raunveruleikann.		

Handritið	 leiðir	 leiðbeinandann	 skref	 fyrir	 skref	 í	 gegnum	
kennslustundina.		

Að	setja	sér	markmið		
																																																																										
Markmið		

Að	fá	nemendur	til	að	hugsa	um	eigin	fjármál,	setja	sér	markmið	til	skemmri	
eða	lengri	tíma	og	gera	áætlun	til	að	ná	þeim.	

	

Lýsing		

Lengd	 kennslustundar	 er	 um	 80	 mínútur	 og	 fer	 eftir	 fjölda	 nemenda.	
Ráðlagt	 er	 að	 nýta	 tvær	 samliggjandi	 kennslustundir	 því	 betra	 er	 að	 hafa	
meiri	 tíma	 en	 minni	 og	 gefa	 nemendum	 þann	 tíma	 sem	 þeir	 þurfa.	
Kennsluferlið	skiptist	í	þrjá	hluta	og	er	tíminn	sem	áætlaður	er	í	hvern	þeirra	
aðeins	til	viðmiðunar	og	miðast	við	að	í	hverjum	hópi	séu	3-4	nemendur.	Ef	
hóparnir	verða	margir	má	búast	við	lengri	tíma	í	kynningar.	

1. Stutt	spjall	við	nemendur	í	upphafi		

2. Leiðbeinandi	kynnir	verkefnið		

a. Verkefnavinna		

b. Kynningar	

c. Umræður		

3. Myndband:	Að	 lokum	getur	 leiðbeinandi	sýnt	myndband	sem	má	finna	á	
Fjarmalavit.is/kennarar.	

Undirbúningur	fyrir	kennslustund	

• Tölva	með	hljóði,	skjávarpi	og	nettenging.	

• Verkefnablað	fyrir	hvern	hóp.	

• Fylgiskjal	með	 óvæntum	uppákomum	 sem	 leiðbeinandi	 klippir	 út	 í	minni	
miða.		

• A3	eða	A2	pappírsörk	–	jafnvel	lituð	til	að	gera	þetta	skemmtilegt.		

• Tússpenni,	skæri,	límstifti	og	reiknivél	fyrir	hvern	hóp.	

Framkvæmd:	60-80	mínútur	

Í	 byrjun	 kennslustundar	 opnar	 leiðbeinandi	 forsíðu	 Fjármálavits,	 skiptir	
nemendum	 í	3-4	manna	hópa.	Gott	er	að	hann	velji	 sjálfur	 í	hópana.	Hver	
hópur	 fær	 A3	 (A2)	 örk,	 límstifti,	 skæri,	 reiknivél	 og	 góðan	 tússpenna.	
Verkefnablað	 fá	 hóparnir	 síðar	 þegar	 kemur	 að	 sjálfu	 verkefninu.	
Leiðbeinandi	segir	nemendum	hvað	sé	framundan	í	kennslustundinni	og	að	
þema	hennar	sé	að	setja	sér	markmið	í	fjármálum.	

	

1. Stutt	spjall	við	nemendur:	5	mínútur	

Gott	 er	 að	 byrja	 á	 spjalli	 við	 nemendur	 til	 að	 tengja	 þá	 við	 viðfangsefni	
dagsins.	 Það	 er	 að	 gott	 sé	 að	 setja	 sér	 snemma	markmið	 í	 fjármálum	 og	
læra	að	spara.		
Dæmi	um	spjall	og	spurningar	til	nemenda:	

Flest	setjum	við	okkur	markmið	í	lífinu,	hvort	sem	er	í	íþróttum,	
námi	 eða	 öðrum	 tómstundum.	 Við	 leitum	 leiða	 til	 að	 ná	
þessum	markmiðum.	 Það	 er	 þó	 ekki	 síður	mikilvægt	 að	 setja	
sér	 markmið	 tengd	 framtíðaráformum	 og	 skipuleggja	 fjármál	
sín	út	frá	þeim.	

• Hefur	einhver	ykkar	sett	sér	fjármálatengd	markmið?	

• Er	 eitthvað	 sem	 ykkur	 langar	 að	 gera	 eða	 kaupa	 sem	 þið	 eruð	 að	
safna	fyrir?		

Hér	 er	 tilvalið	 að	 fá	 hendur	 á	 loft	 og	 leyfa	 nemendum	 að	 segja	 frá	 hver	
markmið	þeirra	séu,	til	lengri	eða	skemmri	tíma.	
	

• Ef	 þið	 fengjuð	 allt	 í	 einu	 eina	 milljón	 upp	 í	 hendurnar	 núna,	 hvað	
mynduð	þið	gera?	

Fróðlegt	er	að	heyra	mismunandi	viðbrögð	nemenda	við	þessari	spurningu.	
Sumir	myndu	eyða	öllu	strax,	aðrir	myndu	skipta	upphæðinni	 í	sparnað	og	

eyðslu	 og	 enn	 aðrir	myndu	 setja	 allt	 í	 sparnað.	 Í	 tengslum	 við	 þetta	 væri	
gott	að	spyrja	þá	fyrir	hverju	þeir	vildu	spara.	

Það	má	benda	þeim	á	að	það	er	alls	ekki	of	 snemmt	að	byrja	að	 safna	
fyrir	útborgun	í	íbúð	þó	að	þeir	séu	bara	15/16	ára.	

Dæmi:	1	milljón	er	 tekin	að	 láni	 til	5	ára,	þá	þarf	að	greiða	 til	
baka	 um	 265.000	 kr.	 í	 vexti,	 auk	 lántökukostnaðar	
(lántökugjald,	skjalagerð	og	greiðslugjald)	sem	er	um	32.900	kr.	
Samtals	þarf	þá	að	greiða	til	baka	um	272.000	kr.	þegar	tekið	er	
lán	 upp	 á	 1	 milljón	 í	 5	 ár.	 Það	 jafngildir	 einni	 utanlandsferð.	
Skynsamlegra	er	að	safna	 í	5	ár	og	 fá	þar	að	auki	vexti	ofan	á	
upphæðina.	

• Hversu	 miklu	 haldið	 þið	 að	 þið	 eyðið	 að	 meðaltali	 í	 skyndibita	 og	
annað	gotterí	á	viku?	

Í	 tengslum	 við	 þessa	 spurningu	 er	 hægt	 koma	 með	 dæmi	 um	 hvað	
nemendur	 geta	 safnað	 miklu	 ef	 þeir	 leggja	 ákveðna	 upphæð	 fyrir	 yfir	
ákveðið	tímabil.		

• 2000	kr.	á	viku	verða	104.000kr.	eftir	1	ár	og	1.040.000	kr.	eftir	10	ár.		

• 500	kr.	á	dag	eru	182.000kr.	eftir	1	ár.	og	1.800.000	kr.	eftir	10	ár.	Þá	
eru	ótaldir	vextir.	

2. Verkefni	og	umræður:	50	mínútur	

Nemendur	 vinna	 saman	 í	 3-4	 manna	 hópum.	 Tímarammi	 þessarar	
kennslustundar	 miðast	 við	 5-6	 hópa.	 Ef	 þeir	 eru	 fleiri	 þá	 þarf	 að	 gefa	
kynningum	hópanna	lengri	tíma.	

• Fjárhagsáætlun	um	35	-	40	mínútur	

• Kynningar	hópa	um	10	–	15	mínútur	

Verkefnið	 gengur	 út	 á	 að	 hver	 hópur	 útbýr	 fjárhagsáætlun	 fyrir	
einstakling	sem	hann	fær	úthlutað.	Vinna	á	verkefnablað	þar	sem	finna	þarf	
leiðir	 svo	einstaklingurinn	geti	 greitt	helstu	nauðsynjar,	 sinnt	áhugamálum	
og	sparað	til	að	ná	markmiðum	sínum.		

Áður	 en	 leiðbeinandi	 dreifir	 verkefnablöðum,	 með	 upplýsingum	 um	
einstaklinginn,	segir	hann	nemendum	í	stuttu	máli	frá	verkefninu.	Hvað	þeir	
eigi	 að	gera	og	að	eitthvað	óvænt	muni	 koma	upp	á	 fljótlega	eftir	 að	þeir	
eru	byrjaðir	á	verkefninu	sem	muni	hafa	áhrif	á	áætlun	þeirra	(hið	óvænta	
má	finna	í	viðauka	1).	Leiðbeinandi	leggur	áherslu	á	að	einstaklingurinn	sem	
hver	hópur	fær	eigi	sér	markmið	og	til	að	ná	að	uppfylla	það	þurfi	hann	að	
leggja	peninga	til	hliðar.	Hópurinn	þarf	að	huga	að	því	 í	 fjárhagsáætluninni	
hvenær	einstaklingurinn	geti	náð	markmiði	sínu.	

Það	 er	 betra	 að	 undirbúa	 nemendur	 og	 segja	 þeim	 strax	 í	 upphafi	 að	
hver	hópur	þurfi	að	kynna	sínar	niðurstöður.		

Leiðbeinandi	 dreifir	 nú	 til	 hópanna	 verkefnablaði	 sem	 hvert	 er	 með	
lýsingu	á	ungum	einstaklingi	sem	er	að	stíga	sín	fyrstu	skref	sem	sjálfstæður	
neytandi	 í	 íslensku	 samfélagi.	 Þar	 eru	 upplýsingar	 um	 laun	 hans,	 fastan	
kostnað	í	hverjum	mánuði,	áhugamál	og	markmið.	Hóparnir	fá	mismunandi	
einstaklinga,	en	stundum	eru	tveir	hópar	með	sama	einstaklinginn	og	er	það	
í	 góðu	 lagi.	 Leiðbeinandi	 getur	 einnig	 ákveðið	 að	 nota	 einungis	 tvo	
einstaklinga	í	verkefnið	og	sjá	muninn	milli	hópanna	við	úrlausn	þess.		

Hver	 hópur	 er	 með	 eina	 A3	 (A2)	 pappírsörk	 fyrir	 fjárhagsáætlunina,	
klippir	 út	mynd	 af	 einstaklingnum	ásamt	upplýsingum	um	hann	og	 límir	 á	
örkina.		

Mikilvægt	 er	 að	 nemendur	 hafi	 aðgang	 að	 neti,	 hvort	 sem	 það	 er	 í	
gegnum	síma,	spjaldtölvu	eða	tölvu,	til	að	leita	sér	heimilda.	Einnig	er	hægt	
að	finna	á	vef	velferðarráðuneytisins	upplýsingar	um	neysluviðmið.	

Ef	 nemendur	 eru	 í	 vafa	 um	 hvernig	 þeir	 eiga	 að	 gera	 fjárhagsáætlun	
getur	 verið	 ágætt	 að	 útskýra	 það	 þannig	 að	 þeir	 taki	 fyrst	 saman	 tekjur	
einstaklingsins	 og	 dragi	 svo	 frá	 fastan	 kostnað.	 Þá	 þarf	 að	 gera	 ráð	 fyrir	
kostnaði	 við	 matarinnkaup	 og	 aðrar	 nauðsynjar.	 Eftir	 stendur	 svokallaður	
skemmtipeningur	 sem	 nemendur	 láta	 einstaklinginn	 ráðstafa	 í	 áhugamál,	
sparnað	og	annað	tilfallandi.	

Fróðlegt	getur	verið	að	heyra	mismunandi	útgáfur	af	því	hvað	hóparnir	
láta	 einstaklinginn	 eyða	 miklu	 í	 mat	 og	 nauðsynjar.	 Einnig	 hvernig	 þeir	
bregðast	við	hinu	óvænta	sem	leiðbeinandinn	afhendir	þeim	á	miða.		

Mikilvægt	er	að	leiðbeinandi	gangi	á	milli	hópanna	og	komi	þeim	í	gang.	
Hann	getur	jafnvel	komið	með	hugmyndir	um	hvernig	einstaklingurinn	geti	
lifað	 spart	 til	 að	ná	markmiðum	 sínum.	 Leiðbeinandi	 þarf	 að	 vera	 vakandi	

yfir	tímanum	og	hvetja	nemendur	áfram	svo	þeir	lendi	ekki	í	tímaþröng.	Fínt	
er	að	láta	hópana	vita	þegar	um	5	mínútur	eru	eftir.	

Lokaútkoman	 á	 að	 vera	 snyrtileg	 A3	 (A2)	 pappírsörk	 hjá	 hverjum	 hópi	
með	mynd	af	 einstaklingnum	og	 fjárhagsáætlun.	 Í	 lokin	biður	 leiðbeinandi	
hópana	að	segja	í	stuttu	máli	frá	sínum	einstakling	og	fjárhagsáætlun	hans.	
Það	getur	gefist	vel	að	leyfa	þeim	að	standa	upp	og	kynna	verkefnin	sín.	

Á	 kennarasíðu	 Fjármálavits	 er	 glæra	 með	 dæmi	 um	 hvernig	
fjárhagsáætlun	eins	og	nemendur	eiga	að	gera	getur	 litið	út.	Það	er	ágætt	
að	 hafa	 hana	uppi	 á	 skjánum	 til	 hliðsjónar	 fyrir	 nemendur.	 Það	 eru	 engar	
tvær	fjárhagsáætlanir	eins	sem	koma	út	úr	þessari	verkefnavinnu	og	engin	
ein	rétt	lausn.	

Viðauki	1	
Leiðbeinandi	lætur	hópana	draga	eina	óvænta	uppákomu.		
	

	

	
	

	
	
	

	
	

Þú	 vannst	 20.000	 krónur	 í	 happaþrennu	
sem	þú	keyptir	í	Hagkaup	í	Smáralind.	

 

 

 

	

Þú	 varst	 að	 synda	 kafsund	 í	 innilauginni	 í	
Laugardalslaug	 og	 braust	 tvær	 framtennur.	
Kostnaður	við	viðgerð	er	50.000	krónur.		

	
	

Barnlaus	 frændi	 þinn	 lést	 og	 þú	 erfir	
gamalt	frímerkjasafn	og	60.000	krónur.		

	
	

	
	

Þú	 fékkst	 úlpu	 bróður	 þíns	 lánaða	 og	 gerðir	
stórt	 gat	 á	 hana.	 Þú	 greiðir	 honum	 20.000	
krónur	upp	í	nýja	úlpu.		

 
	

Þú	varst	valin	starfsmaður	mánaðarins	og	
færð	 að	 launum	 15.000	 króna	 bónus	 og	
ostakörfu.		

	
	

Skjárinn	á	nýja	símanum	þínum	brotnaði	þegar	
hundur	 nágrannans	 hoppaði	 upp	 á	 þig	 á	
leiðinni	 út	 í	 bíl.	 Viðgerð	 á	 skjá	 kostar	 30.000	
krónur.		

Viðauki	2	
Einstaklingar	 fyrir	 hópana.	 Leiðbeinandi	 ræður	 hvort	 hann	 úthlutar	
hópunum	 einstaklingi	 eða	 leyfir	 þeim	 að	 velja	 sjálfir.	 Einstaklingarnir	 eru	
klipptir	út	og	límdir	á	A3	(A2)	pappírsörkina.		

Viðauki	7:	Á	vinnumarkaði	

	

	
Á	vinnumarkaði	

Fjármálafræðsla	fyrir	nemendur	í	10.	bekk	

Fjármálavit	 er	 námsefni	 um	 fjármál,	 þróað	 í	 samvinnu	 við	 kennara	 og	
kennaranema	 í	 Háskóla	 Íslands.	 Námsefnið	 er	ætlað	 kennurum	 og	 öðrum	
þeim	 sem	 fræða	 nemendur	 um	 grunnþætti	 fjármála	 og	 nefnast	 hér	 eftir	
leiðbeinendur.	 Leiðbeinandi	 getur	 ýmist	 verið	 kennari	 eða	utanaðkomandi	
aðili	sem	kemur	í	heimsókn	í	skóla	með	námsefnið.	

Á	 næstu	 blaðsíðum	 er	 handrit	 að	 kennslustund/kennsluferli	 um	
launaseðilinn	 og	 mikilvægi	 þess	 að	 geta	 lesið	 hann.	 Uppistaða	
kennslustundarinnar	eru	umræður	og	fræðsla	um	hugtök	launaseðilsins	auk	
þess	 sem	 nemendur	 vinna	 verkefni	 í	 hópum	 í	 formi	 spurningaleiks	 með	
forritinu	Kahoot.		

Handritið	 leiðir	 leiðbeinandann	 skref	 fyrir	 skref	 í	 gegnum	
kennslustundina.		

Á	vinnumarkaði	
	
Markmið	
Að	 nemendur	 þekki	 hugtök	 launaseðils	 og	 átti	 sig	 á	 helstu	 réttindum	 og	
skyldum	launþega.	

	

Lýsing	

Lengd	kennslustundarinnar	er	um	80	mínútur.	Nemendur	vinna	saman	í	2-	3	
manna	 hópum,	 skoða	 og	 ræða	 um	 launaseðil	 og	 læra	 hvaða	 merkingu	
helstu	 hugtök	 hans	 hafa.	 Í	 lokin	 fara	 nemendur	 í	 spurningaleik	 þar	 sem	
notast	 er	 við	 spurningaforritið	 Kahoot.	 Ef	 um	 er	 að	 ræða	 tímaskort	 getur	
leiðbeinandi	geymt	spurningaleikinn	þar	til	í	næsta	tíma.	

Kennsluferlið	 skiptist	 í	 fimm	 hluta	 og	 er	 tíminn	 sem	 áætlaður	 er	 til	
viðmiðunar.	

1. Stutt	spjall:	Leiðbeinandi	varpar	fram	spurningum.	

2. Vinna	 með	 hugarkort:	 Leiðbeinandi	 setur	 hugtakið	 ,,launaseðill”	 upp	 á	
vegg	eða	töflu	og	biður	nemendur	að	nefna	allt	sem	þeim	dettur	í	hug	um	
hugtakið	(hugarkort).		

3. Fræðsla	um	launaseðilinn:	Leiðbeinandi	varpar	launaseðli	upp	á	skjávarpa	
og	spyr	nemendur	út	í	hugtökin	á	honum	og	útskýrir	þau	

4. Seinna	hugarkort:	Nemendur	nefna	fleiri	hugtök	og	bæta	við	hugarkortið.	
Skemmtilegt	væri	að	notar	annan	lit	á	miðum/tússpenna	

5. Verkefni-Kahoot:	 Leiðbeinandi	 leggur	 verkefnið	 fyrir	 nemendur.	 Í	
verkefninu	 er	 gert	 ráð	 fyrir	 að	 nemendur	 vinni	 2-3	 saman	 (sjá	
verkefnalýsingu)	

Undirbúningur	fyrir	kennslustund	

• Skólastofa	með	tölvu,	hljóði	og	skjávarpa.	

• Góð	nettenging.	

• Tússpennar	eða	auðir	miðar	(post-it)	fyrir	nemendur,	helst	tveir	litir.		

• Snjallsími,	spjaldtölva,	eða	tölva	fyrir	hvern	hóp.	

• Launaseðill	 á	 hvern	 hóp,	 jafnvel	 hvern	 nemanda.	 Aðgengilegur	 á	
fjarmalavit/kennarar.	

• Spurningablað	 –	 valkvætt	 (ef	 leiðbeinandi	 kýs	 að	 notast	 ekki	 við	
spurningaforritið	kahoot,	er	hægt	að	lesa	spurningarnar	upp	af	blaði).	

• Reiknivél	fyrir	hvern	hóp.	

	

Framkvæmd:	80	mínútur	

Leiðbeinandi	skiptir	nemendum	í	hópa,	2-3	saman.		
	
1. Stutt	spjall:	10	mínútur	

Leiðbeinandi	 varpar	 fram	 spurningum	 til	 að	 fá	 nemendur	 til	 að	 hugsa	 um	
viðfangsefnið.	 Hér	 er	 um	 að	 gera	 fyrir	 leiðbeinandann	 að	 nota	 eigið	
hugarflug.		
Dæmi	um	spurningar:	

• Hafið	þig	fengið	launaseðil?	

• Skilduð	þið	allt	sem	stóð	á	honum?	

• Munið	þið	eftir	einhverju	sem	stendur	á	launaseðli?Hverju?	

• Hvað	dettur	ykkur	í	hug	þegar	þið	hugsið	um	launaseðil?	

2. Vinna	með	hugarkort:	10-15	mínútur	
Leiðbeinandi	skrifar	hugtakið	,,Launaseðill”	á	blað	og	setur	á	vegg	í	stofunni	
(Má	einnig	nota	töfluna	eða	veggspjald).	Hann	biður	nemendur	um	að	skrifa	
á	 litla	 miða	 (t.d.	 Post-it	 miða)	 það	 sem	 þeim	 dettur	 í	 hug	 um	 hugtakið.	
Nemendur	 setja	 svo	 miðana	 sína	 við	 hugtakið.	 Ef	 taflan	 er	 notuð	 gæti	
leiðbeinandinn	tekið	miðana	saman	og	skrifað	þá	á	töfluna.		

Hér	 má	 sjá	 dæmi	 um	 hugarkort.	 Sniðugt	 er	 að	 nota	 tvo	 liti	 af	
miðum/tússpennum	 fyrir	 fyrra	 og	 seinna	 skiptið,	 svo	 nemendur	 sjái	 hvað	
þeir	hafi	lært	af	þessu	verkefni.		

	

3. Fræðsla	um	launaseðilinn:	30	mínútur	

Leiðbeinandi	 varpar	 launaseðli	 upp	 með	 skjávarpa,	 dreifir	 prentuðum	
eintökum	 af	 launaseðli	 til	 nemenda	 (afhendir	 hverjum	 hópi	 eða	 hverjum	
nemenda)	 og	 fer	 yfir	 helstu	 hugtökin	 sem	 koma	 fram	 á	 launaseðlinum	 (Í	
viðauka	1	eru	hugtökin	útskýrð).	

	Hér	er	gaman	að	bera	saman	hvaða	hugtök	koma	fram	á	launaseðlinum	
og	þau	hugtök	sem	nemendur	nefndu	áður	í	hugarkortinu.	

4. Seinna	hugakort:	5-10	mínútur	

Nú	 biður	 leiðbeinandinn	 nemendur	 um	 að	 bæta	 við	 hugakortið	 út	 frá	 því	
sem	þeir	voru	að	læra.	Sniðugt	er	að	nota	annan	lit	af	miðum/tússpenna	svo	
nemendur	sjái	allt	það	sem	þeir	hafa	 lært.	Hér	getur	 leiðbeinandi	staldrað	
aðeins	 við	 með	 hugtökin	 og	 spurt	 nemendur	 hvaða	 hugtök	 þeim	 finnst	
jákvæð	og	neikvæð,	og	af	hverju.			

	

5. Verkefni:	Kahoot,	15-20	mínútur	

Hér	eru	ákveðin	kaflaskil	og	getur	leiðbeinandi	ákveðið	að	halda	beint	áfram	
í	verkefnið	eða	taka	pásu	og	láta	nemendur	vinna	það	síðar.	

Í	verkefninu	er	stuðst	við	launaseðilinn	sem	leiðbeinandinn	fór	yfir	áður	
með	nemendum.	Unnið	er	áfram	í	2-3	manna	hópum.	Notast	er	við	forritið	
Kahoot	og	þarf	hver	hópur	að	hafa	einn	snjallsíma,	spjaldtölvu	eða	tölvu.		

	

Leiðbeinandi	 opnar	 slóðina	 create.kahoot.com,	 birtir	 hana	 á	 skjánum	 og	
setur	inn	notendanafn	og	lykilorð.	
	
Notendanafn:	Fjarmalavit	
Lykilorð:	Launaseðill	

Þegar	 inn	 er	 komið	 birtist	 neðangreind	 valmynd	 og	 velur	 hann	 þá	 „My	
Kahoots“	efst.		

	
	
	

	

	
	
Þá	birtist	spurningaleikurinn	„Á	vinnumarkaði“.		

	
	

	

	

	

Þegar	 leikurinn	 hefur	 verið	 valinn	 birtist	 leikjanúmer	 á	 stóra	 skjánum	 hjá	
leiðbeinanda.	

Hver	hópur	opnar	nú	slóðina	kahoot.it	í	símanum	eða	spjaldtölvunni	og	þá	
birtist	neðangreind	valmynd.	Hópurinn	skráir	sig	beint	inn	með	áðurnefndu	
leikjanúmeri	og	gefur	sér	nafn	fyrir	leikinn.		
	
	

Þegar	 skráningu	 er	 lokið	 birtast	 nöfn	 hópanna	 á	 skjánum	 hjá	
leiðbeinandanum.	Leiðbeinandinn	bíður	þar	til	öll	nöfn	hópanna	eru	komin	

á	 stóra	 skjáinn	 og	 getur	 þá	 byrjað	
leikinn.	Hér	fyrir	neðan	eru	tveir	hópar	komnir	á	skjáinn	(John	og	Sally).	

	

	

Gefinn	er	ákveðinn	tími	(hámark	ein	mínúta)	fyrir	hverja	spurningu	og	þurfa	
nemendur	að	vera	fljótir	að	hugsa.	Spurningarnar	birtast	á	stóra	skjánum	og	
svarar	hópurinn	úr	 símanum/spjaldtölvunni/tölvunni.	 Sá	hópur	 sem	svarar	
flestum	spurningum	rétt	á	sem	skemmstum	tíma	vinnur	leikinn.	Gott	er	að	
benda	nemendum	á	að	láta	einn	úr	hópnum	fá	það	hlutverk	að	fylgjast	með	

tímanum	til	að	tryggja	það	að	þeir	nái	að	velja	svar	áður	en	tíminn	er	úti.	Við	
hverja	spurningu	eru	fjórir	svarmöguleikar.	

	
	

	

Í	 lokin	 geta	 allir	 hóparnir	 gefið	 leiknum	 einkunn	 og	 sér	 leiðbeinandinn	
heildareinkunnina	 á	 stóra	 skjánum.	 Þetta	 er	 ágætt	 fyrir	 leiðbeinandann	 til	
að	 átta	 sig	 á	 hvernig	 nemendur	 eru	 að	 upplifa	 leikinn	 og	 viðfangsefnið.	
Leiðbeinandinn	 getur	 einnig	 fengið	 niðurstöðurnar	 beint	 í	 töflureiknisskjal	
(exel)	og	séð	hvernig	hóparnir	svöruðu	hverri	spurningu	og	þannig	gert	sér	
betur	grein	fyrir	stöðu	nemenda	og	vinnubrögðum.		

	
	
	
	
	
	
	
	
	
	
	
	
Leiðbeiningar	fyrir	notkun	Kahoot	-	youtube	

Myndir	úr	Kahoot	kennslustund	-	youtube	

Viðauki	1		

Hugtök	á	launaseðli:	Skýringar	fyrir	leiðbeinanda.	

Að	 fá	 fyrsta	 launaseðillinn	 er	 ein	 af	 stærstu	 stundum	 lífsins.	 En	
kunnum	við	að	lesa	hann?	

Við	skulum	skoða	það	betur?	

Launþegi:	Sá	sem	þiggur	laun	fyrir	vinnu	sína	frá	vinnuveitanda	er	launþegi.	
Allir	 launþegar	 eiga	 að	 fá	 launaseðil,	 í	 netbankann	 eða	 útprentaðan,	með	
öllum	upplýsingum	um	laun	og	frádrátt.	

	

Efst	 á	 launaseðli:	 Efst	 á	 launaseðlinum	 er	 í	 flestum	 tilfellum	 hagnýtar	
upplýsingar	 eins	 og	 nafn	 launþega,	 heimilisfang,	 dagsetning,	 kennitala,	
reikningsnúmer	banka,	starfshlutfall,	starfsheiti	o.s.frv.		

	

Launaliðir	

Laun:	

Mánaðarlaun	–	margir	launþegar	fá	greidda	fasta	upphæð	(grunnlaun)	fyrir	
mánaðarvinnu.	Grunnlaun	eru	miðuð	við	u.þ.b.	40	stunda	vinnuviku	(u.þ.b.	
160	klst.	á	mánuði).	
Dagvinna	 –	 aðrir	 launþegar	 fá	 greitt	 tímakaup	 margfaldað	 með	 fjölda	
vinnutíma	 á	 mánuði.	 Ef	 unnið	 er	 við	 afgreiðslustörf	 á	 virkum	 dögum	 á	
tímabilinu	9-18	er	um	dagvinnu	að	ræða.	Starfsmaðurinn	okkar	er	ekki	með	
dagvinnu	 í	þessum	mánuði,	en	hægra	megin	á	 launaseðlinum	má	sjá	yfirlit	
yfir	unna	dagvinnu	hans	frá	áramótum.		

Dagvinnutímabil	í	afgreiðslu	=	kl.	9-18	

Dagvinnutímabil	á	skrifstofu	=	kl.	9-17	

Eftirvinna:	Eftirvinna	er	sá	vinnutími	sem	unninn	er	utan	dagvinnutímabils	
upp	að	171,15	klst.	vinnu	hvern	mánuð	í	afgreiðslustörfum	og	er	40%	álag	á	
tímakaup	í	dagvinnu.		

Dæmi:	 Dagvinnukaup,	 kr.	 1000*40%	 álag	 =	 1.729	 kr.	 á	
tímann	 í	 eftirvinnu.	 Okkar	 starfsmaður	 er	 greinilega	 að	
vinna	mest	eftir	klukkan	18	og	um	helgar.	

Yfirvinna:	 Yfirvinna	 er	 sá	 vinnutími	 sem	 unninn	 er	 utan	 dagvinnutímabils	
umfram	171,15	klst.	vinnu	hvern	mánuð.	

Tímakaup	í	yfirvinnu	er	reiknað	sem	prósenta	af	föstum	mánaðarlaunum	
(1,0385%	hjá	þeim	sem	er	í	100%	starfi).	

Dæmi:	Mánaðarlaun,	kr.	100.000*1,0385%	=	
1.038,5kr./klst.	fyrir	yfirvinnu.	

Flestir	 þeir	 sem	 vinna	 í	 hlutastörfum	 t.d.	með	 skóla	 við	 afgreiðslustörf	
eru	með	eftirvinnukaup	en	ekki	yfirvinnukaup	þar	sem	þeir	ná	oftast	ekki	að	
vinna	meira	en	171,15	klst.	á	mánuði.	

Það	 er	 gott	 að	 benda	 nemendum	 á	 að	 þegar	 þeir	 eru	 launþegar	 sé	
mikilvægt	að	vera	vakandi	yfir	skráningu	á	unnum	tímum,	bæði	dagvinnu	og	
eftirvinnu.	Þessu	tengt	er	ágætt	að	nefna	jafnaðarkaup	við	þau,	bara	til	að	
þau	viti	hvað	það	er.	

Jafnaðarkaup:	Nokkuð	algengt	er	að	fólki	sem	starfar	í	blandaðri	vinnu,	þ.e.	
dag-,	kvöld-	og	helgarvinnu	sé	boðið	svokallað	 jafnaðarkaup.	 Jafnaðarkaup	
eru	ekki	til	 í	kjarasamningum	en	þó	eru	dæmi	um	að	atvinnurekendur	hafi	
samið	 við	 starfsmenn	 um	 slíkt.	 Þá	 er	 starfsmanninum	 boðið	 kaup	 sem	 er	
örlítið	 hærra	 en	 kaup	 fyrir	 klukkutímann	 í	 dagvinnu.	 Hins	 vegar	 fær	 þá	
starfsmaðurinn	sömu	 laun	á	 tímann	 fyrir	 kvöld-	og	helgarvinnu.	Oft	er	um	
að	 ræða	 vinnustaði	 þar	 sem	 kvöld-	 og	 helgarvinnan	 er	 algengari,	 svo	 sem	
kaffihús	 og	 veitingastaði	 sem	 frekar	 eru	 opnir	 um	 kvöld	 og	 helgar.	Ef	
vinnuveitandi	 býður	 fólki	 jafnaðarkaup	 skal	 starfsmaður	 ganga	 úr	 skugga	
um	að	hann	tapi	ekki	á	því.		

Orlof:	Orlof	er	í	raun	áunnið	frí	og	er	öllum	atvinnurekendum	skylt	að	greiða	
starfsmönnum	sínum	orlof.	Orlof	er	reiknað	sem	ákveðið	hlutfall	af	launum	
starfsmanns.	Algengt	er	 að	það	 sé	10,17%	af	mánaðarlaunum.	Fyrir	hvern	
mánuð	sem	unninn	er	í	100%	starfi	öðlast	launþegi	rétt	á	tveimur	frídögum	
að	 lágmarki.	Orlof	er	ýmist	greitt	út	mánaðarlega,	 lagt	 inn	á	orlofsreikning	
eða	 nýtt	 sem	 frí.	 Orlof	 á	 aldrei	 að	 vera	 innifalið	 í	 launum,	 það	 greiðist	
sérstaklega.	

	

Orlofsuppbót:	 Er	 föst	 bónusgreiðsla	 sem	 atvinnurekendum	 er	 skylt	 að	
greiða	starfsfólki	 sínu	og	er	hún	venjulega	greidd	út	 í	einni	greiðslu	1.	maí	
eða	1.	 júní.	Þeir	 sem	eru	 í	 100%	starfshlutfalli	 eiga	 rétt	á	 fullri	 greiðslu	og	
þeir	sem	eru	í	hlutastarfi	eiga	einnig	rétt	á	orlofsuppbót	en	fá	hana	greidda	
eftir	 starfshlutfalli	 sínu.	 Hægra	 megin	 á	 launaseðlinum	 er	 yfirlit	 frá	
áramótum	og	sést	þar	hvað	okkar	maður	fékk	 í	orlofsuppbót,	en	hann	fær	
ekki	 háa	upphæð	þar	 sem	 starfshlutfallið	 er	 ekki	 hátt.	Orlofsuppbót	 getur	
verið	 mishá	 milli	 kjarasamninga	 og	 er	 best	 að	 hafa	 samband	 við	
stéttarfélagið	sitt	til	að	spyrjast	fyrir	um	orlofsuppbótina.	

Dæmi	um	orlofsuppbót	árið	2015:	

Samningur	VR	–	42.000	kr.	á	ári	fyrir	fullt	starfshlutfall.	

Leiðrétting	 vegna	 kjarasamninga:	 Er	 liður	 á	 launaseðlinum	 sem	 sýnir	 þá	
leiðréttingu	 sem	 atvinnurekandi	 gerði	 vegna	 nýrra	 kjarasamninga	 á	 árinu.	
Okkar	maður	fékk	ekki	mikið,	en	munar	um	allt.	

	

Stórhátíðarálag:	 Á	 hverju	 ári	 eru	 nokkrir	 svokallaðir	 rauðir	 dagar	 sem	
annað	 hvort	 teljast	 almennir	 frídagar	 eða	 stórhátíðardagar.	 Á	 rauðum	
dögum	er	 launþegi	ekki	skyldugur	til	að	vinna	og	eru	þessir	dagar	 launaðir	
frídagar.	Ef	unnið	er	á	þessum	dögum	greiðist	yfirvinnukaup	vegna	vinnu	á	
almennum	frídögum	og	stórhátíðarkaup	vegna	vinnu	á	stórhátíðardögum.		

Ákveðnir	 hátíðardagar	 eru	 taldir	 sem	 stórhátíðardagar	 og	 fer	 það	 eftir	
stéttarfélagi	 hvaða	 dagar	 það	 eru. Þetta	 eru	 dagar	 eins	 og	 nýársdagur,	
páskadagur,	 hvítasunnudagur,	 jóladagur,	 föstudagurinn	 langi,	 17.	 júní	 og	
svo	eftir	hádegi	á	aðfanga-	og	gamlársdag.		
Tímakaup	stórhátíðarvinnu	er	1,375%	af	mánaðarlaunum	m/v	100%	starf.		

Dæmi:	Mánaðarlaun,	kr.	100.000*1,375%	=	1.375	kr./klst.	fyrir	
stórhátíðarvinnu.	

Á	yfirlitinu	frá	áramótum	kemur	fram	að	okkar	starfsmaður	er	
með	9	vinnutíma	skráða	sem	stórhátíðarálag.	

Að	 lokum	 má	 nefna	 desemberuppbótina	 þó	 svo	 hún	 komi	 ekki	 fram	 á	
launaseðlinum	að	þessu	sinni.	
	
Desemberuppbót:	 Desemberuppbót	 er	 bónusgreiðsla	 sem	
atvinnuveitendum	 er	 skylt	 að	 greiða	 starfsfólki	 sínu.	 Venjulega	 er	 um	 að	
ræða	fasta	upphæð	sem	er	greidd	út	í	einni	greiðslu	í	desember.	Upphæðin	
fer	eftir	starfshlutfalli	launþegans	og	kjarasamningum	hverju	sinni.	

Dæmi	um	desemberuppbót	árið	2015:	

Samningur	VR	–	78.000	kr.	

	

Þegar	búið	er	að	taka	saman	heildarlaun	starfsmannsins	á	eftir	að	skoða	
það	sem	dregst	frá	áður	en	hann	fær	útgreitt.	

Frádráttur	

Til	 frádráttar	 teljast	 skattar	 og	 önnur	 launatengd	 gjöld.	 Af	 öllum	 launum	
þarf	að	greiða	slíkt.		
	

Lífeyrissjóður:	Við	byrjum	að	greiða	í	lífeyrissjóð	næstu	mánaðamót	eftir	16.	
ára	afmælisdaginn,	en	öllum	sem	eru	í	vinnu	á	aldrinum	16	–	70	ára	er	skylt	
að	greiða	4%	af	launum	sínum	í	lífeyrissjóð.	Atvinnurekandinn	greiðir	8%	af	
mánaðarlaunum	 starfsmannsins	 að	 lágmarki	 í	 lífeyrissjóðinn	 sem	
mótframlag.	 Þegar	 við	 eldumst	og	hættum	að	 vinna	þá	 fáum	við	 greitt	 úr	
lífeyrissjóðnum	til	æviloka.	Okkar	starfsmaður	er	með	kjarasamning	við	VR	
og	greiðir	því	í	lífeyrissjóð	VR.	
	

Viðbótarlífeyrissparnaður:	 Margir	 ákveða	 að	 greiða	 önnur	 2-4%	 í	
svokallaðan	viðbótarlífeyrissparnað	 til	 að	eiga	enn	meira	þegar	þeir	hætta	
að	 vinna.	 Ef	 starfsmaðurinn	 greiðir	 í	 viðbótarlífeyrissparnað	 á	
atvinnurekandinn	 einnig	 að	 greiða	 mótframlag	 sem	 nemur	 2%	 af	 heildar	
launum.	Venjulega	byrjar	fólk	að	greiða	í	séreignarlífeyrissparnað	þegar	það	
er	 komið	 með	 fasta	 vinnu.	 Okkar	 starfsmaður	 er	 enn	 ungur	 og	 er	 í	
hlutastarfi	og	er	því	ekki	byrjaður	að	greiða	enn	en	vonandi	gerir	hann	það	
síðar.	
	

Stéttarfélag	og	kjarasamningur:	Það	er	ekki	skylda	að	greiða	í	stéttarfélag	
en	flestir	gera	það	þó	–	yfirleitt	er	félagsgjald	í	stéttarfélag	í	kringum	1%	af	
launum	 og	 sést	 upphæðin	 á	 launaseðlinum.	 Stéttarfélag	 veitir	
félagsmönnum	 sínum	ýmsa	þjónustu	 eins	 og	upplýsingar	 og	 aðstoð	 vegna	
launamála	og	annarra	réttinda	sem	félagsmenn	hafa.	Stéttarfélög	semja	um	
laun	 og	 önnur	 starfskjör	 fyrir	 hönd	 launþega	 með	 kjarasamningum.	
Stéttarfélög	 á	 Íslandi	 eru	 fjölmörg	 og	 skiptast	 eftir	 starfsgreinum	 og	
landssvæðum.	Starfsmaðurinn	okkar	greiðir	0,7%	í	stéttarfélagið	sitt,	VR.	

Ef	starfsmaður	áttar	sig	ekki	á	því	hvað	stendur	á	launaseðlinum	getur	hann	
alltaf	leitað	til	stéttarfélagsins	með	það.	

Skattur:	Allir	launþegar	greiða	skatt	af	launum	sínum	og	er	hann	notaður	til	
að	mæta	sameiginlegum	kostnaði	samfélagsins.	Fyrir	skattinn	reka	ríkið	og	
sveitarfélög	 t.d.	 menntakerfið,	 heilbrigðiskerfið	 og	 vegakerfið.	 Skatturinn	
borgar	 fyrir	 skólagöngu	 okkar	 og	 fyrir	 sjúkrakostnað	 ef	 við	 veikjumst	 eða	
slösumst.	

Skattur	 er	 innheimtur	 af	 ríki	 og	 sveitafélögum	 og	 skiptist	 í	 útsvar	 og	
tekjuskatt	og	saman	heitir	það	á	launaseðlinum	staðgreiðsla.	Útsvar	fer	til	
sveitarfélagsins	sem	launþeginn	býr	 í	og	tekjuskattur	er	greiðsla	til	 ríkisins.	
Launþegar	greiða	mismikið	í	skatt	eftir	því	hversu	mikið	þeir	eru	með	í	laun	
og	eru	því	í	ákveðnu	skattþrepi.	Skattþrepin	eru	þrjú.:	Skattþrep	1	er	fyrir	þá	
sem	 þéna	minnst	 og	 skattþrep	 3	 fyrir	 þá	 sem	 þéna	mest.	 Það	 á	 að	 koma	
fram	á	launaseðlinum	í	hvaða	skattþrepi	launþeginn	er.		
Skattþrepin	virka	svona	(miðað	við	árið	2016):	

• Staðgreiðsla	þrep	1:	Þeir	sem	eru	með	336.035	kr.	eða	minna	í	laun	á	
mánuði,	borga	37,13%	af	þeim	í	skatt.	

• Staðgreiðsla	þrep	2:	Þeir	sem	eru	með	laun	á	bilinu	336.035	-	836.990	
kr.	á	mánuði,	borga	38,35%	af	þvíí	skatt.	

• Staðgreiðsla	þrep	3:	Þeir	 sem	þéna	yfir	836.990	kr.	á	mánuði,	borga	
46,25%	af	laununum	í	skatt.	

	 Dæmi	um	skatt	á	laun:	

Heildarlaun	 einstaklings	 eru	 491.795kr.	 fyrir	 skatt.	 Launin	 eru	
hærri	 en	 þrep	 1	 og	 lægri	 en	 þrep	 3,	 sem	 segir	 okkur	 að	
einstaklingurinn	 tilheyrir	þrepi	1	og	2.	Þá	borgar	hann	37,13%	
af	336.035	kr.	af	laununum	og	38,35%	af	þeim	155.760	kr.	sem	
eru	umfram	það.	

Í	tengslum	við	skatta	er	vert	að	minnast	á	persónuafslátt.	

Persónuafsláttur:	Persónuafsláttur	kemur	að	góðum	notum	en	hann	lækkar	
þá	upphæð	sem	við	greiðum	í	skatt	 í	hverjum	mánuði.	Persónuafsláttur	er	
skattaafsláttur	sem	veittur	er	öllum	einstaklingum	16	ára	og	eldri.		

• 	Árið	2016	er	persónuafslátturinn	51.920	kr.	á	mánuði,	eða	623.040	kr.	
yfir	árið.	

Persónuafslætti	 má	 safna	 upp	 milli	 mánaða	 og	 nýta	 síðar	 á	 árinu.	
Uppsafnaður	persónuafsláttur	sem	ekki	er	nýttur	innan	skattárs	fellur	niður	
við	lok	þess.	Án	persónuafsláttar	þarf	sá	sem	er	í	vinnu	að	borga	fullan	skatt	
af	launum	sínum.		

Þegar	 byrjað	 er	 í	 nýrri	 vinnu	 ber	 launþegi	 sjálfur	 ábyrgð	 á	 því	 að	
launagreiðandi	 fái	 upplýsingar	 um	 hvort	 nýta	 eigi	 persónuafsláttinn	 100%	
eða	hvort	launþegi	vilji	nýta	hluta	hans	á	öðrum	vinnustað.	Ef	einstaklingur	
vinnur	 á	 tveimur	 stöðum	 getur	 hann	 skipt	 persónuafslætti	 sínum	 á	 báða	
vinnustaði.	

Ríkisskattstjóri,	 RSK,	 hefur	 yfirsýn	 yfir	 hversu	mikið	 búið	 er	 að	 nota	 af	
persónuafslættinum	og	getur	 launþegi	 fylgst	með	nýtingu	afsláttar	síns	 frá	
mánuði	til	mánuðar	:	rsk.is/personuafslattur	

Það	 er	 mikilvægt	 að	 launþegi	 fylgist	 vel	 með	 nýtingu	 persónuafsláttar	
síns	 og	 sé	meðvitaður	 um	hvað	hann	hefur	 nýtt	mikið	 og	 hvort	 hann	nýti	
hann	á	fleiri	en	einum	vinnustað.		

	

Vöruúttekt	 vegna	 matar:	 Á	 sumum	 vinnustöðum	 eru	 mötuneyti	 og	 geta	
starfsmenn	 skráð	 sig	 í	mat	 og	 er	 þá	 ákveðin	 upphæð	dregin	 af	 laununum	
mánaðarlega.	Það	eru	ekki	allir	vinnustaðir	sem	bjóða	upp	á	mötuneyti	og	
þarf	þá	að	gera	aðrar	ráðstafanir.	 Í	 tilfelli	okkar	starfsmanns	tekur	hann	út	
vörur	 í	 versluninni	 þar	 sem	 hann	 vinnur,	 sem	 er	 svo	 dregið	 af	 launum	 í	
hverjum	mánuði.	 Ef	 hann	 væri	 að	 nýta	 sér	mötuneyti	myndi	 sá	 frádráttur	
koma	fram	á	launaseðlinum.	

Veikindadagar:	Allir	 launþegar	öðlast	rétt	til	 launaðra	frídaga.	Starfsmaður	
sem	vinnur	í	fullu	starfi	við	afgreiðslustörf	í	verslun	á	rétt	á	2	veikindadögum	
í	 mánuði	 og	 safnast	 rétturinn	 upp	 milli	 mánaða.	 Ef	 starfsmaður	 er	 í	
hlutastarfi,	 eins	 og	 okkar	 starfsmaður,	 vinnur	 hann	 sér	 inn	 rétt	 til	
veikindadaga	 í	hlutfalli	við	unnar	stundir.	Oft	kemur	það	 fram	á	 launaseðli	
hversu	marga	daga	launþeginn	var	frá	vegna	veikinda.		

Á	öllum	launaseðlum	eru	upplýsingar	um	samanlögð	laun	og	frádrátt	frá	
áramótum	 og	 er	 það	 oft	 neðst	 á	 hverjum	 launaseðli	 en	 hjá	 okkar	
starfsmanni	er	það	til	hægri.	Neðst	á	launaseðli	okkar	manns	eru	hins	vegar	
skattalegar	 upplýsingar	 og	 hversu	 mikið	 hann	 er	 búinn	 að	 nýta	
persónuafsláttinn.	

	

Hagnýtt	efni		

VR	–	ungt	fólk	á	vinnumarkaði	

Myndband	um	jafnaðarkaup	–	Áttavitinn.	

Viðauki	2		

Kahoot:	spurningar	og	lausnir		

1. Hvað	er	okkar	starfsmaður	með	á	tímann	í	eftirvinnu?	

a) 55.100	kr.	

b) 1.900	kr.	

c) 29,0	kr.	

d) 1.235	kr.	

2. Hver	eru	heildarlaunin	fyrir	frádrátt	skatta	og	annarra	gjalda?	

a. 60.704	kr.	

b. 1.015.200	kr.	

c. 30.114	kr.	

d. 55.958	kr.	

3. Hversu	 mörg	 prósent	 af	 heildarlaunum	 greiðir	 starfsmaðurinn	 í	
stéttarfélag?	

a. 1%	

b. 10,17%	

c. 4%	

d. 0,7%	

4. Hver	ber	ábyrgð	á	réttum	upplýsingum	um	persónuafslátinn?	

a. Launagreiðandinn	

b. Foreldrar	launþega	

c. Ríkisskattstjóri	–	RSK	

d. Launþeginn	

5. Ef	 launþegi	 segist	 eiga	 inni	 meiri	 persónuafslátt	 en	 hann	 í	 raun	 á,	 hvað	
getur	þá	gerst?		

a. Hann	fær	ekki	útborgað	þennan	mánuðinn.	

b. Hann	fær	persónuafslátt	hvort	sem	er.	

c. Ekkert	gerist.	

d. 	Hann	fær	viðvörun	og	þarf	að	greiða	til	baka	síðar.	

6. Skattur	er..	

a. Peningur	sem	launþegi	greiðir	í	stéttarfélag.	

b. Peningur	sem	notaður	er	í	sameiginlegan	kostnað	samfélags.	

c. Bónusgreiðsla	fyrir	vel	unnin	störf	

d. Það	sem	launþegi	fær	fyrir	að	vinna	yfirvinnu	

7. Allir	sem	eru	í	vinnu	og	eru	16	ára	og	eldri	..	

a. Eiga	rétt	á	persónuafslætti.	

b. Fá	sömu	laun.	

c. Vinna	yfirvinnu.	

d. Eru	í	dagvinnu.	

8. Þegar	við	hættum	að	vinna..	

a. Fáum	við	greitt	úr	lífeyrissjóði.	

b. Fáum	við	greitt	úr	umhverfissjóði.	

c. Eigum	við	ekki	rétt	á	neinum	tekjum.	

d. Gerum	við	ekki	neitt.	

9. Staðgreiðsla	skatts	á	launaseðli	skiptist	í	...	

a. Tekjuskatt	og	matarskatt.	

b. Útsvar	og	laun.	

c. Útsvar	og	gettu	betur.	

d. Útsvar	og	tekjuskatt.	

10. 	Orlof	er	í	raun..	

a. Áunnið	frí.	

b. Matarhlé.	

c. Vaktaálag.	

d. Fjöldi	veikindadaga.	

11. Við	byrjum	að	greiða	í	lífeyrissjóð..	

a. Næstu	mánaðamót	eftir	18	ára	afmælisdaginn.	

b. Næstu	mánaðamót	eftir	16	ára	afmælisdaginn.	

c. Þegar	við	flytjum	að	heiman.	

d. Þegar	við	byrjum	að	vinna	í	unglingavinnunni.	

12. 	Hver	af	eftirfarandi	fullyrðingum	er	röng?	

a. Persónuafsláttur	lækkar	upphæð	skatts	í	hverjum	mánuði.	

b. Skattur	er	dreginn	af	heildarlaunum	okkar.	

c. Yfirleitt	er	félgsgjald	í	stéttarfélag	um	1%.	

d. Við	fáum	desemberuppbót	ef	við	erum	dugleg	í	desember	.	

13. Þegar	við	byrjum	að	greiða	í	lífeyrissjóð	borgar	atvinnurekandi	

a. Ekkert	mótframlag.	

b. 8%	í	mótframlag.	

c. 4%	í	mótframlag.	

d. Hærri	 laun	 ef	 við	 erum	 dugleg	 í	 starfi.	 Þeir	 sem	 eru	 í	
hlutastarfi	

a. Eru	í	100%	starfi.	

b. Eru	á	tímakaupi.	

c. Vinna	bara	á	kvöldin	og	um	helgar.	

d. Fá	hluta	af	laununum	sínum	greidd.	

14. Okkar	starfsmaður	tilheyrir	skattþrepi	

a. 1	

b. 2	

c. 3	

d. 4	

15. Hversu	 mikinn	 persónuafslátt	 nýtir	 starfsmaðurinn	 okkar	 í	 þessum	
mánuði?	

a. 60.704	kr.	

b. 58.276	kr.	

c. 132.187	kr.	

d. 21.737	kr.	

Viðauki	8:	Traust	fjármál	

	
	

Traust	Fjármál	
Fjármálafræðsla	fyrir	nemendur	í	10.	bekk	

Fjármálavit	 er	 námsefni	 um	 fjármál,	 þróað	 í	 samvinnu	 við	 kennara	 og	
kennaranema	 í	 Háskóla	 Íslands.	 Námsefnið	 er	ætlað	 kennurum	 og	 öðrum	
þeim	 sem	 fræða	 nemendur	 um	 grunnþætti	 fjármála	 og	 nefnast	 hér	 eftir	
leiðbeinendur.	 Leiðbeinandi	 getur	 ýmist	 verið	 kennari	 eða	utanaðkomandi	
aðili	sem	kemur	í	heimsókn	í	skóla	með	námsefnið.	

Á	næstu	blaðsíðum	er	handrit	að	kennsluferli	þar	sem	nemendur	vinna	
með	hugtök	 í	 fjármálum.	Uppistaða	 efnisins	 eru	 umræður	 og	 tvö	 verkefni	
tengd	hugtökum	þar	sem	unnið	er	í	hópum.		

Handritið	 leiðir	 leiðbeinandann	 skref	 fyrir	 skref	 í	 gegnum	
kennslustundina.		

Traust	Fjármál	
																																																																																		
Markmið	

Að	 nemendur	 geti	 aflað	 sér	 þekkingar	 á	 völdum	 fjármálahugtökum	 og	
útskýrt	 þau	 í	 stuttu	 máli.	 Með	 því	 er	 lagður	 grunnur	 að	 upplýstum	
ákvörðunum	um	fjármál.		

	

Lýsing		

Lengd	 kennslustundarinnar	 er	 um	 60	 mínútur.	 Í	 kennsluferlinu	 kynnast	
nemendur	hugtökum	sem	tengjast	peningum	og	fjármálastjórn	almennt	og	
afla	 sér	 góðrar	 þekkingar	 á	 þeim.	 Þannig	 er	 lagður	 grunnur	 að	 traustum	
fjármálum	 nemenda	 til	 framtíðar.	 Í	 kennslustundinni	 er	 notuð	 svokölluð	
Púslaðferð	þar	sem	nemendum	er	skipt	 í	vinnuhópa	og	námsefninu	skipt	 í	
hluta.	Hver	hópur	 fær	viðfangsefni/hugtak	og	aflar	 sér	upplýsinga	um	það	
með	 hjálp	 upplýsingatækninnar.	 Nemendunum	 er	 svo	 skipt	 aftur	 upp	 og	
nýir	hópar	eru	myndaðir	með	einn	úr	hverjum	fyrri	hóp.	Nemendur	skiptast	
svo	á	að	fræða	hópmeðlimi	um	viðfangsefnið	sitt.	Verkefnið	Traust	fjármál	
er	gott	framhaldsverkefni	af	umfjölluninni	um		launaseðilinn,	úr	verkefninu	
Á	vinnumarkaði.	

Hér	aftar	er	annað	verkefni	í	formi	hugtakaleiks	sem	er	góð	viðbót	á	eftir	
fyrra	verkefninu	en	getur	líka	staðið	eitt	og	sér.		

Kennsluferlið	 skiptist	 í	 fjóra	 hluta	 og	 er	 tíminn	 sem	 áætlaður	 er	 til	
viðmiðunar	fyrir	leiðbeinanda.	

1. Umræður:	Leiðbeinandi	byrjar	á	því	að	lýsa	í	stuttu	máli	uppbyggingu	
kennslustundarinnar.	

2. Verkefni:	Leiðbeinandi	útskýrir	verkefnið	

3. Kynningar	og	umræður		

4. Myndband:	 Ef	 tími	 gefst	 getur	 leiðbeinandi	 sýnt	myndbönd	 sem	má	
finna	á	fjarmalavit.is/kennarar.		

Undirbúningur	fyrir	kennslustund	

• Tölva	með	hljóði	og	skjávarpi	

• Nettenging	

• Blað	með	hugtökum	sem	 leiðbeinandi	 klippir	 í	minni	miða	og	dreifiir	
einum	á	hvern	hóp.	Útskýringar	á	hugtökunum	fyrir	leiðbeinanda	eru	í	
viðauka	1.	

• Snjallsími,	spjaldtölva	eða	tölva	fyrir	hvern	hóp,	því	fleiri	tæki	því	betra	

• Blað	og	blýantur	á	hvern	nemanda	

• Stærra	blað/örk	á	hvern	hóp	fyrir	kynningu.	

	

Framkvæmd	kennslustundar:	60	mínútur	

1. Umræður:	5	mínútur	

Leiðbeinandi	 byrjar	 á	 því	 að	 skipta	 nemendum	 í	 hópa	 og	 lýsir	 skipulagi	
kennslustundarinnar	 í	 stuttu	máli.	 Hann	metur	 það	 hvort	 hann	 vilji	 skipta	
sjálfur	 í	 hópa	 eða	 leyfa	 nemendum	 að	 raða	 sér	 sjálfir.	 Til	 að	 tengja	
nemendur	við	verkefnið	er	mælt	með	því	að	varpa	fram	einni	eða	tveimur	
spurningum	til	að	fá	nemendur	í	stutt	spjall.	
Dæmi	um	spurningu:	

• Hvaða	hugtök	dettur	ykkur	í	hug	þegar	þið	heyrið	orðið	fjármál?	

Um	leið	og	nemendur	nefna	hugtökin,	getur	kennari	skrifað	þau	til	hliðar	
á	 töfluna	 og	 verður	 fróðlegt	 að	 bera	 þau	 saman	 við	 þau	 hugtök	 sem	 þau	
vinna	með	í	verkefninu	á	eftir.		

2. Verkefni	1:	Púslaðferð,	30	mínútur	

Notuð	er	svokölluð	Púslaðferð	þar	sem	nemendum	er	skipt	í	vinnuhópa.		
Hver	 hópur	 fær	 úthlutað	 eða	 dregur	 hugtak,	 eins	 og	 t.d.	 hugtakið	

„skattur“.	 Hópurinn	 á	 í	 sameiningu	 að	 útskýra	 hugtakið	 með	 hjálp	
upplýsingatækninnar	 (15	mín).	Með	hverju	hugtaki	eru	nokkrar	spurningar	
sem	nemendur	geta	leitað	svara	við.	Hér	skiptir	máli	að	hver	og	einn	innan	
hópsins	 sé	virkur	og	skrái	niður	hjá	 sér	það	helsta	um	hugtakið	 til	að	geta	
útskýrt	það	fyrir	næsta	hóp	(hugtökin	má	finna	í	viðauka	2).		

Að	15	mínútum	liðnum	eru	svo	myndaðir	nýir	hópar,	sérfræðingahópar,	
sem	 samanstanda	 af	 einum	 einstakling	 úr	 hverjum	 upprunalegum	 hópi.	
Nemendur	 eiga	 að	 útskýra	 fyrir	 nýja	 hópnum	hugtakið	 sitt	 (15	mín).	 Hver	
nemandi	fær	u.þ.b.	3-4	mínútur	til	að	kynna	sitt	viðfangsefni.	

Nemendahóparnir	eru	misstórir	svo	stundum	er	einum	fleiri	í	einhverjum	
hópi	eða	einum	færri.	

Dæmi	(miðað	við	fimm	hugtök):	

• Ef	það	eru	25	nemendur,	þá	mynda	þeir	5	hópa	með	5	nemendum	í.	

• Ef	það	eru	20	nemendur,	þá	mynda	þeir	5	hópa	með	4	nemendum	í.	
Seinni	umferðin	samanstendur	þá	af	4	hópum	með	5	nemendum	í.	

Hér	að	neðan	er	mynd	og	er	miðað	við	16	nemendur	á	henni.	Hver	hópur	
fær	 úthlutað	 hugtak	 tengt	 fjármálum,	 t.d.	 blái	 hópurinn	 fær	 hugtakið	
skattur,	rauði	fær	lífeyrissparnaður,	græni	fær	greiðslukort	og	appelsínuguli	
fær	tryggingar.	

3. Kynning	og	umræða:	15	mínútur	

Nú	fara	nemendurnir	aftur	 í	upprunanlegu	hópana	sína.	Hver	hópur	kynnir	
viðfangsefni	sitt	 í	stuttu	máli	fyrir	 leiðbeinanda	(mega	gera	það	í	sætunum	
sínum	eða	upp	við	töflu).	Leiðbeinandi	útskýrir	betur	hugtökin	ef	þarf	(sjá	í	
viðauka	1	útskýringar	á	hugtökunum).	

Dæmi	um	spurningar	í	lokin:	

• Fannst	ykkur	erfitt	að	finna	upplýsingar	um	þessi	hugtök?	

• Voru	 einhver	 hugtakanna	 sem	 ykkur	 fannst	 flókin?	 Hvaða?	 Hvað	
skilduð	þið	ekki?	

• Spyrja	aðra	nemendur:	Er	eitthvað	sem	þið	viljið	bæta	við	hjá	þeim?	

4. Myndband:	5	mínútur		

Ef	 tími	 gefst	 þá	 er	 tilvalið	 að	 sýna	 eitt	 eða	 fleiri	 myndbönd	 af	 vefsíðu	
Fjármálavits.	

Eftir	myndbandið	er	hægt	að	spyrja	nemendur:	

• Þekkið	þið	 fleiri	 hugtök	 tengd	 fjármálum	eftir	 að	hafa	 gert	 verkefnið	
áðan	og	horft	á	myndbandið?	

• Hvað	fannst	ykkur	áhugaverðast?	

Verkefni	2:	Hugtakaleikur,	40	mínútur	

Leiðbeinendur	 geta	 valið	 að	 halda	 áfram	 að	 vinna	 með	 hugtök	 tengd	
fjármálum	með	þessum	leik	og	tengja	við	fyrra	verkefni.	Verkefnið	er	í	formi	
hugtakaleiks.	

	

Lýsing	

Lengd	 verkefnis	 með	 umræðum	 er	 40	 mínútur.	 Áætlaður	 tími	 er	 til	
viðmiðunar	fyrir	leiðbeinanda.	

	

Undirbúningur	fyrir	kennslustund	
• Blað	með	hugtökum	sem	þarf	að	klippa	í	minni	miða	–	sjá	viðauka	4	

• Blað	með	útskýringum	á	hugtökum	fyrir	leiðbeinendur	–	sjá	viðauka	3.	

Verkefni:	30	mínútur	
Nemendur	 þekkja	 flestir	 Alías	 spilið	 og	 á	 því	 ekki	 að	 vera	 erfitt	 fyrir	
leiðbeinanda	að	útskýra	leikinn.	

• Þetta	verkefni	er	í	formi	spils	og	virkar	eins	og	Alías	spilið	og	gengur	út	
á	 það	 að	 útskýra	 orð/hugtök	með	 öðrum	 orðum.	 Leiðbeinandi	 segir	
nemendum	að	öll	hugtökin	í	leiknum	snúi	að	fjármálum.	

• Kennari	skiptir	nemendum	í	nokkra	6	manna	hópa.	Hver	hópur	skiptist	
í	 tvö	þriggja	manna	 lið	og	keppa	þau	 lið	við	hvort	annað.	Á	meðan	á	
spilinu	stendur	eru	því	nokkur	lið	að	keppa	í	einu.	

• Sömu	hugtök	eru	í	gangi	á	öllum	borðum.		

• Einn	úr	liðinu	dregur	miða	og	reynir	að	útskýra	orðið	án	þess	að	segja	
orðið	sjálft.	Hann	má	nota	vísbendingar,	samheiti	og	andheiti.	Það	má	
ekki	nota	látbragð.	

Dæmi:	 Vasapeningur.	 „Þetta	 er	 samsett	 orð!	 Það	 sem	 er	 á	
buxum,	framaná	og	aftan	á	og	það	sem	við	borgum	með.“		

• Hvert	lið	fær	eina	mínútu	til	að	giska	og	ef	eitt	hugtak	vefst	mikið	fyrir	
þeim	þá	 er	 best	 að	 reyna	 við	 nýtt	 og	 geyma	það	 sem	þau	 geta	 ekki	
útskýrt.	Hitt	liðið	fylgist	með	tímanum.	

• Þau	 orð	 sem	 liðin	 geta	 ekki	 útskýrt	 fara	 í	 sér	 „ruslbunka“.	 Svona	
gengur	þetta	fyrir	sig	í	10	–	15	mínútur	og	liðin	safna	miðum.		

Umræður:	10	mínútur	
Í	lokin	biður	leiðbeinandi	hvern	hóp	að	safna	saman	„ruslmiðunum“	.	

Hér	biður	 leiðbeinandinn	hvern	hóp	að	 lesa	upp	hugtökin	 í	 sínum	„rusl	
bunka“.	Þegar	hópurinn	les	upp	hugtak	spyr	leiðbeinandi	hvort	hin	liðin	hafi	
getað	 útskýrt	 það	 og	 biður	 eitthvert	 þeirra	 að	 sýna	 hvernig	 það	 útskýrði	
hugtakið.	 Leiðbeinandi	 hefur	 útskýringar	 við	 hvert	 hugtak	 og	 getur	 sagt	
nemendum	hvað	þau	þýða.	Útskýringar	á	hugtökunum	eru	í	viðauka	3.		

Viðauki	1	

Útskýringar	á	hugtökum	úr	verkefni	1,	púslaðferð	

Persónuafsláttur	

1. Hvað	er	persónuafsláttur?	

2. Hversu	hár	er	persónuafsláttur	í	hverjum	mánuði?	

3. Hvar	getur	maður	séð	yfirlit	yfir	eigin	persónuafslátt?	

1. Persónuafsláttur	er	skattaafsláttur	sem	veittur	er	öllum	einstaklingum	
16	 ára	 og	 eldri.	 Persónuafsláttur	 kemur	 að	 góðum	 notum	 en	 hann	
lækkar	 þá	 upphæð	 sem	 við	 greiðum	 í	 skatt	 í	 hverjum	 mánuði.	
Upphæðin	er	sú	sama	fyrir	alla	óháð	tekjum.	

2. Árið	2016	er	persónuafslátturinn	51.920	kr.	á	mánuði,	eða	623.040	kr.	
yfir	 árið.	 Persónuafslætti	má	 safna	upp	milli	mánaða	og	nýta	 síðar	 á	
árinu.	 Uppsafnaður	 persónuafsláttur,	 sem	 ekki	 er	 nýttur	 innan	
skattárs,	fellur	niður	við	lok	þess.	Án	persónuafsláttar	þarf	sá	sem	er	í	
vinnu	að	greiða	fullan	skatt	af	launum	sínum.		

Þegar	 byrjað	 er	 í	 nýrri	 vinnu	 ber	 launþegi	 sjálfur	 ábyrgð	 á	 því	 að	
launagreiðandi	 fái	 upplýsingar	 um	 hvort	 nýta	 eigi	 persónuafsláttinn	
100%	eða	hvort	 launþegi	 vilji	 nýta	 hluta	 hans	 á	 öðrum	vinnustað.	 Ef	
einstaklingur	 vinnur	 á	 tveimur	 stöðum	 getur	 hann	 skipt	
persónuafslætti	sínum	á	báða	vinnustaði.	

3. Ríkisskattstjóri,	RSK,	hefur	yfirsýn	yfir	hversu	mikið	búið	er	að	nota	af	
persónuafslættinum	og	 getur	 launþegi	 fengið	 upplýsingar	 um	nýttan	
persónuafslátt	á:	rsk.is/personuafslattur.	

Mikilvægt	er	að	segja	rétt	frá	nýttum	persónuafslætti	í	upphafi,	annars	
getur	 það	 komið	 í	 bakið	 á	 launþeganum	 síðar.	 Ef	 launþegi	 segir	 ekki	
rétt	frá	og	gefur	upp	að	hann	eigi	meiri	persónuafslátt	en	hann	í	raun	
á,	þá	er	hann	búinn	að	ofnýta	persónuafsláttinn	og	mun	á	endanum	fá	
tilkynningu	frá	RSK	um	það	með	tilheyrandi	veseni,	t.d.	endurgreiðslu.	

Skattur	

1. Skilgreinið	hugtakið	skattur?	

2. Hvað	er	útsvar	og	tekjuskattur	og	hvaða	hlutverki	gegna	þessi	hugtök?	

3. Hvað	eru	staðgreiðsluþrep	eða	skattþrep	og	hvað	eru	þau	mörg?	

1. Skattur	er	gjald	sem	allir	sem	vinna	þurfa	að	greiða	og	er	notaður	til	að	
mæta	sameiginlegum	kostnaði.	Fyrir	skattinn	reka	ríkið	og	sveitafélög	
t.d	 menntakerfið,	 heilbrigðiskerfið	 og	 vegakerfið.	 Skatturinn	 borgar	
fyrir	 skólagöngu	 okkar	 og	 fyrir	 sjúkrakostnað	 ef	 við	 veikjumst	 eða	
slösumst.	

2. Á	 Íslandi	 er	 skattur	 innheimtur	 af	 ríki	 og	 sveitafélögum	 og	 skiptist	 í	
útsvar	og	tekjuskatt	og	saman	heitir	það	á	launaseðlinum	staðgreiðsla.	
Útsvar	 fer	 til	 sveitarfélagsins	 sem	 launþeginn	býr	 í	og	 tekjuskattur	er	
greiðsla	til	ríkisins.	

3. Skattur	af	tekjum/launum	er	greiddur	í	þrepum	eftir	því	hversu	mikið	
fólk	fær	í	laun.	Skattþrepin	eru	þrjú.	Skattþrep	1	er	fyrir	þá	sem	þéna	
minnst	og	skattþrep	3	fyrir	þá	sem	þéna	mest.		

Skattþrepin	virka	svona	(miðað	við	árið	2016):	

• Staðgreiðsla	þrep	1:	Þeir	sem	eru	með	336.035	kr.	eða	minna	í	laun	á	
mánuði,	borga	37,13%	af	þeim	í	skatt.	

• Staðgreiðsla	 þrep	 2:	 Þeir	 sem	 eru	 með	 laun	 á	 bilinu	 336.035	 til	
836.990	kr.	á	mánuði,	borga	38,35%	af	því	í	skatt.	

• Staðgreiðsla	þrep	3:	Þeir	sem	eru	með	meira	en	836.990	kr.	 í	 laun	á	
mánuði,	borga	46,25%	af	laununum	í	skatt.	

Dæmi	um	skatt	á	laun:	Heildarlaun	einstaklings	eru	491.795	kr.	
fyrir	skatt.	Launin	eru	hærri	en	þrep	1	og	lægri	en	þrep	3,	sem	
segir	okkur	að	einstaklingurinn	tilheyrir	þrepi	1	og	2.	Þá	borgar	
hann	 37,13%	 af	 336.035	 kr.	 af	 laununum	 og	 38,35%	 af	 þeim	
155.760	kr.	sem	eru	umfram	það.	

Lífeyrissjóður	

1. Af	hverju	greiðir	fólk	í	lífeyrissjóð?	

2. Hvenær	byrjar	fólk	að	greiða	í	lífeyrissjóð?	

3. Hverjir	eiga	peninginn	sem	kemur	í	lífeyrissjóðinn?	

4. Hvað	er	viðbótarlífeyrissparnaður?	

5. Hver	er	munurinn	á	lífeyrissjóði	og	viðbótarlífeyrissjóði?	

1. Með	 því	 að	 greiða	 í	 lífeyrissjóð	 er	 verið	 að	 leggja	 grunninn	 að	
fjárhagslegu	 öryggi	 á	 elliárunum.	 Þegar	 við	 eldumst	 og	 hættum	 að	
vinna	 fáum	 við	 greitt	 úr	 lífeyrissjóðnum	 til	 æviloka.	 Einnig	 tryggja	
lífeyrissjóðsgreiðslur	 fólki	 örorku-	 og	 endurhæfingarlífeyri	 ef	 það	
missir	starfsorkuna	vegna	slysa	eða	veikinda.	

2. Fólk	 byrjar	 að	 greiða	 í	 lífeyrissjóð	 næstu	 mánaðamót	 eftir	 16	 ára	
afmælisdaginn,	en	öllum	á	aldrinum	16	til	70	ára,	sem	eru	í	vinnu,	er	
skylt	 að	 greiða	 4%	 af	 launum	 sínum	 í	 lífeyrissjóð.	 Atvinnurekandinn	
greiðir	 8%	 af	 mánaðarlaunum	 starfsmannsins	 að	 lágmarki	 í	
lífeyrissjóðinn	sem	mótframlag.	

3. 	Lífeyrissjóður	er	sameiginlegur	sjóður	þeirra	sem	greiða	í	sjóðinn.	

4. Við	 getum	 ákveðið	 að	 greiða	 aukalega	 allt	 að	 4%	 af	 heildarlaunum	
okkar	 til	 viðbótar	 við	 venjulegan	 lífeyrissparnað	 og	 greiðir	 þá	
vinnuveitandi	allt	að	2%	í	mótframlag.	Slíkur	viðbótarlífeyrissparnaður	
er	í	eigu	þess	sem	greiðir	í	hann	og	er	hugsaður	til	þess	að	fólk	hafi	það	
ögn	betra	í	ellinni.	

5. Munurinn	á	lífeyrissjóði	og	viðbótarlífeyrissparnaði:	

Lífeyrissjóður:	Greiðslurnar	safnast	ekki	upp	hjá	manni	sjálfum	eins	og	
á	 bankabók	 heldur	 fer	 í	 sameiginlegan	 sjóð	 allra	 sem	 í	 hann	 greiða.	
Upphæðinni	er	svo	deilt	út	til	sjóðafélaga	og	fær	hver	um	sig	ákveðna	
upphæð.		

Viðbótarlífeyrissparnaður:	 Er	 séreign,	 greiðslurnar	 safnast	 upp	 inn	 á	
bankareikningi.	 Viðbótarlífeyrissparnaður	 er	 mikilvæg	 viðbót	 við	
almennan	skyldulífeyrissparnað.		

Vextir	

1. Hvað	eru	vextir?	

2. Af	hverju	eru	vextir?	

3. Hver	er	munurinn	á	innlánsvöxtum	og	útlánsvöxtum?	

4. Hvað	eru	dráttarvextir?	

1. Vextir	eru	það	gjald	sem	greitt	er	fyrir	að	fá	peninga	að	láni.	

2. Ástæðan	fyrir	vöxtum	er	sú	að	eigandi	peninganna	getur	ekki	nýtt	þá	á	
meðan	þeir	eru	í	láni	hjá	öðrum	og	því	eru	peningarnir	leigðir	út	gegn	
greiðslu	og	leigan	eru	vextirnir.		

3. Innlánsvextir	eru	vextir	sem	banki	greiðir	fólki	fyrir	að	geyma	peninga	
þess	 inn	 á	 bankareikningi.	 Þegar	 fólk	 leggur	 inn	 á	 bankabók	er	 það	 í	
raun	 og	 veru	 að	 lána	 bankanum	 peningana.	 Bankinn	 greiðir	 leigu	 af	
peningunum	 í	 formi	 vaxta.	 Dæmi:	 Sá	 sem	 á	 100.000	 kr.	 inni	 á	
bankareikning	 í	 eitt	 ár	 og	 vextir	 eru	 10%	 á	 ári	 fær	 10.000	 krónur	 í	
ársvexti	og	á	því	110.000	kr.	í	árslok.		

0,10	x	100.000	kr.	=	10.000	kr.	Ef	hann	er	duglegur	að	leggja	reglulega	
inn	í	bankann	mun	vaxtaupphæðin	hækka	eftir	því.	

Útlánsvextir	eru	vextir	sem	fólk	greiðir	bönkunum/lánastofnunum	fyrir	
að	veita	sér	 lán,	t.d.	yfirdrátt	eða	húsnæðislán.	Þegar	fólk	fær	lán	hjá	
banka/lánastofnun	þarf	 það	 að	 greiða	 bankanum	 leigu	 á	 peningum	 í	
formi	vaxta.	

4. Þegar	 greiða	 á	 reikning	 eða	 afborgun	 af	 láni	 er	 talað	 um	 gjalddaga,	
þ.e.	 dagsetningin	 sem	 greiðslan	 fer	 fram.	 Einnig	 er	 gefinn	 kostur	 á	
eindaga,	sem	er	 í	 raun	síðasti	séns	áður	en	kemur	að	dráttarvöxtum.	
Dráttarvöxtum	er	beitt	þegar	skuld	er	ekki	greidd	á	umsömdum	tíma.	
Þannig	 er	 heimilt	 að	 krefja	 skuldara	 um	 ákveðna	 vexti	 á	 því	 tímabili	
sem	 líður	 frá	 umsömdum	 gjalddaga	 og	 þar	 til	 greiðsla	 skilar	 sér.	 Ef	
skuldari	 greiðir	 ekki	 á	 eindaga	 og	 þrátt	 fyrir	 ítrekanir	 fer	 skuldin	 í	
innheimtu	hjá	lögfræðingi	með	tilheyrandi	kostnaði	og	óþægindum.	Ef	
skuldari	 á	 í	 erfiðleikum	 með	 að	 greiða	 skuldina	 á	 réttum	 tíma	 er	
heillavænlegast	 að	 hafa	 sem	 fyrst	 samband	 við	 þann	 sem	 lánaði	 og	
reyna	að	finna	einhver	úrræði.	

Greiðslukort	

1. Hvað	er	greiðslukort?	

2. Útskýrðu	muninn	á	debetkorti	og	kreditkorti.	

3. Hver	er	munurinn	á	fyrirframgreiddu	korti	og	kreditkorti?	

1. Greiðslukort	er	kort	sem	notað	er	 í	 stað	peninga	til	greiðslu	á	vörum	
eða	þjónustu.	

2. Debetkort	 :	 Með	 notkun	 debetkorta	 er	 fólk	 að	 eyða	 peningum	 sem	
það	 á.	 Debetkort	 eru	 beintengd	 við	 bankareikninga	 og	 lækkar	
upphæðin	á	reikningnum	eftir	hverja	færslu	á	kortinu.	Það	eru	ýmsar	
tegundir	 til	 af	 debetkortum	 og	 eru	 sumar	 þeirra	 fyrir	 einstaklinga	
undir	18	ára	aldri.	Það	er	um	að	gera	að	að	bera	saman	mismunandi	
kjör	á	kortum	í	boði.	

Kreditkort:	 Þegar	 fólk	 nær	 18	 ára	 aldri	 getur	 það	 fengið	 kreditkort.	
Með	notkun	kreditkorta	er	fólk	að	eyða	peningum	sem	það	fær	að	láni	
frá	 bankanum/kortafyrirtækinu.	 Kreditkort	 eru	 ekki	 tengd	 við	 neina	
bankareikninga,	 heldur	 safnast	 allar	 færslurnar	 upp	 í	 eina	 skuld	 sem	
greidd	 er	 um	 næstu	 mánaðamót.	 Föst	 árgjöld	 eru	 greidd	 fyrir	
kreditkort	 en	 þau	 eru	 oft	mismunandi	 eftir	 tegund	 kortanna	og	 eftir	
bönkum	 og	 kortafyrirtækjum.	 Það	 fylgir	 því	 ákveðin	 áhætta	 að	 eiga	
kreditkort	 því	 að	 fólk	 stofnar	 til	 skulda	með	notkun	þess	 sem	greiða	
þarf	 eftir	 áog	því	 þarf	 að	hafa	 skynsemina	að	 leiðarljósi	með	notkun	
slíkra	korta.	

3. Hægt	er	að	fá	sérstök	kreditkort	sem	eru	fyrirframgreidd,	þ.e.	hægt	er	
að	 leggja	 inn	 á	 kortið	 ákveðna	 upphæð	 af	 venjulegum	 reikningi	 og	
nota	kortið	á	meðan	inneign	er	á	því.	Ef	verslað	er	á	netinu	er	einungis	
hægt	að	greiða	með	kreditkorti	eða	fyrirframgreiddu	korti.	

Námslán	

1. Til	hvers	sækja	námsmenn	um	námslán?	

2. Nefndu	nokkrar	tegundir	námslána.	

3. Hvers	konar	nám	eru	lánshæf?	

4. Hvenær	fær	fólk	námslánin	greidd?	

5. Hversu	háir	eru	vextir	námslána?	

	

1. Lánasjóður	 íslenskra	 námsmanna	 (LÍN)	 veitir	 námsmönnum	 tækifæri	
til	 náms	 án	 tillits	 til	 efnahags.	 Sjóðurinn	 veitir	 lán	 til	 framhaldsnáms	
við	skóla	sem	gera	sambærilegar	kröfur	til	undirbúningsmenntunar	og	
gerðar	eru	til	háskólanáms	hérlendis.		

2. Algengast	 er	 að	 námsmenn	 sæki	 um	 framfærslulán,	 það	 er	 lán	 fyrir	
uppihaldi,	 og	 skólagjaldalán	 hjá	 LÍN.	 Einnig	 eru	 fleiri	 lán	 í	 boði,	 s.s.	
bókalán,	lán	fyrir	efniskostnaði,	ferðalán,	og	lán	vegna	sjúkratrygginga.	

3. 	Allt	háskólanám	á	 Íslandi	er	 lánshæft	og	einnig	mörg	 starfs-,	 iðn-	og	
tækninám.		

4. Námslánin	eru	greidd	út	eftir	hverja	önn.	LÍN	borgar	ekki	út	námslán	
fyrr	en	námsmaður	hefur	staðið	skil	á	ákveðnum	einingafjölda	á	önn.	
Ef	fólk	þarf	að	fá	greitt	fyrir	uppihald	áður	en	önninni	 líkur	verður	að	
leita	til	bankanna.	Þá	er	farið	með	lánsyfirlýsinguna	í	þann	banka	sem	
fólk	á	viðskipti	við	og	bankinn	lánar	fyrir	framfærslunni.	LÍN	greiðir	svo	
út	 lánið	 í	 lok	annar	ef	námsmaðurinn	nær	öllum	einingunum.	Þannig	
getur	hann	borgað	lánið	frá	bankanum	með	greiðslunni	frá	LÍN.		

Hversu	mikið	 námsmenn	 fá	 í	 lán	 fer	 eftir	 námslandi,	 umfangi	 náms,	
tekjum,	fjölda	barna,	húsnæði	og	fleiru.	Til	dæmis	fá	námsmenn	sem	
búa	á	heimili	foreldra	sinna	minni	námslán	en	þeir	sem	eiga	húsnæði	
eða	eru	á	leigumarkaði.	

5. Námslán	 eru	 sennilega	 hagstæðustu	 lán	 sem	 fólki	 bjóðast.	 Vextirnir	
eru	um	1%	á	ári.		

Stéttarfélag	

1. Hvað	er	stéttarfélag?	

2. Hvert	er	hlutverk	stéttarfélaga?	

3. Hvað	eru	félagsgjöld	oftast	há?	

4. Nefnið	nokkur	stéttarfélög.	

	

1. Stéttarfélög	 eru	 félagasamtök	 launafólks	 sem	 ætlað	 er	 að	 gæta	
hagsmuna	þess	gagnvart	atvinnurekendum	og	stjórnvöldum.	 		

2. Stéttarfélög	 semja	um	 laun	og	önnur	 starfskjör	 í	 kjarasamningum	og	
bjóða	 félagsmönnum	 sínum	 upp	 á	 margvíslega	 þjónustu	 svo	 sem	
útleigu	 orlofshúsa,	 námsstyrki	 og	 greiðslur	 úr	 sjúkrasjóðum.	
Stéttarfélög	 á	 Íslandi	 eru	 fjölmörg	 og	 skiptast	 eftir	 starfsgreinum	 og	
einnig	 landsvæðum.	 Alþýðusamband	 Íslands,	 ASÍ	 eru	 heildarsamtök	
stéttarfélaga	 á	 almennum	 vinnumarkaði	 en	 aðildarfélög	 ASÍ	 eru	 nú	
rúmlega	50	talsins.		

3. Allir	meðlimir	stéttarfélaga	greiða	félagsgjöld	sem	eru	ákveðið	hlutfall	
af	 launum	og	 kemur	 sú	upphæð	 fram	á	 launaseðli.	 Félagsgjöldin	 eru	
mishá	 eftir	 stéttarfélögum.	 Algengt	 er	 að	 þau	 séu	 í	 kringum	 1%	 af	
launum	fólks.	Atvinnurekandi	sér	um	að	draga	upphæðina	af	 launum	
fólks	og	greiða	félagsgjöldin	til	stéttarfélagsins.	

4. Dæmi	 um	 stéttarfélög:	 Bandalag	 háskólamanna	 (BHM),	
Kennarasamband	 Íslands	 (KÍ),	 Bandalag	 starfmanna	 ríkis	 og	 bæja	
(BSRB),	Verslunarmannafélag	Reykjavíkur	(VR).	

Tryggingar	
1. Af	hverju	getur	borgað	sig	að	tryggja	verðmæti?	

2. Nefnið	þrjár	tegundir	trygginga	og	útskýrið	í	stuttu	máli?	

3. Hvað	mynduð	þið	vilja	tryggja?	Nefnið	dæmi.	

4. Hvað	mynduð	þið	ekki	tryggja?	Af	hverju?	

1. Tryggingar	eru	hugsaðar	fyrir	hluti	sem	eru	það	verðmætir	að	ef	tjón	
verður	þá	geti	það	valdið	miklu	fjárhagslegu	tjóni	 fyrir	einstaklinginn.	
Þegar	við	kaupum	okkar	okkar	fyrstu	íbúð	er	skylda	lögum	samkvæmt	
að	 tryggja	 hana	 í	 brunatryggingu.	 Brunatrygging	 er	mikilvæg,	 ef	 það	
kviknar	 í	 húsinu	 okkar	 og	 allt	 eyðileggst	 þá	 borga	 tryggingarnar	 fyrir	
lagfæringu	eða	uppbyggingu	á	húsinu	aftur.	

Þá	 hluti	 aftur	 á	móti,	 sem	 við	 kaupum	 okkur	 og	 höfum	 inn	 í	 húsinu	
verðum	 við	 að	 tryggja	 sérstaklega	 í	 heimilistryggingu	 eða	
innbústryggingu,	 þá	 erum	 við	 að	 tryggja	 sófann,	 rúmið,	 fötin,	
sjónvarpið,	 tölvuna	 okkar	 og	 allt	 það	 lauslega	 sem	 við	 eigum,	 t.d.	
farsímann.	Ef	það	kemur	eitthvað	fyrir	þessa	hluti	þá	er	mikilvægt	að	
vera	með	 tryggingu	 þar	 sem	 það	 getur	 verið	 næstum	 ómögulegt	 að	
kaupa	alla	hlutina	aftur	ef	eitthvað	kemur	fyrir,	t.d.	ef	það	kviknar	í	hjá	
okkur	og	þannig	tryggjum	við	okkur	fyrir	ófyrirséðu	fjárhagslegu	tjóni.		

Síðan	kaupum	við	okkar	 fyrsta	bíl	 og	það	getur	 verið	 gaman	að	hafa	
sparað	fyrir	draumabílnum.	Það	er	einnig	skylda	lögum	samkvæmt	að	
tryggja	bílinn	 í	Ábyrgðartryggingu.	Þá	erum	við	að	 tryggja	okkur	 fyrir	
því	tjóni	sem	við	völdum	öðrum,	ásamt	því	að	slysatryggja	okkur	sjálf	
og	 farþega	 okkar	 í	 bílnum.	 Ef	 við	 keyrum	 á	 annan	 bíl	 þá	 berum	 við	
ábyrgðina	 á	 því	 að	 sá	 bíll	 verði	 lagaður,	 það	 getur	 kostað	 verulegar	
fjárhæðir.		

En	það	sem	mikilvægast	er,	er	það	að	í	ábyrgðartryggingunni	erum	við	
að	tryggja	okkur	sjálf	 í	slysatryggingu.	Það	eru	mörg	alvarleg	slys	sem	
verða	 í	 umferðinni	 á	 hverju	 ári	 og	 margir	 slasast	 alvarlega,	 það	 er	
verulegur	kostnaður	í	því	að	koma	sér	á	fætur	aftur	eftir	umferðarslys	
og	margir	eru	mörg	ár	að	jafna	sig.		

Það	er	hins	vegar	ekki	skylda	að	tryggja	bílinn	sjálfan	í	kaskótryggingu	
en	 sú	 trygging	 er	mikilvæg	 engu	 að	 síður,	 það	 getur	 nefnilega	 verið	
sárt	að	allir	peningarnir	sem	við	söfnuðum	fyrir	bílnum	séu	farnir	með	
honum	 ef	 við	 klessum	 á	 og	 draumabíllinn	 eyðileggst,	 þá	 er	 ekki	 svo	
auðvelt	að	kaupa	bara	nýjan.		

Persónutryggingar	eru	einnig	mikilvægar	 í	 lífinu	en	þær	tryggja	okkur	
fyrir	alvarlegum	sjúkdómum,	t.d.	krabbameini	eða	hjartaáfalli.	Það	að	
verða	 alvarlega	 veikur,	 veldur	 því	 að	 við	 getum	 ekki	 sinnt	 vinnunni	
okkar	og	þá	fáum	við	mun	lægri	laun	en	þurfum	samt	áfram	að	borga	
skuldir	okkar	af	húsinu,	bílnum	og	kaupa	okkur	mat.		

Ef	 við	 erum	 tryggð	 þá	 passa	 tryggingarnar	 uppá	 það	 að	 við	 getum	
haldið	 áfram	að	ná	bata	 án	þess	 að	hafa	 fjárhagslegar	 áhyggjur.	 Það	
eru	til	 fleiri	 tryggingar,	en	þetta	eru	þær	helstu	sem	gott	er	að	hafa	 í	
huga.	

2. Nefndu	þrjár	tegundir:		

Ferðatryggingar,	 líftryggingar,	fasteignatryggingar	 eru	 tryggingar	 sem	
við	fjölluðum	ekki	um	hér	að	ofan	en	eru	engu	að	síður	mikilvægar.	

Viðauki	2:	hugtök	og	spurningar	sem	nemendur	fá	

Dæmi	um	hugtök	sem	hægt	er	að	nota	í	verkefni	1		

Persónuafsláttur	

• Hvað	er	persónuafsláttur?	

• Hversu	hár	er	persónuafslátturinn	í	hverjum	mánuði?	

• Hvar	getur	maður	séð	yfirlit	yfir	eigin	persónuafslátt?	

_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_		
Skattur	

• Skilgreinið	hugtakið	skattur?	

• Hvað	er	útsvar	og	tekjuskattur	og	hvaða	hlutverki	gegna	þessi	hugtök?	

• Hvað	eru	staðgreiðsluþrep	eða	skattþrep	og	hvað	eru	þau	mörg?	

_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_		
Lífeyrissjóður	

• Af	hverju	greiðir	fólk	í	lífeyrisjóð?	
• Hvenær	byrjar	fólk	að	greiða	í	lífeyrissjóð	
• Hverjir	eiga	peninginn	sem	kemur	í	lífeyrissjóðinn?	
• Hvað	er	viðbótarlífeyrissparnaður?	
• Hver	er	munurinn	á	lífeyrissjóði	og	viðbótarlífeyrissjóði?	

_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_		
Vextir	

• Hvað	eru	vextir?	

• Af	hverju	eru	vextir?	

• Hver	er	munurinn	á	innlánsvöxtum	og	útlánsvöxtum	

• Hvað	eru	dráttarvextir?	

Greiðslukort	

• Hvað	er	greiðslukort?	

• Útskýrðu	muninn	á	debet	korti	og	kredit	korti.	

• Hverjir	eru	kostir	og	gallar	þess	að	eiga	debet/kredit	kort.	

• Hver	er	munurinn	á	fyrirframgreiddu	korti	og	kreditkorti?	

_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_		

Stéttarfélag	

• Hvað	er	stéttarfélag?	

• Hvert	er	hlutverk	stéttarfélaga?	

• Hvað	eru	félagsgjöld	oftast	há?	

• Nefnið	nokkur	stéttarfélög?	

_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_		

Námslán	

• Til	hvers	sækja	námsmenn	um	námslán?	

• Nefndu	nokkrar	tegundir	námslána.	

• Hvers	konar	nám	eru	lánshæf?	

• Hvenær	fær	fólk	námslánin	greidd?	

• Hversu	háir	eru	vextir	námslána?	

_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_	_		
Tryggingar	

• Af	hverju	getur	borgað	sig	að	tryggja	verðmæti?	

• Nefnið	þrjár	tegundir	trygginga	og	útskýrið	í	stuttu	máli?	

• Hvað	mynduð	þið	vilja	tryggja?	Nefnið	dæmi.	

• Hvað	mynduð	þið	ekki	tryggja?	Af	hverju?	

Viðauki	3	

Stuttar	útskýringar	hugtaka	úr	verkefni	2,	Hugtakaleikur	

• Atvinnurekandi	-	er	sá	sem	kaupir	vinnuaflið,	er	eigandi	fyrirtækis	eða	
annars	konar	vinnustaðar	og	borgar	starfsmönnum	laun.	

• Áhætta	–	Þegar	einstaklingur	tekur	áhættu	veit	hann	ekki	hvernig	hún	
endar.	 T.d.	 eru	þeir	 sem	kaupa	hlutabréf	 í	 fyrirtæki	 að	 taka	ákveðna	
áhættu	þar	 sem	þeir	 vita	 ekki	 hvort	 bréfin	 hækka	 eða	 lækka	 í	 verði.	
Áhættan	felst	í	óvissunni.	

• Brúttó	laun	–	eru	heildarlaun	sem	starfsmaður	fær	áður	en	dregið	er	
af	honum	í	skatta	og	önnur	gjöld.	

• Dagvinna	–	er	sá	vinnutími	sem	unninn	er	yfir	daginn,	oftast	er	miðað	
við	kl.	9	–	18.	

• Desemberuppbót	 –	 er	 bónusgreiðsla	 sem	 atvinnurekendum	 er	 skylt	
að	greiða	starfsmönnum	sínum	í	desember.	Þetta	er	 föst	upphæð	og	
greiðist	eftir	starfshlutfalli	starfsmanns.	

• Fjármálamarkmið	 –	 markmið	 í	 fjármálum	 eru	 t.d.	 að	 safna	 sér	 fyrir	
einhverju	sem	maður	vill	eignast.		

• Fjárráða	 –	 verða	 einstaklingar	 þegar	 þeir	 ná	 18	 ára	 aldri,	 bera	 þá	
ábyrgð	á	eigin	fjármálum	og	mega	skuldbinda	sig,	t.d.	taka	lán.	

• Gjaldmiðill	 –	 er	 eitt	 form	 peninga	 og	 er	 notað	 sem	 greiðslumiðill	 í	
viðskiptum	með	vörur	og	þjónustu.	Oftast	er	einn	gjaldmiðill	á	tilteknu	
svæði,	eins	og	íslenska	krónan	á	Íslandi.	

• Gengi	–	er	verð	gjaldmiðils	reiknað	í	öðrum	gjaldmiðli.	

• Greiðslukort	 –	 er	 kort	 sem	 notað	 er	 í	 stað	 peninga	 fyrir	 greiðslu	 á	
vörum	eða	þjónustu.	

• Höfuðstóll	 –	 er	 upphæð	 sem	 sá	 sem	 tekur	 lán	 á	 eftir	 að	 greiða,	 að	
vöxtum	og	öðrum	kostnaði	frátöldum.	

• Kjarasamningur	 –	 er	 gerður	 á	 milli	 stéttarfélags	 og	 tiltekinna	
vinnuveitenda.	Stéttarfélagið	VR	gerir	samninga	við	fjölmörg	fyrirtæki	
og	 er	 afgreiðslufólk	 flest	 aðilar	 að	 VR	 og	 fær	 því	 greitt	 samkvæmt	
kjarasamningi	VR.	

• Lántaki	–	er	sá	aðili	sem	tekur	lán	hjá	öðrum.	

• Lánveitandi	–	er	sá	sem	veitir	öðrum	aðila	lán.	

• Lán	–	Sá	sem	tekur	lán	er	að	eyða	peningum	sem	hann	á	ekki	og	þarf	
að	borga	þá	til	baka	með	vöxtum	og	tilheyrandi	kostnaði.		

• Lántaki	–	er	aðili	sem	tekur	lán.	

• Lanveitandi	–	er	aðili	sem	lánar	öðrum	aðila	peninga.	

• Laun	–	fær	fólk	greitt	fyrir	vinnu	sem	það	innir	af	hendi.		

• Launþegi	–	er	sá	sem	selur	vinnu	sína	til	atvinnurekanda,	þeir	skiptast	
á	verðmætum.	

• Launaseðill	 –	 er	 með	 allar	 upplýsingar	 um	 starfsmann,	
atvinnurekanda,	 laun	 og	 launatengd	 gjöld	 og	 á	 hann	 að	 berast	 til	
starfsmanna	um	hver	mánaðamót	inn	um	lúguna	eða	í	netbanka.	

• Lífeyrissjóður	–	er	sameiginlegur	sjóður	sem	allir	vinnandi	á	aldrinum	
16	–	70	ára	eiga	að	greiða	hluta	af	launum	í.	Þegar	fólk	hættir	að	vinna	
sökum	aldurs	fær	það	greitt	mánaðarlega	úr	lífeyrissjóði.	

• Meðmæli	–	eru	nauðsynleg	þegar	sótt	er	um	vinnu.	Algengast	er	að	fá	
meðmæli	 hjá	 fyrri	 atvinnurekanda,	 en	 einnig	 frá	 kennara	 eða	
samstarfsmanni.	

• Námslán	–	eru	lán	sem	veitt	eru	námsmönnum	til	framhaldsnáms.		

• Neysluverðsvísitala	 –	 er	 mælieining	 á	 verðbólgu	 og	 er	 mæld	 sem	
ímynduð	 innkaupakerra	með	ákveðnum	vörum.	 Í	hverjum	mánuði	er	
fundið	 út	 hvað	 vörurnar	 í	 þessari	 kerru	 kosta	 samtals	 og	 hafi	 orðið	
breyting	 á	 verðinu	 er	 annað	 hvort	 um	 verðbólgu	 að	 ræða	 eða	
verðhjöðnun.	

• Nettó	 laun	 –	 eru	 laun	 sem	 starfsmaður	 fær	 greitt	 þegar	 búið	 er	 að	
draga	frá	staðgreiðslu	skatts	og	önnur	gjöld.	

• Orlof	–	er	 í	 raun	 launað	 frí,	en	 fyrir	hvern	mánuð	 í	 fullu	starfi	vinnur	
starfsmaður	 sér	 inn	 a.m.k.	 tvo	 daga	 af	 launuðu	 fríi	 sem	hann	 safnar	
upp	á	árinu	til	að	geta	t.d.	farið	í	sumarfrí.	

• Stýrivextir	 –	 eru	 þeir	 vextir	 sem	 Seðlabanki	 Íslands	 setur	 á	 lán	 til	
banka	 og	 fjármálastofnana.	 Ef	 stýrivextir	 eru	 háir	 er	 dýrt	 fyrir	
fjármálastofnanir	 að	 fá	 lán	 hjá	 Seðlabankanum	 og	 þar	 af	 leiðandi	
verða	 vextir	 háir	 á	 útlánum	 banka	 til	 sinna	 viðskiptavina.	 En	 háir	
stýrivextir	 þýða	 líka	 yfirleitt	 háa	 vexti	 á	 sparifé	 -	 og	 því	má	 segja	 að	
háir	stýrivextir	hvetji	til	sparnaðar	og	niðurgreiðslu	skulda.	

• Skattur	 –	 er	 gjald	 sem	 allir	 sem	 vinna	 þurfa	 að	 greiða	 sem	 hluta	 af	
launum	sínum	til	að	mæta	sameiginlegum	kostnaði	samfélags.	

• Skattprósenta	–	segir	til	um	hvað	launþegi	greiðir	 í	skatt	á	mánuði	af	
launum	 sínum.	 Eftir	 því	 sem	 launin	 eru	 hærri,	 því	 hærri	 prósentu	
skatts	greiðir	hann.	

• Skattþrep	 –	 Til	 að	 reikna	 út	 hvað	 hver	 á	 að	 greiða	 mikið	 í	 skatt	 er	
miðað	 við	 þrjú	 skattþrep.	 Þrep	 1	miðar	 við	 lægsta	 launahópinn	 sem	
greiðir	þá	lægri	skatt	en	þeir	sem	eru	í	skattþrepi	2	og	3.	

• Svört	vinna	–	er	ólögleg	og	þýðir	að	einstaklingur	aflar	tekna	án	þess	
að	greiða	af	þeim	skatt.		

• Sparnaður	 –	 sá	 sem	 leggur	 fyrir	 peninga	 og	 geymir	 byggir	 upp	
sparnað.	

• Trygging	–	er	í	raun	samkomulag	milli	tryggingafélags	og	þess	sem	vill	
ekki	 taka	áhættu	með	verðmæti	sín.	Sá	sem	tryggir,	greiðir	 reglulega	
til	 tryggingafélags	 og	 ef	 verðmætin	 verða	 fyrir	 skaða	 þá	 ber	 sá	 sem	
tryggir,	 lítinn	 fjárhagslegan	 skaða	af,	þar	 sem	 tryggingafélagið	greiðir	
tjónið	að	mestu.	

• Tímakaup	–	er	 sú	upphæð	sem	einstaklingur	 fær	greidda	 fyrir	hverja	
klukkustund	í	vinnu.	

• Verðbólga	 –	 segir	 til	 um	 breytingu	 á	 verðlagi	 frá	 einu	 tímabili	 til	
annars	og	felur	í	sér	að	verðgildi	minnkar,	það	er	að	minna	magn	vöru	
og	þjónustu	fæst	fyrir	hverja	krónu.	

Dæmi:	Fyrir	 einu	 ári	 síðan	 kostaði	 t.d.	 brauð	 200	 krónur	 en	 kostar	 í	
dag	 220	 krónur.	 Sama	brauðið	hefur	 því	 hækkað	um	10%	og	því	má	
segja	 að	 verðbólga	 sé	 10%.	Með	 öðrum	 orðum	 þar	 sem	 200	 krónur	
dugðu	fyrir	ári	síðan	þarf	220	krónur	í	dag.		

• Verðhjöðnun	 –	 segir	 til	 um	 breytingu	 á	 verðlagi	 frá	 einu	 tímabili	 til	
annars	 og	 er	 andstaðan	 við	 verðbólgu.	 Verðlag	 lækkar	 og	 þá	 fæst	
meira	magn	vöru	og	þjónustu	fyrir	hverja	krónu.	

• Vextir	 –	 eru	 gjald	 sem	 greitt	 er	 fyrir	 afnot	 af	 peningum.	 Sá	 sem	 á	
peninga	 þarf	 að	 hafa	 hag	 af	 því	 að	 lána	 því	 annars	 gæti	 viðkomandi	
notað	peningana	í	annað	sem	bæri	ávöxt.	

Viðauki	4	

Á	næstu	síðum	eru	hugtökin	úr	hugtakaleiknum.		

Hér	eru	einnig	fleiri	orð	sem	hægt	er	að	bæta	við	síðar:	

